
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

  Aningaasaqarnermut tunngasut 

Imm. 02 Kommunalbestyrelsip aningaasaqarnermut nalunaarusiaa  

Imm. 03  Ukiumut naatsorsuutinut 2018-imut nalunaarusiaq 

Imm. 04 Kangaamiuni atuarfiup nutarternera 

Imm. 05 Kangerlussuarmi sukisaarsartarfimmi Qooqami sulisut piginnaasanik 

qaffassaanissamik qinnuteqaat 

 

  Suliassat nalinginnaasut 

Imm. 06 Atuarfik Kilaaseeraqqamik nutarsaaneq 

Imm. 07 Siunissami mittarfeqarfinni Kangerlussuup inissisimanissaa 

 

Imm. 08          Qeqqata Kommuniani bundgarnersorneq pillugu ileqqoreqqusaq 

 

Imm. 09 Qeqqata Komminiani inuutissarsiutigalugu qaleralinniarneq pillugu           

ileqqoreqqusassaq 

 

Imm. 10 Qeqqata Komminiani inuutissarsiutigalugu qassutit kivisittakkat atorlugit 

pillugu  ileqqoreqqusassaq 

 

Imm. 11 Oqaluuserisasatut siunnersuut - Ukiunut qulinut ataavartumik 

pilersaarusiorneq Qeqqata Kommuniani umimmaat pillugit   

 

Imm. 12 Oqaluuserisassatut siunnersuut - Illoqarfiup killeqafiata iluani motorilinnut 

angalanermut ingerlaarfissatut pilersaaruteqartoqartariaqarnera  

 

 

Imm. 13 Oqaluuserisassatut siunnersuut - Paasissutissiissuteqarnermut eqaallisaaneq   

 

Imm. 14  Meeqqerivinni utoqqarnilu isumaginninnermi siunnersortinik 

atorfinitsitsinissamik siunnersuut 

 

Imm. 15 Qeqqata Kommuniani angerlarsimaffeqanngitsut 

ornittagassaannik/unnuisarfissaannik sanaartortoqarnissamut siunnersuut 

 

Imm. 16 Inunnik isumaginnitseqarfimmi sulisut soraartartut 

 

Imm. 17   Umimmaat ukiuunerani piniarneqartarnerisa unitsikkallarneqarnissaat 

Imm. 18 Kommunalbestyrelsip malittarisassaatut siunnersuut 

 

Imm. 19  Oqaluuserisassatut siunnersuut - Sisimiuni sulisunut inissiassanik 32-nik 

sanaartorneq allaniillu aningaasaliinissamik periarfissaq 

 

Imm. 20    Saqqummiussinikkut inatsisit nutaat, allannguutillu saqqummiunneqartarnerat 

pillugu suleriaaseq nutaaq 

 

  Paasissutissiissutit 

 

Imm. 21  Ilaqutariinnut inerisaavik nutaaq, Maniitsoq missiliuut B 

 

Imm. 22  Paasissutissiissut - 2020-mut missingersuusiornissamut, ukiunullu 2021-miit 

2023 tikillugu missiliuusiornissamut killiliussassatut siunnersuut 

 

Imm. 23 Borgmesterip nalunaarutaa 

 

Imm. 24 Ataatsimiititaliani siulittaasut nalunaarutaat 

 

Imm. 25  Arctic Circle Race-mut siulersuisunut ilaasortassamik nutaamik qinersineq 

Imm. 25 Tamalaat  

Ataatsimiinneq Sisimiuni ingerlanneqassaaq 25. april 2019 aallartissallunilu nal. 08.30 

 

Peqataasut: 

 

Atassut 

Anna Karen Hoffmann 

Emilie Olsen 

Karl Davidsen 

 

Inuit Ataqatigiit 

Sofie Dorthe R. Olsen 

Juliane Enoksen 

Axel Lund Olsen 

 

Partii Naleraq 

Malene Ingemann 

 

Siumut 

Malik Berthelsen 

Evelyn Frederiksen 

Ruth Heilmann 

Gideon Lyberth  

Frederik Olsen 

Jakob Olsen 

Karl Lyberth, telefon-ikkut peqataavoq 

Hans Frederik Olsen 

 

Nalunaaqqaarlutik peqataanngitsut 

Imm. 01  Oqaluuserisassat akuersissutigineri 

Aalajangiineq 

 

Jakob Olsen tamalaani aarrinut tunngasoq aamma plastikit pillugit apeqquteqarniarpoq. 

Emilie Olsen apeqqutiginiarpaa Erfalimmi illuaraliorsinnaanermutpillugu, aamma 

umammanniarnermut tunngasoq. 

Karl Davidsen apeqqutiginiarpaa Maniitsumi borgmesterimik saaffigisinnaasamut tunngasoq. 

Karl Lyberth tulliani siulittaasutut nalunaaruteqarnissaq kinguartikkusuppaa. 

Oqaluuserisassat akuersissutigineqarput. 

 Imm. 02 2019-imi marsip 31-ani (kvartali siulleq) Kommunalbestyrelsip 

     aningaasaqarnermut nalunaarusiaa 

 

Journalnr. 06.00 

 

Pissutsit atuuttut 

Aningaasaqarnikkut takussutissiat ataanittut 2019-imi naatsorsuutinit 2019-imilu marsip 31-at 

ilanngullugu aallaaveqarput.  

 

 
 
 

Eqitsimmi takuneqarsinnaasutut, "pilersuiviit" minillugit kvartalimi siullermi atuivallaartoqarpoq. 

Missingersuutinut nikingassutaasuni nassuiaasoqarnissaanik qinnuiginnilluta immikkoortunut 

ataasiakkaanut nalunaarusiaq nassiunnikuuarput. 

Immikkoortuni ataasiakkaani nalunaarusiap ataani taakku nassuiaataat ilanngussuunneqarput. 
 

 
 
 

Allaffissornermut tunngasut missingersuutaasunut sanilliullugu 16 procentimik atuivallaarfiupput. 

Tassunga nassuiaataasoq imaappoq: akimortumik suliaqarfiit ilaatigut makkunannga imaqarput, 

kommunip sillimmasiissutaanut akiliinissaq 2019-imi 5,4 mio. koruuninik akilerneqartoq, ukiumut 

tamarmut atuuttussaavoq. 
 

1 Allaffissornermut tunngasut 109,080 31,563 116%

2 Teknikki 42,212 15,201 144%

3 Suliffissaqartitsiniarnermut Inuutissarsiornermullu tunngasut 28,152 9,130 130%

4 Ilaqutariinnermut tunngasut 249,665 65,604 105%

5 Ilinniartitaaneq kulturilu 236,512 61,756 104%

6 Pilersuineq 3,810 792 83%

Ingerlatsinermi aningaasartuutit katillugit 669,431 184,046 110%

7 Sanaartornermut aningaasartuutit 130,550 4,027 12%

Aningaasartuutit katillugit. 799,981 188,073 94%

8 Ingerlatsinikkut isertitat -804,453 -169,818 84%

Killiffimmi nikingassutit isertitat pitinnagit 4,472 -18,255 -1633%

Qeqqata kommunia Regnskab for 1. KVT 2019
Ukiumut miss. 

iluarsisat

Naatsorsuuti

nut ikkutat
2019-imi %

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

1 ALLAFFISSORNERMUT TUNNGASUT -             -             -             -             -             -             -             

10 QINIKKANUT ANINGAASARTUUTIT 8,224 0 0 8,224 1,759 6,465 86%

11 KOMMUNIP INGERLATSINERA 81,280 0 0 81,280 21,074 60,206 104%

12 KANTIINAMIK INGERLATSINEQ 851 0 0 851 194 657 91%

13 QARASAASIAQARNEQ 11,328 0 0 11,328 2,620 8,708 93%

18 AKIMORTUMIK SULINIUTIT 7,397 0 0 7,397 5,916 1,481 320%

1 ALLAFFISSORNERMUT TUNNGASUT 109,080 0 0 109,080 31,563 77,517 116%

Konto Taaguutaa

Teknikki missingersuutaaasunut sanilliullugu 44 procentimik atuivallaarfiuvoq. Tassunga 

nassuiaataasoq imaappoq: 

 

Saligaatsuutitsineq aputaajaasarnerlu ukiup qanoq ilineranik apeqqutaasarpoq, taamaattumik 

missingersuutitigut annertuumik sippuisoqarsimaneq tupinnartortaqanngilaq. Atuiffimi tassani 

immikkoortortaq ukiumut atuivallaassanngitsoq naatsorsuutigineqarpoq. 

 

Illunik inuussutissarsiorfiusunik attartortitsineq, ininut attartornernut siumoortumik 

akiliisoqarnerata malitsigisaanik isertitaqarneruffiuvoq. 

 

Teknikkikkut suliffeqarfiit allat kukkunikkut ikisisoqarsimanera patsisaalluni, kukkusumik 

annertuumik atuiffiuvoq. 2019-imi apriilip aallartinnerani kukkuneq iluarsineqarpoq. 
 

 
 

Atuiffik 34-mi 38-milu atuivallaarneq ilaatigut Namminersorlutik Oqartussat utertitassaat 

kingumoortumik ukiup affaanut akilerneqartarneranik patsiseqarpoq. 

 

Majoriaq 2019-imi kvartalimi siullermi annertuumik atuiffiuvallaarfiuvoq. Atuineq Majoriamit 

ingerlanneqartoq, atuinermut kisitsisinik tullinnguuttunik takussutisiivoq: akissarsianut 47 procent, 

allaffissornermut 63 procent, allanit sullinneqarnermut 107 procent, nioqqutissanik pisineq 67 

procent, atortussanik pequtinillu pisineq 44 procent. Taamaalilluni atuivallaarujussuartoqarpoq 

2019-imilu kvartalimi siullermi missingersuutini atuiffimmi 44 procentiulluni. 

 

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

2 TEKNIKKIMUT TUNNGASUT 0 0 0 0 0 0 0%

20 AQQUSERNGIT, IKAARTARFIIT, MAJUARTARFIIT, 8,253 0 0 8,253 1,108 7,145 54%

21 SALIGAATSUUTITSINEQ, APUTAAJAANEQ 9,068 0 0 9,068 3,633 5,435 160%

22 PISUUSSUTIT UUMASSUSILLIT 400 0 0 400 54 346 54%

23 KOMMUNIP SULIFFEQARFII ASSIGIINNGITSUT 4,713 0 0 4,713 1,065 3,648 90%

24 INUUTISSARSIORFINNIK ATTARTORTITSINEQ -2,263 0 0 -2,263 -958 -1,305 169%

25 QATSERISARTOQARFIK 8,595 0 0 8,595 2,243 6,352 104%

27 TEKNIKKIKKUT INGERLATAT ALLAT 13,446 0 0 13,446 8,056 5,390 240%

2 TEKNIKKIMUT TUNNGASUT 42,212 0 0 42,212 15,201 27,011 144%

Konto Taaguutaa

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

3
SULIFFISSAQARTITSINIARNERMUT 

INUUTISSARSIUTINULLU TUNNGASUT
0 0 0 0 0 0 0%

33 Namminersorlutik Oqartussanut akiliussineq 0 0 0 0 808 -808 

34 SULIFFISSAQARTITSINIARLUNI ILIUUTSIT 3,970 0 0 3,970 1,451 2,519 146%

35 PIGINNAANNGORSAANEQ 2,063 0 0 2,063 341 1,722 66%

37 KOMMUNIP INUUTISSARSIUTITIGUT PEQATAAFFII 6,305 0 0 6,305 1,493 4,812 95%

38 MAJORIAQ 8,994 0 0 8,994 3,961 5,033 176%

39 SULIFFISSARSIUUSSISARFIMMI IKIORSIISSUTIT 6,820 0 0 6,820 1,076 5,744 63%

3 SULIFFISSAQARTITSINIARNERMUT 28,152 0 0 28,152 9,130 19,022 130%

Konto Taaguutaa



Kommunalbestyrelsip aprilip 25-ani 2019-imi ileqquusumik ataatsimiinnerata 02/2019 

imaqarniliornera 

 

 

7 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

 
 

Siusinaarluni pensionit missingersuutaasuniit atuivallaarfiuvoq. Atuivallaarnermut ilaatigut 

marsimut tunniussassat kommunimit siumoortumik tunniunneqartarnerat, Namminersorlutillu 

Oqartussanit utertitassat qaammatip tulliani aatsaat kommunimit tiguneqartarnerat patsisaavoq. 

Pisumut tassunga iluarsiisoqassappat, utertitassat tiguneqareernerata kingorna 2019-imi apriilip 

qulingiluaani atuineq 5,9 mio. koruuniuvoq. Tammana 124 procentimik atuineruvoq, taamaammat 

utertitassat tiguneqareernerata kingorna 0,8 mio. koruuninik atuivallaarfiulluni. 

 

Isumaginninnikkut tunniussat allat 2019-imi kvartalimi siullermi atuivallaarujussuarfiuvoq. 

Atuivallaarnermut ilaatigut marsimut tunniussassat kommunimit siumoortumik 

tunniunneqartarnerat, Namminersorlutillu Oqartussanit utertitassat qaammatip tulliani aatsaat 

kommunimit tiguneqartarnerat patsisaavoq. 

 

Utoqqarnik isumassuineq 2019-imi kvartalimi siullermi atuivallaarfiuvoq. Immikkoortortap 

nassuiaataa imaappoq: 2019-imi kvartalimi siullermi qaammatinut sisamanut pensionit 

tunniunneqarnerata saniatigut, Namminersorlutik Oqartussanit utertitassat suli tigunnginnatsigit, 

siuliani nikinganermut patsisaapput. Pisumut tassunga iluarsiisoqassappat, utertitassat 

tiguneqareernerata kingorna 2019-imi marsip 31-ani atuineq 19,7 mio. koruuniuvoq. Tamanna 109 

procentimik atuineruvoq. Atuivallaarnermi ilaatigut ulloq unnuarlu angerlarsimaffimmi 

ikiorteqarnermut suli missingersuuteqannginnera kiisalu Angerlarsimaffik "Neriusaaq" 

ingerlanneqarneranut atuivallaartoqassasoq naatsorsuutigineqarnera patsisaapput. 

 

 
 

Sunngiffimmi sammisaqartitsineq 2019-imi kvartalimi siullermi atuivallaarfiuvoq. Immikkoortortap 

nassuiaataa imaappoq: 2019-imi ukiup affaanut siullermut sunngiffimmi atuartitsineq 2019-imi 

apriilimi naanissaanik, nipilersornermullu ilinniarfimmut inuusuttullu ornittagaannut inimik 

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

4 ILAQUTARIINNERMUT TUNNGASUT 0 0 0 0 0 0 0%

40 AKILIUNNEQARLUNI MEEQQERIVIMMIISITSINEQ 272 0 0 272 35 237 51%

41 MEEQQANUT IKIORSIINIUTIT 47,644 0 0 47,644 10,024 37,620 84%

43 SIUSINAARTUMIK PENSIONIT 19,050 0 0 19,050 7,275 11,775 153%

44 MEEQQANUT AKILERSUUTIT 214 0 0 214 0 214 0%

45 PISORTANIT IKIORSIISSUTIT 18,356 0 0 18,356 3,377 14,979 74%

46 ISUMAGINNINNIKKUT IKIORSIINIUTIT ALLAT 10,808 0 0 10,808 4,483 6,325 166%

47 UTOQQARNIK ISUMAGINNINNEQ 72,321 0 0 72,321 25,140 47,181 139%

48 INNARLUUTILINNUT TUNNGASUT 80,346 0 0 80,346 15,242 65,104 76%

49 ISUMAGINNINNIKKUT ANINGAASARTUUTIT ALLAT 654 0 0 654 28 626 17%

4 ILAQUTARIINNERMUT TUNNGASUT 249,665 0 0 249,665 65,604 184,061 105%

Konto Taaguutaa

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

5 ILINNIARTITAANEQ KULTURILU 0 0 0 0 0 0 0%

50 MEEQQANUT INUUSUTTUNULLU ULLUUNERANI 68,942 1,095 0 70,037 17,585 52,452 102%

51 ATUARFEQARFIIT 130,795 0 0 130,795 32,749 98,046 100%

53 SUNNGIFFIMMI SAMMISASSAQARTITSINEQ 15,871 0 0 15,871 4,968 10,903 125%

55 ATUAKKANIK ATORNIARTARFIIT 2,401 0 0 2,401 543 1,858 90%

56 KATERSUGAASIVIK 2,966 0 0 2,966 711 2,255 96%

59 KULTURIKKUT PAASISITSINIAANIKKULLU 14,442 0 0 14,442 5,200 9,242 144%

5 ILINNIARTITAANEQ KULTURILU 235,417 1,095 0 236,512 61,756 174,756 105%

Konto Taaguutaa

attartornermut akiliutinik siumoortunik akiliisoqarnikuunera missingersuutini nikinganermut 

patsisaavoq. 

Kulturi paasititsiniaanerillu assigiinngitsut 2019-imi kvartalimi siullermi atuivallaarfiupput.  

Naatsorsuuseriveqarfimmit takusinnaavarput, Sisimiuni timersornermut siunertalinnut 

missingersutaasunit 50 procenti 2019-imi kvartalimi siullermi tunniunneqarsimasut, illuatungaatigut 

Maniitsumi 37 procenti Kangerlussuarmilu 8 procenti tunniunneqarsimallutik. Ilutigitillugu 

Sisimiuni Kulturikkut illorsuarmut 2019-imi ukiup affaanut siullermut tapiissutissaq 2019-imi 

kvartalimi siullermi akilerneqarluni. 

 

 
 

Eqqaavilerineq 2019-imut tamanut missingersuutaasummit 2019-imi kvartalimi siullermi 

isertitaqarfiunerusimavoq. Immikkoortortap nassuiaataa imaappoq: 

 

Pilersuiviit allat 2019-imi kvartalimi siullermi annikitsumik atuivallaarfiuppput. Immikkoortortap 

nassuiaataa imaappoq: 
 

 
 

Sanaartornermut immikkoortoq 2019-imi kvartalimi siullermi atuinikinneruffiuvoq. Immikkoortup 

nassuiaataa imaappoq: 

 

Teknikkeqarnermut, Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiititaliamut Kommunalbestyrelsimullu innersuussutigaa, 2018-imi missingersuutinit 2019-

imi missingersuutinut sanaatornermut aningaasaliissutit atunngitsuukkat katillugit 134,4 mio. 

koruunit nuutsinneqarnissaat akuersissutigineqassasoq. 

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

6 PILERSUIVIIT 0 0 0 0 0 0 0%

66 EQQAAVILERINEQ IL.IL. -250 0 0 -250 -400 150 640%

68 PILERSUINERMUT INGERLATSIVIIT ALLAT 4,060 0 0 4,060 1,192 2,868 117%

6 PILERSUIVIIT 3,810 0 0 3,810 792 3,018 83%

Konto Taaguutaa

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

7 SANAARTORNERMUT TUNNGASUT 0 0 0 0 0 0 0%

70 ALLAT SULIASSAATAAT PILLUGIT 45,975 0 0 45,975 938 45,037 8%

71 ALLAFFEQARFIMMI SANAARTORNERMI 414 0 0 414 577 -163 557%

72 SANAARTORNERMUT ANINGAASARTUUTIT 44,999 0 0 44,999 245 44,754 2%

74 ILAQUTARIINNERMUT TUNNGATILLUGU 0 0 0 0 54 -54 

75 ILINNIARTITAANERMUT KULTURIMULLU 26,062 0 0 26,062 1,629 24,433 25%

76 PILERSUINERNUT TUNNGATILLUGU 3,500 0 0 3,500 502 2,998 57%

77 SANAARTORFIGISSAATITSINERMUT 9,600 0 0 9,600 84 9,516 3%

7 SANAARTORNERMUT TUNNGASUT 130,550 0 0 130,550 4,027 126,523 12%

Konto Taaguutaa

Akileraarutinit tapiissutinillu tamakkiisumik aningaasaliissutaasunit 804,5 mio. koruuninit 170 mio. 

koruuningajannik Qeqqata Kommunia isertitaqarpoq. 

 

Inuit akileraarutitigut isertitaat inuit akileraarutaannit siumoortumik tunniunneqartartunik, 

qaammammik ataatsimik kingumoortumik akilerneqartartumik imaqarpoq. Februaarimut inuit 

akileraarutissaat siumut tunniunneqartussaq takussutissiami ilaanngilaq, taanna aatsaat apriilip 

naanerani naatsorsuutinut ikkunneqartussaammat. 

 

2019-imut Selskabit akileraarutaat 2020-ip aallartinnerani Akileraartarnermut aqutsisoqarfimmit 

naatsorsorneqassaaq. 

 

Tapiissutit nalinginnaasut nalimmassaarutillu "Akileraarutinik nalimmassaanermik" aamma 

"Ataatsimut tapiissutinik" imaqarpoq, taakku marluullutik qaammatinut sisamanut siumoortumik 

naatsorsorneqartarput. 

2019-imut isertitassat tamakkiisut, missingersuutit naapertorlugit, maannakkut 804 mio. koruunit 

missaaniissasut naatsorsuutigineqarpoq. 

 

Qeqqata Kommuniata missingersuutigeqqaagai aallaavigalugit, ukiup naanerani 

uninngasuutissatut naatsorsuutigineqartut 

Miss Tapiissutit All nuuss. Katillugit Atuineq Sinneri Atuineq

(1.000 kr) (1.000 kr) (1.000 kr)  (1.000 kr) (1.000 kr) (1.000 kr)
%-inngor-

lugu

8 ISERTITAT ERNIALLU 0 0 0 0 0 0 0%

80 INUIT ISERTITANIT AKILERAARUTAAT -384,697 0 0 -384,697 -33,287 -351,410 35%

81 SELSKABIT AKILERAARUTAAT -4,000 0 0 -4,000 0 -4,000 0%

83 NALINGINNAASUMIK TAPIISSUTIT -401,074 0 0 -401,074 -133,691 -267,383 133%

85 ERNIAT, ANINGAASAATINIT ILUANAARUTIT -11,197 0 0 -11,197 -2,838 -8,359 101%

86 ISERTITAT ALLAT -4,600 0 0 -4,600 -53 -4,547 5%

88 NALEERUTSITSINERIT 1,115 0 0 1,115 0 1,115 0%

89 0 0 0 0 0 52 -52 

8 ISERTITAT ERNIALLU -804,453 0 0 -804,453 -169,818 -634,635 84%

1 INGERLATSINIKKUT ANINGAASARTUUTIT 798,886 1,095 0 799,981 188,073 611,908 94%

1 INGERLATSINEQ -5,567 1,095 0 -4,472 18,255 -22,727 -1312%

Konto Taaguutaa

Ukiup naanerani aningaasaatit uninngasuutit 255,8 mio. koruuninit 260,5 mio. koruuninut 

qaffariaateqassangatinneqarput. Taamatut naatsorsuuteqarneq 2019-ip aallartinnerani aningaasaatit 

annertussusiinik, 2019-imi missingersuutit inernerinit, ingerlatsinermut sanaartornermullu 

immikkut aningaasaliissuteqarnissamut nuutsinissatullu akuersissutaasut, 2019-imi 

illuliortiternermut attartortitsinermi kiisalu sanaartornermut aningaasaliissutinik, matumani 

Kommunalbestyrelsip 2018-imi missingersuutaasunit 2019-imut sanaartornermut 

aningaasaliissutinik atunngitsuukkanik nuutsinissamik akuerinikuusaanit toqqammaveqarpoq. 

Siuliani takussutissiami nuutsineq ilanngunneqarnikuunngilaq, sanaartornermulli 

aningaasaliissutinik atunngitsuukkanik nuutsinerup, ukiup naalernerani aningaasaatit uninngasuutit 

134,4 mio. koruunit missaaniittunik sunnissagaat naatsorsuutigineqarpoq.  

Kommunimut akiitsut 

 

2019-imi apriilip sisamaani Qeqqata Kommunianut akiitsut katillugit 84,1 mio. koruuniupput, 

siorna ukiup taamaalineranut sanilliullugu assigerluinnarlugit, taamanikkut 84,9 mio. 

koruuniullutik.  Meeqqanut akilersuutinut akiitsut siumut tinniunneqartartut, maanna 62,9 mio. 

koruuninik annertussuseqarput. Siorna ukiup taamaalineranut sanilliullugu 2,7 mio. koruunit 

missaannik qaffariaateqarput. Piffissami matumani Akileraartarfiup akiitsut akiligassanngorlugit 

nassiunneqarsimasut misissuleruttorpai, taamaattumillu 2019-ip ingerlanerani akiitsunik 

isumakkeerinninnermi missingersuutinik qaangiinissaq naatsorsuutigisinnaavarput.  

 

Allaffeqariup innersuussutaa 

Allaffeqarfiup siunnersuutigaa, aningaasaqarnermut ataatsimiititialiap kommunalbestyrelsimut 

akuereqqullugu innersuussutigissagaa, 

 

-aningaasaqarnermut nalunaarusiaq tusaatissatut tiguneqassasoq 

 

Aningaasaqarnermut ataatsimiititaliap suliamik suliarinninnera 

Ataatsimiitaliap april-ip 16-ani 2019 ataatsimiinnermini nalunaarusiaq tusaatissatut tiguaa. 

Innersuussut 

Aningaasaqarnermut ataatsimiititaliap kommunalbestyrelsimut innersuussutigivaa nalunaarusiaq 

tusaatissatut tigussagaa. 

 

Aalajangiineq 

Nalunaarusiaq tusaatissatut tiguneqarpoq.   

 

Ilanngussaq 

1. 2019-imi marsip 31-ani Qeqqata Kommunianut oqimaaqatigiissitsineq 

2. 2019-imi apriilip xx-ani akiitsut allattorsimaffiat 

Imm. 03  Ukiumut naatsorsuutinut 2018-imut nalunaarusiaq 

 

Journalnr. 06.00.01 

 

Tunuliaqutaq 

Borgmesterip aallarniutaani, kommunimik nalinginnaasumik ilisarititsinermik, kisitsinik 

pingaarnernik toqqakkanik, naatsorsuinermut periutsimik, suliaqarfinnik nassuiaanermik, angusat 

naatsorsorneqarneranik aamma pinngitsoorani ilanngussassat pillugit takussutissamik 

tulleriaakkamik, 2018-imut Ukiumut nalunaarusiassatut siunnersuummik aningaasaqarnermut 

immikkoortortaq suliaqarnikuuvoq. 2018-uimut naatsorsuutit 2018-imut Ukiumut nalunaarusiatut 

kommunalbestyrelsimut saqqummiunneqassaaq. 

 

Maleruagassatigut tunngavigisaq 

Kommunit aqunneqarnerat pillugu Inatsisartut inatsisaat nr. 22, 18. november 2010-meersoq, § 46 - 

§ 50 Naatsorsuusiorneq naatsorsuutillu pillugit. 

 

Pissutsit atuuttut 

Angusat naatsorsorneqarnerata takutippaa, sanaartornermut aningaasaliissutit illullu avataani 

aningaasaliissutit suli nuutsinneqannginnerini, 2018-imi kommuni 80,4 mio. koruuninik 

sinneqartooruteqartoq, taakku ima isikkoqarput 

 

Mio. kr. 

Atuiffik Aningaasaliissutit Angusat 

Isertitat    822,4   828,8 

Ingerlatsinermi 

aningaasartuutit 

- 667,7  -651,4 

Ingerlatsinermi angusat   154,7   177,5 

Sanaartornermi 

aningaasartuutit 

 -235,3     97,0 

Heraf overført fra 2017     87,0                  

- 

Inerneq katillugit   6,4     80,4 

 

20108-imut angusat naatsorsorneqarnerisa takutippaat, Qeqqata Kommunia 828,8 mio. koruuninik 

isertitaqarsimasoq aammalu 651,4 mio. koruuninik ingerlatsinermut aningaasartuuteqarsimasoq. 

Tamanna isumaqarpoq, pingaarnertut ingerlatsinermi kommuni 177,5 mio. koruuninik 

sinneqartooruteqartoq. Sinneqartoorutit taakku atortulersuutinik pitsanngorsaanermut 

nutarsaanermullu nutaarluinnarnillu sanaartornermut atorneqarnikuupput. 2018-imi sanaartornermut 

aningaasartuutit tamakkiisut 97,0 mio. koruuniupput. Taamaalilluni sanaartornermut 

aningaasaliissutinik illullu avataani aningaasaliissutinik nuutsinnginnermi, kommuni tamakkiisumik 

80,4 mio. koruuninik sinneqartooruteqarpoq.   

 

2018-imi isertitassatut 822,4 mio. koruunit aningaasaliissutaapput aammalu 828,8 mio. 

koruuniullutit, tassa 6,4 mio. koruuninik pitsanngoriaateqarlutik. Ingerlatsinermut 

aningaasartuutinut 667,7 mio. koruuninik aningaasaliissutaapput aammalu 651,4 mio. 

koruunilllutik, tassa 16,3 mio. koruuninik atuinikinnerusoqarluni. 

2017-imit nuutsinneqartut ilanngullugit sanaartornermut aningaasartuutinut 235,3 mio. koruuninik 

aningaasaliissutaapput. Sanaartornermut aningaasartuutit 97,0 mio. koruuniupput, 

aningaasanngorlugu 138,3 mio. koruuninik atuinikinnerusoqarluni. Sanaartornermut 

aningaasaliissutit atunngitsuukkat Teknikkeqarnermut, Aatsitassarsiornermut Avatangiisinullu 

ataatsimiititaliamit 2018-imiit 2019-imut nuutsinneqarput. 

 

Atuilluartuunissakkut kingunerisinnaasai 

Kinguneqassanngilaq 

 

Aningaasaqarnikkut allaffissornikkullu kingunerisinnaasai 

Sanaartornermi aningaasaliissutinik aammalu suliffeqarfinnit missingersuutiminik nammineq 

aqutsisunit ingerlatsinermut atunngitsuukkat nuutsinneqannginnerini, naatsorsuutit 80,4 mio. 

koruuninik sinneqartoorfiupput. Suliffeqarfinnit missingersuutiminnik nammineq aqutsisunit 

255.000 koruunit ingerlatsinermut aningaasaliissutit nuutsinneqarnissaat pillugu allaffeqarfik 

qinnuteqarpoq. Sanaartornermi aningaasaliissutinit atunngitsuukkanit 2018-imiit 2019-imut 

katillugit 134,4 mio. koruuninik nuutsisoqarnissaa pillugu Teknikkeqarnermut, 

Aatsitassarsiornermut Avatangiisinullu ataatsimiititaliaq qinnuteqarnikuuvoq. 

 

2019-imi marsip 31-ani aningaasaqarnikkut nalunaarusiami karsimi uninngasuutissat 260,5 mio. 

koruuniussasut naatsorsorneqarpoq. Naatsorsuineq 2019-ip aallartinnerani karsimiittuutit 255,8 

mio. koruuniusut, ingerlatsinermi sinneqartoorutissatut missingersuut 5,6 mio. koruuniusoq kiisalu 

2018-imi inissianut taarsigassarsiassatut tunniussassatut 0,8 mio. koruunit naatsorsuutigineqartunik 

aallaaveqarpoq.  Sanaartornermut aningaasaliissutit 2019-imit nuutsinneqartussatut 

naatsorsuutigineqartut, uani naatsorsuusiami ilaanngillat. 

 

2019-ip naanerani uninngasuutissatut naatsorsuutigineqartut, akisussaassusilimmik 

aningaasaqarnikkut aqutsiuarnissamik aammalu tunngavissaqarluartumik sanaartornermi 

atunngitsuukkanik ukiut naatsorsuuteqarfiusut akornanni nuutsinerit ingerlajuarnissaat 

aallaaviuvoq. 

 

Qullersaqarfiup oqaaseqaatai 

Annertunerusumik oqaaseqaatissaqanngilaq 

 

Allaffeqarfiup naliliinera 

2017-imi isertitassatut aningaasaliissutigineqartunut sanilliullugu 4,4 mio. koruuninik annerusumik 

isertitaqarsimaneq, selskabit 11,0 mio. koruunit missaannik isertitaqarnerusimaneq 

patsisaanerupput. 

 

Qeqqata Kommunianut missingersuusiarineqarsimasunut sanilliullugu, atuineq 16,3 mio. 

koruuninik minneruvoq. Allaffeqarfik 4,1 mio. koruuninik, suliffissaqartitsiniarneq 

inuutissarsiornerlu 1,4 mio. koruuninik kiisalu Ilaqutariinnermut Immikkoortortaq 11,5 mio. 

koruuninik missingersuutit ataallugit atuisimapput. Ilutigalugu ilinniartitaaneq kulturilu 0,3 mio. 

koruuninik, pilersuiviit 0,3 mio. koruuninik, teknikkilu 50 t.koruuninik missingersuutit sinnerlugit 

atuisimapput. 

 

Sanaartornermut tunngasuni 2018-imi missingersuutit tamakkerlugit atorneqarnissaat 

iluatsissimanngilaq. Aningaasaliissutit atunngitsuukkat annertunerusumik sanaartugassanik 

nunanillu suliaqarnissat aallartinneqanngitsunik ilaatigullu sanaartorfigissaanissat 

kinguartinneqarnerinik patsiseqarpoq. 

 

Allaffeqarfiup nalilerpaa, sukannersumik aningaasaqarnermik aqutsinissaq, tassani killilersuinikkut 

ingerlatsinermut aningaasartuutit appartinniarneqarnissaat aammalu aningaasaqarnerup 

ukkatarineqarnera atorneqaannarnissaa suli pisariaqartoq. 

 

Allaffeqarfiup innersuussutaa 

Aningaasaqarnermut ataatsimiititaliap kommunalbestyrelsimut innersuussutigissagaa 

innersuussutigineqarpoq 

 

2018-imut Ukiumut nalunaarusiaq akuersissutigineqassasoq kukkunersiuisunullu 

nassiunneqassasoq, 

 

suliffeqarfinnit missingersuutiminnit nammineq aqutsisunit aningaasat atunngitsuukkanit 

255.000koruuninik nuutsisoqarnissaa akuersissutigineqassasoq 

 

sanaartornermut aningaasaliissutinit atunngitsuukkanit 2018-imit 2019-imut katillugit 134,4 mio. 

koruuninik nuutsinissaq akuersissutigineqassasoq. 

 

Aningaasaqarnermut ataatsimiititaliap suliamik suliarinninnera 

Ataatsimiitaliap april-ip 16-ani 2019 ataatsimiinnermini innersuussutigineqartut akuersissutigivai. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigissavaa 

 

2018-imut Ukiumut nalunaarusiaq akuersissutigineqassasoq kukkunersiuisunullu 

nassiunneqassasoq, 

 

suliffeqarfinnit missingersuutiminnit nammineq aqutsisunit aningaasat atunngitsuukkanit 

255.000koruuninik nuutsisoqarnissaa akuersissutigineqassasoq 

 

sanaartornermut aningaasaliissutinit atunngitsuukkanit 2018-imit 2019-imut katillugit 134,4 mio. 

koruuninik nuutsinissaq akuersissutigineqassasoq. 

 

Aalajangiineq 

Innersuussutit akuersissutigineqarput.   

 

Ilanngussaq 

1. 2018-imut Ukiumut nalunaarusiaq 

2. Pigisanut allattorsimaffik 

3. Akiitsunut allattorsimaffik 

Imm. 04 Kangaamiuni atuarfiup nutarternera 

 

Journalnr. 23.02.06 

 

Tunuliaqutaq 

Kangaamiuni atuarfik nutartissasoq Kommunalbestyrelsimit aalajangerneqarpoq. Tamanna 

aallaavigalugu C-missiliuutitalimmik suliniummut siunnersuummik sanasoqarpoq. 

Missingersuummut siunnersuummi "Kangaamiuni atuarfiup ilaatigullu Meeqqerivik ilanngullugu 

nutarternissaa" takuneqarsinnaavoq. Taamaattumik suliummut siunnersuummi meeqqerivik 

annerusumik minnerusumilluunniit ilaatinneqassaaq. 

 

Sanaartortitsisup siunnersuutaa Kangaamiuni atuarfiup ilaatigullu meeqqerivik ilanngullugu 

nutarternissaanut tunngassuteqarpoq. Aaqqiissutitut siunnersuutit assigiinngitsut takutinneqarput, 

aaqqiissutissat akikinnerpaaniit allanut assigiinngitsutigut sunniivigeqatigiissitsisinnaasunut. 

Modeli sorleq atorneqassanersoq naapertorlugu, sanaartortitsisup siunnersuutaa suliniutilerinermut, 

neqeroorusiortitsinermut, nakkutilliinermut aningaasanut tunngassutillit inissinneqarnissaanut 

tunngaviliissaaq. 

 

Maleruagassatigut tunngavissat 

Atuarfik pillugu Inatsisartut inatsississaattut siunnersuut nr. 15, 3. december 2012-imeersoq 

Kalaallit Nunaanni Illuuliornermut malittarisassat 2006 

SBI (Statens byggeforsknings institut) innersuussut 230. 

 

Pissutsit atuuttut 

Atuarfik ullutsinnut naapertuuttunngornissaanut entrepenøritut assigiinngitsutigut 

suliaqartoqarnissaa pisariaqartinneqarluni, atuarfik aserfallatsaaliinikkut kinguleruttoqarfiuvoq. 

Silap pissusaanut illersuutit nutartigassaapput, qalissiallu ussiinneranut takussutissaqarluni 

kiffiutissialersorneralu annikippallaarsorinarluni. Init ilaat kiassarneqarsinnaasannginnerat 

patsisaalluni matuneqartarput. 

Atuarfiup ilua aamma nutartigassaavoq, ataanilu nassuiarneqarlutik. 

Iikkat nungullaqqapput ilaartugassaallutillu qalipatassaapput. 

Tummeqqat nungullaqqapput, sanaartornissamilu maleruagassat atuuttut naapertorlugit 

nerukippallaarlutik. Tummeqqat ilinniartitsisut inaata eqqaaniittut 0,81 m-iupput allaffiullu 

eqqaaniittut tummeqqat 1,21 m-iullutik. 

Qilaami piffiit ilaanni imermik pitarneqarsimapput. 

Atuarfiup ruujorii nungullaqqapput, ullumikkut ruujorit silissutsit assigiinngitsut arfineq-pingasut 

atorneqarput kissarsuullu nutaanngitsuulluni. Uuliaasiviit tunisaajunnaarnikuupput. 

 

Innaallagiamut qarasaasiamullu attaviit torinngippasipput. Igalaat silataanni kaapilit 

nivingaannarput. 

Meeqqerivik Naja init atuartitsiviusut ilaannik ullumikkut atugassinneqarpoq, tamannalu 

attatiinnarusunneqarluni. Atuarfiup meeqqeriviullu Naja-p atortarsinnaasaannik, inimik 

suliniuteqarfiusinnaasumik peqalernissaa kissaatigineqarluni. 

Meeqqerivik Naja nungullarneqalaarpoq, atuarfik assigalugu aserfallatsaaliinikkut 

kinguleruttoqarfiunera peqqutaalluni. Silataa qalipatassaavoq. 

Igalaat nutaanngilisimapput, ullumikkut piumasaqaataasunut sanilliullugu kissamik annaasaqarneq 

annertunerulluni. 

Ruujorit nungallarnerinik takussutissaqarpoq, ruujorit attaviisigut kusertoqarluni. 

Atuarfimmik meeqqerivimmillu misissuinerit kingorna, atuarfiup illutaanik nutarterinissaq 

pisarialerujussoorpasippoq. Pisatsersornera ullutsinnut naleqqutinngilaq, atuartunullu 

sulisunulluunniit innarluutilinnut iserfissat naammannatik. Silap pissusaanut illersuutit 

naammanngillat, taakkulu peqqutaallutik atuarfik aningaasaqarnikkut unammilleqqalluni, inillu ilai 

ukiukkut atorneqarsinnaanatik. 

 

Atuarfik illutaata qanoq issusaa peqqutaalluni ajornartorsiutinut aaqqiisinnaaniarluni 

nutaaliorsinnaasariaqarpoq. Assersuutigalugu anorleraangat, nittaakkaangat ullunilu 19. aamma 20. 

marts minus 20 ataallugu issimmat atuarfimmi inini amerlanerpaani taamaallaat 14-inik kiappoq. 

Atuarfiup skema malillugit atuartitsinissaagaluit taamaatiinnartariaqarsimavai, eqqagassalerineq 

pinngortitallu mianersuunnissaa qulequtaralugit suliniutit pillugit atuartitsiinnartariaqarluni, 

malitsigisaanillu igasoqarluni angajoqqaanik neriartoqqusinertalimmik. 

 

Atuarfiup nutarterneqarnissaanut akuersissuteqartoqarnissaa naapertorlugu, atuarfiup pioreersup 

atuarfittut meeqqerivittullu atorneqarnissaa misissorneqarnikuuvoq. Kangaamiuni innuttaasut 

atuartullu apparujussuarnikuunerat eqqarsaatigalugu tamanna pivoq. Atuarfik tamarmi 

meeqqerivillu massakkut atuarfiusumi inissinneqarsinnaanerat eqqarsaatigalugu, 

massakkumuugallartoq suleqatigiit aaqqiissutissamik nassaarsimanngillat. Taamaattorli 

aaqqiissutissat marluk ilanngullugit suliaqartoqarpoq (siunnersuut 3 aamma 4), tassani meeqqerivik 

atuarfimmut nuunneqassalluni atuarfimmilu atuartitsiviit meeqqerivimmut massakkut atuuttumut 

nuunneqassallutik. 

 

Siunnersuut atuarfiup nutarterneqarnissaanut sipaartorujussuuvoq, illuanilli siunnersuut 2 atuarfiup 

nutarternissaa siunissami qulakkeerinninnerulluni. 

 

Atuilluartuunissakkut kingunerisinnaasai 

Siunnersuut 3 imaluunniit 4 toqqarneqassagaluarpat, annerusumik minnerusumilluunniit 

siunnersuut sorleq toqqarneqarnersoq apeqqutaalluni, atuarfiup meeqqeriviullu ingerlanneqarnera 

sunniigiveqatigiissinnaassasoq, kiisalu atuarfiup sunngiffimmilu neqeroorutit akornanni 

perorsaanikkut inerikkiartortoqarnerulissasoq suleqatigiissitamit isigineqarpoq. 

 

Atuarfiup meeqqeriviullu illumi ataatsimi ataatsimoortinneqarnerisigut misilittakkat pitsaasut 

attatiinnarneqarlutillu annertusineqarsinnaassapput, tassani ini ilinniartitsiviusoq ataaseq 

atualertussalerivittut meeqqerivittut atorneqarsinnaassalluni. Uani misilittakkat takutippaat meeqqat 

atualernissaminnut piareersimanerullutik atualertartut. Meeqqeriviup atuarfimmiilersinneratigut 

aqutsisut, ilinniartitsisut sulisullu allaffinnik, perorsaanikkut sannavinnik, ataatsimiittarfinnik, 

sulisut inaannik perusuersartarfinnillu ataatsimoorussanik peqalissapput. Aqutsisut 

allaffeqatigiilerpata, ilinniartitsisut perorsaasullu sulisut ineqatigiilerpata ataatsimoorussamillu 

allanik peqalerpata, suleqatigiinneq ulluinnarsiutaalissaaq. 

 

Meeqqat minnerit atulernissaminnut piareersimanerulissapput, soorlulu Islandimit misilittakkat 

assigalugit, ilinniartitaanermut pisortat atuarfimmut meeqqat meeqqerivimmiut (pingasunik ukiullit) 

meeqqat 6. klassimi atuartut tikillugit meeraatigineqartunut pulaannikuusut, tassani meeqqat annerit 

isumassuinerulertartut meeqqanillu minnernik sianiginninnerulerlutik. Tassani atuarfik 

sunngiffimmilu neqeroorut illumi ataatsimi ataatsimoorput, taamaalillutik meeqqerivimmut, 

atuarfimmut, ornittakkamut, sunngiffimmi sukisaarsaartarfimmut, nipilersornermik ilinniarfimmut 

allanullu immikkut illutalersuinnginnikkut ingerlatsinerup tungaatigut sipaaruteqangaatsiarlutik, 

sulisullu ataatsimoortinnerisigut akimortumillu atornerisigut sunniivigeqatigiillutik, angajoqqaanillu 

qanimut suleqateqarnermi suleqatigiinneq ataqatigiissaarinerlu pitsaanerulluni. 

 

Danmark-imi 0. klassit, atuarfiit sunngiffimmilu aaqqissuussat illumi ataatsimi 

ataatsimoortinneqarnissaat sulissutigineqangaatsiarnikuuvoq. Atuarfimmi-Sunngiffimmi-

Aaqqissuussat. Ukiuni makkunani Nunaqarfeeqqami model-imik (Landsby-modellen) 

taaneqartartoq atorlugu suliaqartoqarpoq, tassani meeqqerivinnik, atuarfimmik sunngiffimmilu 

aaqqissuussanik ataatsimoorussamik ingerlatsinerit suliarineqarlutik. 

 

Siunnersuut 3-mi aamma Siunnersuut 4-mi allissutissaq ini tamatigoortutut atussaaq. Atuarfiup 

meeqqeriviullu iggavia tassunga inissinneqassaaq, iganermut atuartitsiviusartussaalluni aamma. 

Torsuusaqassaaq innarluutilinnut tulluarsakkamik kivitsissutitalimmik majuartarfiillu. Ini 

kantiinatut ataatsimut nerisarfittut atorneqarsinnaavoq. Allissutissarlu inersuartut nalliuttorsiornerni, 

nalliuttuni atuarfimmi meeqqerivimmilu ataatsimut aaqqissuussani katerisimaartoqartillugu 

atorneqarsinnaavoq, imaluunniit oqaannaraanni nunaqarfimmut tamarmut ataatsimoorfissatut. 

 

Aningaasaqarnikkut allaffissornikkullu kingunerisinnaasai 

"Kangaamiuni atuarfiup ilaatigullu Meeqqerivik ilanngullugu nutarternissaa"-nut 

Kommunalbestyrelsimut missingersuutissanut siunnersuut 12.362.000,- koruuniuvoq . Aningaasat 

12.362.000,- koruunit Namminersorlutik Oqartussat meeqqeriviit, atuarfiit atuartullu 

angerlarsimaffiisa sananeqarnissaannut nutarterneqarnissaannullu ataatsimut 

tapiissutaanneersuuvoq, tassungalu akisussaaffik kommuninit 2018-imi tiguneqarpoq. 

Taamaalilluni 2019-imi ataatsimut tapiissut tamarmi Kangaamiuni atuarfiup nutarternissaanut 

atorneqassaaq. 

 

Sanaartortitsisup siunnersuutaani, ilanngussatut ilaasumi, aaqqiissutissatut siunnersuutit sisamat 

allaaserineqarput. 

 

Siunnersuutinut taakkununnga sisamanut sanaartornermi akigitissangatitat tassaapput 

Siunnersuut 1 Kr. 10.517.000 

Siunnersuut 2 Kr. 16.492.000 

Siunnersuut 3 Kr. 22.753.000 

Siunnersuut 4 Kr. 27.875.000 

 

Tamarmik C-missiliutaapput. 

Assersuullugu Sarfannguani atuarfik atuartunut 30-nut amerlassusiligaq 9 mio. koruunit missaannut 

nutarterneqarnikuuvoq. 

 

Allaffeqarfiup naliliinera 

Nutarterinissamut piffissaliussaagallartoq allannguuteqarsinnaasoq ima isikkoqarpoq: 

Sanaartornissamut pilersaarut aningaasaqarnermut ataatsimiititaliami suliarineqassaaq April 2019 

Sanaartornissamut pilersaarut kommunalbestyrelsimi suliarineqassaaq                    April 2019 

Siunnersortinik suliariumannittusarsiuussineq            Maj 2019 

Neqeroorutit naapertorlugit siunnersortimik toqqaaneq           Juni 2019 

Suliniutitut siunnersuut oqartussanit suliarineqarnera            Juni 2019 

Pingaarnertut suliniutaagallartoq, misissorneqarnissaanut            Juli 2019 

Pingaarnertut suliniut inaarutaasoq                September 2019 

Entreprenørinut suliariumannittussarsiuussineq               September 2019 

Sanaartornerup aallartinnera        Oktober 2019  

Tunniunneqarnissaa         August 2020 

 

Aaqqiissutissatut siunnersuut sorleq suliareqqinneqassanersoq kommunalbestyrelsip toqqareerpagu 

kiisalu suliniummut siunnersuummik akuersissuteqartoqareerpat, Teknikkimut avatangiisinullu 

immikkoortortaq peqatigalugu suliffeqarfinnut siunnersuisartunut suliniummut suliarinninnissamut 

neqerooruteqaqqusissummik suliariumannittussarsiuussilluni allakkamik suliaqartoqassaaq. 

Sanasunut assigiinngitsunut immikkoortitaarlugu sanaartugassaq suliariumannittussarsiorneqassaaq, 

tamakkiisumilli sanasut neqerooruteqarnissaanut periarfissaqassalluni. 

Sanasunut suliariumannittussaarsiuussisoqareernerup kingorna, sanaartornissamut 

pilersaarusiortussatut suliffeqarfik missiliuummik A-mik suliaqassaaq, taannalu Ilinniartitaanermut, 

Peqqinnermut, Sunngiffimmi sammisanut Kultureqarnermullu ataatsimiititaliamit 

akuersissutigineqassalluni. 

Nakkutilliinissaq suliffeqarfinnut suliakkiuunneqarsinnaavoq imaluunniit kommunip 

nammineerluni Ingerlassinnaavaa. 

 

Qullersaqarfiup nalilerpaa, atuarfik meeqqerivillu atuarfiup pioreersup 

immikkoortortaaniissinnaassanngippata, taava siunnersuut 2, tassani atuarfik nutarterneqarluni 

suliareqqinneqartariaqassasoq. Meeqqerivimmik nutartereratarnissaq kommunip sanaartukkanik 

nutarterinissamut aningaasaataani salliunneqartariaqarpoq, tassani Teknikkimut Avatangiisinullu 

immikkoortortaq kommunip illuutaanik ataatsimut nalilersuereeruni sorleq 

pisariaqartitsinerpaajunersoq naliliivigissallugu. 

 

Qullersaqarfiuttaaq nalilerpaa, meeqqeriviit atuarfiillu akornanni qanimut suleqatigiinneq 

ajunngilluinnartoq, Kalaallilli Nunaanni nunallu assigiinngitsut akornanni misilittakkat takutikkaat 

meeqqerivinni ukioqatigiikkuutaanut atualingajalersunuinnaq ingerlanneqassasoq. Ilaatigut 

Maniitsumi atualertussaleriffimmi tamanna misilittagaqarfigineqarpoq, Sisimiunilu suliniutit 

assingusut. 

 

Allaffeqarfiup innersuussutaa 

Ilinniartitaanermut, Peqqinnermut, Sunngiffimmi sammisanut Kultureqarnermullu 

ataatsimiititaliamut innersuussutigineqarpoq, 

 

1. Kangaamiuni atuarfik siunnersuut 2 tunuliaqutaralugu nutarterneqassasoq 

2. ukiumi 2021-mi missingersuuteqarfiusumi 4.130.000 koruuninik immikkut 

aningaasaliissutinut immikkut aningaasaliissuteqartoqassasoq 

3. Suliaq Aningaasaqarnermut Ataatsimiititaliamut kommunalbestyrelsimullu 

akuerisassanngorlugu ingerlateqqinneqassasoq. 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap apriilip aallaqqaataani 2019 ataatsimiinnerani innersuussut 

akuersissutigineqarpoq.  

Frederik Olsen ilanngussivoq innersuussillunilu, atuareernerup kingorna timersortarfeeraq 

timersornermut atorneqartassasoq. 

 

Allaffeqarffiup innersuussutaa 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

1. Kangaamiuni atuarfik siunnersuut 2 tunuliaqutaralugu nutarterneqassasoq 

 

2. Ukiumi 2021-mi missingersuuteqarfiusumi 4.130.000 koruuninik immikkut 

aningaasaliissutinut immikkut aningaasaliissuteqartoqassasoq 

 

3. Atuareernerup kingorna timersortarfeeraq timersornermut atorneqartassasoq 

 

Aningaasaqarnermut ataatsimiititaliap suliamik suliarinninnera 

Evelyn Frederiksen paasissutissiivoq nunaqarfimmi aqutsisuni ilaasortat naammagittaalliutigigaat 

innersuussutigisartik 3 tusarniarneqarsimanngimmat.  

Ataatsimiitaliap april-ip 16-ani 2019 ataatsimiinnermini Siunnersuut 1 itigartitsissutigivaa. 

Siunnersuut 3 toqqarneqarpoq ukiumilu 2020 missingersuutinut 10 mill. 391 tusinde 

ilanngunneqassasut aalajangiunneqarpoq. Suliaq kommunalbestyrelsimut ingerlaqqissaaq. 

 

Innersuussut 

Aningaasaqarnermut ataatsimiititaliap kommunalbestyrelsimut innersuutigissavaa, 

Siunnersuut 3 toqqaqqullugu ukiumilu 2020 missingersuutinut 10 mill. 391 tusinde 

ilanngunneqassasut . 

 

Aalajangiineq 

Siunnersuut 3 itigartitsissutigineqarpoq. 

Taasineq: 

Siunnersuut 2-mut akuersisut: 11 JE, SDRO, ALO, MI, MB, EF, RH, KL, FO, HFO, JO 

Akerliusut:  3  AKH, EO, KD 

Taaseqataanngitsut: 1  GL 

Siunnersuut 2 akuersissutigineqarpoq. Ukiumi 2020-mi missingersiuteqarfiusumi 4.130.000 

koruuninik immikkut aningaasaliissutinut immikkut aningaasaliissuteqartoqassasoq. 

Atassut ikinnerussuteqarlutik oqaaseqaataat: paasissutissat nutaat pigisimannginnamikkit, 

ukiorpassuarni utaqqineqarsimasoq nutarterneqarnissa atuisut kissaataat tusaaniarlugit 

siunnersuutigaat 4. 

  

Ilanngussat 

1. SANAARTORTITSISUP SIUNNERSUUTAA Kangaamiuni atuarfiup 

nutarterneqarnera 

2. Kangaamiuni atuarfiup nutarterneqarnissaanut kaammattuineq 

Imm. 05 Kangerlussuarmi sukisaarsartarfimmi Qooqami sulisut piginnaasanik 

qaffassaanissamik qinnuteqaat 

 

Journal nr. 55.03.01 

 

Tunuliaqutaq 

Ukiuni arlaqalersuni Kangerlussuarmi Sukisaarsartarfiup Qooqa-p pisortaanit 

paasissutissiissutaasarsimavoq, sukisaarsartarfimmi piginnaasaqarnerusunik sulisoqarnissaq 

pisariaqarluinnalersimasoq. Ukiuni kingullerni arlalinni aamma sulisunik ilinniagaqanngitsunik 

taarseraanneq annertusimavoq, suleqataasarsimasut meeqqanik inuusuttunillu ualikkut unnukkullu 

sulinissaminnut kajumissuseqartarsimannginneri pissutigalugu, allamillu suliffimmik 

akissarsiarissaarnarnerusunut suliffittaartarlutik. Aammattaaq amerlasuut ajornartorsiutinik 

isummerfigisassanut sulinissamut piginnaasaqarneq ajorlutik. Takuuk ilanngussaq 5. marts 2018-

imeersoq.  

 

Maleruagasatigut tunngavissat 

Qeqqata Kommuniata atorfinitsitsinermut politikkia. 

 

Pissutsit atuuttut 

Kangerlussuarmi meeqqanik inuusuttunillu sullissineq annertusigaluttuinnartumik piumasa-

qaatitaraluttuinnarpoq. Arlallit ADHD-rtut paasineqarsimapput amerliartortullu isumagine-

qarpiaratik/sumiginnagaasuupput imaluunniit inuutsimikkut piuminaatsuullutik. Ilanngullugu 

Kangerlussuarmi ulloq unnuarlu paaqqinnittarfik Orpigaq inissisimavoq inuusuttuaqqanik 

sullittariaqartunik 10-nik inissalimmik taakkulu sukisaarsartarfimmiinnissaannik inissaqartinne-

qartussaallutik. 

Tamakkuninnga unammillernartunik suliaqartillutik sulisut annertusigaluttuinnartumik ajornarsiutit 

taamaattut piginnaasaqarluni pikkorissuseqarlunilu sulisuunissaat piumasaqaataalersimavoq. 

Ilinniarsimasunik nunaqarfigisami nassaarniarneq ajornavissimavoq. 

Taamaammat pisortaasoq allagaqarluni qinnutigisimavaa sulisutigut piginnaasalimmik 

qaffassaanissaq taamaalilluni Kalaallit Nunaanit tamanit ilinniagalimmik atorfinitsitsisinnaaneq 

periarfissiissutigalugu, taamatullu atorfimmut tunngatillugu inissaqartitsisoqarluni. Tassunga 

ilanngullugu aningaasarsianut atugassanut nuutsinissaq qinnutigineqarpoq. 

 

Atuilluartuunissakkut kingunerisinnaasai 

Inooqatigiinnermut suliffigissaanermullu atuilluartuunermik kinguneqassaaq, piginnaasatigut 

qaffassaanermut sulisussarsiornerlu qinnutigineqartoq piviusunngortikkaanni, taamaalilluni 

suleqatinik taarseraassineq annikillisinneqassammat suliffimmiiginnarnissamullu piumassuseq 

annertusarneqassammat. Ataavartumik pitsaassutsimillu qulakkeerinninnermik kinguneqassaaq 

pinaveersaartitsinermi tamanna pisariaqarluinnarluni.  

 

Aningaasaqarnikkut allaffissornikkullu kingunerisinnaasai 

Aningaasaqarnikkut kingunerisinnaasai maannamut aningaasaqarneq sanilliullugu: 

Konto Taaguutaa Aningaasaliissut Ilassut Aningaasaliissut 

nutaaq 

5303300110 Qaammammusiat 479.000 261.000 740.000 

5303300111 Tiimimmusiat 419.000 - 64.000 355.000 

5901103500 Kulturimut,piors. 

neq. 

235.000   -50.000 185.000  

5905302150 Ingerl.aning.allat 251.000 -147.000 104.000 

  1.384.000 0 1.384.000 

 

Aningaasarsiatigut annertusiineq konto 5-imiit nuussinikkut matussuserneqassaaq. 

 

Allaffeqarfiup naliliinera 

Piffissami pereersumi suliat pillugit Meeqqat oqaaseqartartuata MIO-p innersuussutai 

atugarissaarnissamik pisariaqartitsinerlu pillugit, allaffeqarfiup naliliineratigut Kangerlussuarmi 

meeqqanut inuusuttullunullu pitsaanerpaajussaaq, suliffeqarfimmi ilinniarsimasumik (perorsaasoq) 

atorfinitsitsisoqarpat. 

  

Allaffeqarfiup innersuussutaa 

- Innersuussutigineqarpoq sulisut piginnaassaanik qaffassaaneq aamma aningaasanik 

nuutsineq missingersuutinut 2019-imoortunut akuerineqassasoq kiisalu ukiunut tulliuttunut 

missingersuutinut. Oqaluuserisassatut saqqummiussaq USKFU-mit 

akuersissutigineqareerpat Aningaasaqarnermut ataatsimiititaliamit suliarineqassaaq 

 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap apriilip aallaqqaataani 2019 ataatsimiinnerani innersuussut 

akuersissutigineqarpoq. 

 

Allaffeqarfiup innersuussuta 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

- Innersuussutigineqarpoq sulisut piginnaassaanik qaffassaaneq aamma aningaasanik 

nuutsineq missingersuutinut 2019-imoortunut akuerineqassasoq kiisalu ukiunut tulliuttunut 

missingersuutinut 

 

Aningaasaqarnermut ataatsimiititaliap suliamik suliarinninnera 

Ataatsimiititaliap aprilip 16-ani 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigissavaa 

 

- Innersuussutigineqarpoq sulisut piginnaassaanik qaffassaaneq aamma aningaasanik 

nuutsineq missingersuutinut 2019-imoortunut akuerineqassasoq kiisalu ukiunut tulliuttunut 

missingersuutinut 

Aalajangiineq 

Innersuussut akuersissutigineqarpoq. 

 

Ilanngussat 

1. Sukisaarsartarfiup pisortaata aningaasanik nuutsinissamik piginnaasamik qaffassaa-

nissamillu qinnuteqaammik allagaqaataa 

Imm. 06 Atuarfik Kilaaseeraqqamik nutarsaaneq 

 

Journal nr. 17.00.01 

 

Tunuliaqutaq 

2020-mit aallartittumik Atuarfik Kilaaseeraq nutarsarneqassasoq Kommunalbestyrelsi 

aalajangiinikuuvoq. Maniitsumi Atuarfik Kilaaseeqqamik nutarsaanissamut 2018-imi 

missingersuutini ukiunilu missiliuuteqarfiusuni Qeqqata Kommunalbestyrelsia tullinnguuttunik 

aningaasaliinikuuvoq: 2018-imi pilersaarusiornermik aallartitsinissamut 0,5 mio. koruunit, 2019-

imi pilersaarusiornermut 2 mio. koruunit ukiunullu missiliuuteqarfiusunut ukiunut tamanut 13,7 

mio. koruunit. Aningaasat 13.7 mio. koruunit tassaapput, meeqqerivinnik, atuarfinni, atuartunullu 

angerlarsimaffinnik 2018-i kommunip akisussaaffigilernikuusaanut, sanaartornernut 

nutarsaanernullu Namminersorlutik Oqartussat ataatsimoortumik tapiissutaat. Taamaalilluni 

Atuarfik Kilaaseeqqamik nutarsaanissamut ataatsimoortumik tapiissutit 2020-mi 2021-milu 

atorneqassapput. 

 

Maleruagassatigut tunngavissaq 

Atuarfik pillugu Inatsisartut inatsaat nr. 15, 3. december 2012-imeersoq 

Kalaallit Nunaannut Sanaartornermut malittarisassat 2006-imeersut 

SBI (Statens byggeforsknings institut) innersuussut 230. 

 

Pissutsit atuuttut 

Atuarfiup saqqai qammasissiaapput sungaartut, annikitsuinnarmik ajoquseqqasut. Atuarfik 

Kilaaseeqqamik nutarsaanermi inassutigineqarpoq, saqqai paariinnarneqassasut 

pisiariaqartitsinermilu iluarsaanneqartassasut. Matunik igalaanillu taarsersuinikkut kiisalu genvex 

anlæg nutaamik pilersitsinikkut siumut sammisumik kissamik annaasaqartarnerit, suernerit 

silaannalunneralu pitsaanerulersinneqarsinnaapput. Genvex anlæg taamaallaat illup iluanit 

silaannarmik aniatitsisarpoq, illulli iuanit silaannaq silammut anillatsinnginnera, silaanarmit 

silaannaq kissartoq tiguneqartarpoq.  Tamatuma kingorna kissartoq silaannarmik nillataartumik 

akuneqartarpoq, taamaalilluni illup iluani silaannaap kissassusaa allanngortinneqartarani. 

 

Nukissiorfitoqaq sinerlugu illu ullutsinnut naleqqukkunnaarpoq, sannaata nerukippallaarnera 

pissutigalugu. Init atuartitsiviusut anginerulersinniarlugit ininut atuartitsivinnut torsuusaq 

pioreersoq ilanngutsinneqassasoq siunnersuutigineqarpoq. Silataani aneersuartarfinnik 

tassanngaaniit ininut atuartitsivinnut nutaanut isaarialinnik sanasoqassaaq. Illup qaavi aassimanersut 

oqoqarnersullu misissorneqassapput. Minnerpaamillu oqorsaaqqittoqassaaq. Illup qaliani igalaat 

ussiimmata kiisalu ikuallattoornermi ammartartussatut atuuttussaanerat tamakkiiunnaarnikuummat 

taarsersorneqassapput. Illup iluani qaani tamani nungusoqalerneranik takussutissaqarpoq, illullu 

iluata ilusilersugaanerata ullutsinnut naleqqunnerulernissaa kissaatigineqarpoq. Innaallagissanut 

atortulersuutit ilaatigut iluarsineqartariaqartunik amigaateqarput. Ruujorit nungunikuupput. Init ilaat 

qaammatini nerlerfiusuni kiassarnissaat ajornakusoortarpoq. 

 

Maniitsup illoqarfiani nutaamik sanaartornissamut nunaminertanik angisuunik soqanngilaq. 

Taamaattumik atuarfimmut nutaamut illumik sanaartornissamut nunaminertanik 

nassaassaqanngilaq. Atuartut sumiiffinni allani ininut nuunnissaannut aamma periarfissaqanngilaq, 

taamaalilluni nalinginnaasumik ingutserinissaq maannakkullu inissisimaffigisaani nutaamik 

sanaartornissaq periarfissaanani. 

Atuilluartuunissakkut kingunerisinnaasai 

Ilinniartitsisut meeqqallu ingerlalluarnissaanut ilinniartitsisoqatigiinnillu sulisoriinnarnissaannut 

atugassarititaasut illullu iluani silaannaq pingaarutilerujussuuvoq. Taamaattumik suliami uani 

pingaarutilimmi atuarfiup atuarfimmilu siulersuisut ilaatinneqarnissaat pingaaruteqarpoq. 

 

Aningaasaqarnikkut allaffissornikkullu kingunerisinnaasai 

Nutarsaanertassavia 2020-mi aallartinneqarnissaa pilersaarutaavoq 

missingersuusiorneqarnikuullunilu. 

 

Sanaartornerup ingerlanerani aammalu Atuarfik Kilaaseeqqami atugassarititaasut tigussaasut 

pillugit ungasinnerusumut anguniakkanut tunngatillugu ajornartorsiutaasinnaasunik 

suliaqarnissamut tunngatillugu nutarsaaneq tulluartuusinnaaniassammat, atuisunik 

akuutitsingaatsiarnissamik ilaqassaaq.  Tamanna borgmesterimit (aningaasaqarnermut 

ataatsimiititaliami siulittaasoq), Ilinniartitaanermut, Peqqinnermut, Sunngiffimmi sammisanut 

Kultureqarnermullu ataatsimiititaliami illoqarfimmit ilaasortamik, teknikkeqarnermut 

avatangiisinullu ataatsimiititaliamut illoqarfimmit ilaasortamik aammalu illuatungiliuttunit 

aallartitamik ataatsimik ilaasortalimmik politikkikkut peqataaffigineqartumik, atuarfiliortiternermut 

ataatsimiititaliamik politikerinit peqataaffigineqartumik pilersitsinissamik piumasaqaatitaqarpoq.  

Atuarfiliortiternermut ataatsimiititaliaq atuarfimmit aallartitamik aamma ilaasortaqassaaq. Piffisap 

ingerlanerani atuarfiliortiternermut ataatsimiititaliaq aalajangigassanik pingaarnernik 

aalajangiisassaaq suliniummilu suleqatigiissitamut aqutsisuussalluni. 

 

Suliniummi suleqatigiissitaq suliniutivimmi toqqaannartumik ingerlatsinermillu ingerlatsisuussaaq, 

suliniummi aqutsisoq toqqaannartumik akisussaasoralugu. Suliniummi aqutsisoq ilutigitillugu 

sanaartortitsisumut siunnersortaavoq. Suliniutip annertussusaa allaffeqarfiullu sinneranut qanimut 

attaveqarnera tunngavigalugu, sanaartortitsisumut siunnersorti ilinniartitaanermut pisortamut 

qaninnertut pisortalerlugu atorfinitsinneqarpoq. Tamanna Ilinniartitaanermut, Peqqinermut, 

Sunngiffimi sammisanut Kultureqarnermullu ataatsimiititaliap 2018-imi maajip 28-ani immikkut 

ataatsimiinnerani 04/2018 aalajangiunneqarpoq. Tassa imaappoq, Ilinniartitaanermut pisortaq 

sanaartortitsisoralugu suliniummilu suleqatigiissitami ilaasortaralugu allaffissornikkut 

akisussaaffilerlugu suliniut eqikkarneqartoq. 

 

Atuarfiliortitsinermut ataatsimiititaliamik suliniummilu suleqatigiissitamik pilersitsinikkut, 

Minngortuunnguup Atuarfianik nutarsaanermi Suliniummi aaqqissuussaanermit tunngaviusumik 

ilusaanikuusoq, Atuarfik Kilaaseeqqamik nutarsaanermut atatillugu atorneqartussatut 

siunnersuutigineqarpoq. 

 

Ilinniartitaanermut immikkoortumit, teknikkimut avatangiisinullu immikkoortumit, pisortaanerup 

sulisuinit, atuarfimmi aqutsisumit, ilinniartitsisunit aallartitamik ataatsimik atuarfimmilu 

siulersuisunit aallartitamik ataatsimik aallartitalimmik suliniummi suleqatigiissitamik 

pilersitsisoqarpoq. Kissaatit pillugit eqqartuinerit suli aallartinneqanngitsut, aallarniutaasumik 

piareersaataasumillu ataatsimiittoqarnikuuvoq. 

 

Atuarfik pioreersoq immikkoortortakkaarlugu nutarsarneqassasoq inassutigineqarpoq, illup ilaanik 

nutarsaanerit malillugit, atuartut immikkuutaarlugit ikitsunnguakkaarlugit 

nuunneqartarsinnaaniassammata. Nutarsaalluni sulinerup ingerlanerani, inersuaq (aula) 



Kommunalbestyrelsip aprilip 25-ani 2019-imi ileqquusumik ataatsimiinnerata 02/2019 

imaqarniliornera 

 

 

25 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

eqaarsaartarfillu imaluunniit illoqarfimmi illuni naleqquttuni atuartitsiviugallartunngortinnissaanut 

periarfissaqarpoq. 

Atuarfiliortiternermi ataatsimiititaliamut aallartitassat ilagalugit, suliniummi suleqatigiissitami 

ilaasortat ilaat Danmarkimut paasisassarsiorlutik angalanissaat pillugu qinnuteqartoqarpoq. Atuarfik 

Kilaaseeraq assigalugu, Århusimi atuarfik qammasissiat sungaartut atorlugit sanaajusimasoq 

pulaarneqarnissaa kissaataavoq, tassani atuarfimmik nutarsaanermi perorsaanikkut eqqarsaatit 

aallaaviunikuullutik, taakkuullutillu suliniummi suleqatigiissitap eqqartuinissaani pingaarutillit 

ilagisaat.  

 

Allaffeqarfiup naliliinera 

Atuarfimmik nutarterinissap annikitsualukkaarlugu pilersaarusiorneqartinnagu, Atuarfik 

Kilaaseeqqamik nutarsaanermik pilersaarusiornermut sinaakkutissamik piffissami matumani 

aalajangeereernissaq pisariaqarpoq. 

 

Atuarfiliortiternermut ataatsimiititaliamik pilersitsisoqassasoq siunnersuutigineqarpoq. 

Atuarfiliortiternermi ataatsimiititaliaq aqutsisoqatigiittut piffissallu ingerlanerani 

aalajangiussassanut pingaarnernut aalajangiisartuussaaq kiisalu suliniummik pingaarnertut 

aqutsisuussalluni. 

 

Ilaasortat 

- Aningaasaqarnermut ataatsimiititaliamut siulittaasoq, siulittaasoq 

- Ilinniartitaanermut Peqqinnermut Sunngiffimmi samminsanut Kultureqarnermullu 

ataatsimiititaliami ilaasortaq 

- Teknikkeqarnermut Aatsitassarsiornermut Avatangiisinullu ataatsimiitittaliami ilaasortaq 

- Illuatungiliuttunit politikkikkut aallartitaq 

- Atuarfimmi siulersuisunit aallartitaq 

- Atuarfimmi aqutsisoq 

- Perorsaanikkut siunnersuisooqatigiinnit aallartitaq 

- Isumannaallisaanermut suleqatigiinnit aallartitaq 

- Teknikkimut avatangiisinullu immikkoortortaq (pilersaarusiornermut illuutinullu 

oqartussaasoq) 

- Atuartut siunnersuisooqatigiinnit aallartitaq 

 

Sanaartortitsisumut siunnersortit ataatsimiititaliamut allattaassaaq, soorluttaaq sanaartornermi 

ilisimasassanik tunniussaqartoqarnissaanut akisussaasussaasoq. 

 

Ataatsimiititaliap sanaartortitsisumut atuarfiup isiginninneranik aallartitaassaq, atuarfimmilu atuisut 

sunniuteqaqataanissaanut qulakkeerisuussalluni. 

Taamaattumik illuatungeriinni aallartitat ataatsimiititaliami aallartitatik peqataanissamut 

pisariaqartumik piginnaatitaqartitsissapput. Illuatungaatigut ataatsimiititaliami ilaasortat 

tunualiaqutiminnut ilisimalikkanik utertitsinissartik akisussaaffigissavaat. 

Ataatsimiititaliaq suliassani arlalinni akisussaasuuvoq (takuuk ataaniittoq), suliarineqarnissaviali 

suliniummi suleqatigiissitamut suliakkiuttartussaallugu. 

 

Ataatsimiititaliap aallarnisaanermi pilersaarusiornerullu ingerlanerani qaammammut marluk 

pingasoriarluni ataatsimiittarnissaq naatsorsuutigissavaa. Sanaartornermi pilersaarut 

naammassiartortillugu ataatsimiittarnerit akulikilligaluttuinnassapput - naammassilernerani 

amerlasuutigut sapaatip akunnikkaartumik. 

 

Suliniummi suleqatigiissitaq pilersinneqareerpoq, suliassaalli suli aallartinneqanngillat. 

Suliniummi aqutsisumik toqqaarnartumik akisussaasoqarluni, suliniummik toqqaannartumik 

ingerlatsinissaq suliarinninnissarlu suliniummi suleqatigiissitap suliarissavaa. 

Suliniummi suleqatigiissitap pingaarnertut suliassarivaa, sanaartortitsisup, sanaartornermut 

ataatsimiititaliap siunnersortillu akornanni suleqatigiinnermut ataqatigiissarnissaa suliniummilu 

pilersaarutip malitsinneqarnissaata qulakkeerneqarnissaa. 

 

Suliniummi suleqatigiissitaq suleqatigiissitaaqqanik pilersitsisinnaavoq, sammisanik 

immikkuullarissunik suliaqartartussanik. Suleqatigiissitat taakku sutigut tamatigut suliniummi 

suleqatigiissitap ataaniissapput suliniummilu suleqatigiissitamut toqqaannartumik 

attaveqartuussallutik.  Suliniummi suleqatigiissitamut suleqatigiissitaaqqanut assersuutit pingasut 

tassaasinnaapput: 

- Sanaartornerup ingerlanerani init atorneqarnissaannik atuartitsivinnillu inissiinissamut, 

atuartunik, atugassarititaasunik assigisaannillu pilersaarusiornermut ingerlasussanik 

piareersaanermut suleqatigiissitaq atorneqarsinnaavoq.  

- Sulinermi avatangiisinut isumannaallisaanermullu suleqatigiissitaq, atuarfimmik 

nutarsaanermut atatillugu, atuarfiup isumannaallisaanermut suleqatigiissitaa pioreersoq 

suliassanut annertusisorujussuarnut tunngavissanik pilersitsisinnaavoq. 

- Pequtinut suleqatigiissitaq, tassani atuarfiup siunissami sinaakkutissaanut 

pequsersorneqarneranillu eqqartueqatigiinnermut titartaaqqaareernermilu pequtit 

ilaatinneqareerlutik. 

 

Allaffeqarfiup innersuussutaa 

Ilinniartitaanermut, Peqqinnermut, Sunngiffimmi sammisanut Kultureqarnermullu 

ataatsimiititaliamit akuereqqullugu innersuussutigineqarpoq: 

 

1. Illunik pioreersunik nutarsaanerusoq, tassani saqqai paariinnarneqassallutik ilutigitillugulu 

illup uiguanik nutaamik sanaartornerusoq ilusilersugaaneralu ullutsinnut 

naleqqussarneqarnerusoq 

2. Atuarfiliortiternermi ataatsimiititaliamik pilersitsisoqassasoq, atuarfimmillu nutarsaanermik 

pilersaarusiornermi suliniummi suleqatigiissitamik aallartitsisoqassasoq. 

3. Atuarfiliortiternermi ataatsimiititaliamut aallartitat suliniummi suleqatigiissitap ilaanik 

ilaqarluni ilaatigut Århusimut paasisassarsiorlutik angalassasut. 

 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

suliamik suliarinninnera 

Ataatsimiititaliap apriilip aallaqqaataani 2019 ataatsimiinnerani imatut aalajangiisoqarpoq:  

Innersuussut 1 ima allanngortinneqassasoq "illunik pioreersunik nutarsaanerusoq, tassani saqqai 

paariinnarneqarsinnaallutik ilutigitillugulu illup uiguanik nutaamik sanaartornerusiq 

ilusilersugaaneralu ullutsinnut naluqqussarneqarnerusoq ".   

Innersuussut 1 allannguuteqarluni akuersissutigineqarpoq.  

Innersuussut 2 akuersissutigineqarpoq 

Innersuussut 3 peerneqassaaq. 

Allaffeqarfiup innersuussutaa 

Ilinniartitaanermut, Peqqinnermut, Sunngiffimmi sammisanut Kultureqarnermullu ataatsimiititaliap 

Aningaasaqarnermut ataatsimiititaliamut innersuussutigivaa akuereqqullugu, 

 

1. Illunik pioreersunik nutarsaanerusoq, tassani saqqai paariinnarneqarsinnaallutik 

ilutigitillugulu illup uiguanik nutaamik sanaartornerusiq ilusilersugaaneralu ullutsinnut 

naluqqussarneqarnerusoq 

 

2. Atuarfiliortiternermi ataatsimiititaliamik pilersitsisoqassasoq, atuarfimmillu nutarsaanermik 

pilersaarusiornermi suliniummi suleqatigiissitamik aallartitsisoqassasoq 

 

Aningaasaqarnermut ataatsimiititaliap suliamik suliarinninnera 

Ataatsimiitaliap april-ip 16-ani 2019 ataatsimiinnermini innersuussutit akuersissutigivaat. 

 

Innersuussut 

Aningaasaqarnermut ataatsimiititaliap kommunalbestyrelsimut akuereqqullugu innersussutigivaa 

 

1. Illunik pioreersunik nutarsaanerusoq, tassani saqqai paariinnarneqarsinnaallutik 

ilutigitillugulu illup uiguanik nutaamik sanaartornerusiq ilusilersugaaneralu ullutsinnut 

naluqqussarneqarnerusoq 

 

2. Atuarfiliortiternermi ataatsimiititaliamik pilersitsisoqassasoq, atuarfimmillu nutarsaanermik 

pilersaarusiornermi suliniummi suleqatigiissitamik aallartitsisoqassasoq 

 

Aalajangiineq 

Innersuussutit akuersissutigineqarput.   

 

Ruth Heilmann-ip oqaaseqaataa: 

Tamassinnik naluneqarunanngilaq uanga Ruth Heilmann Siumut kissaatigiuannarakku 

siunnersuutigisarlugulu Maniitsumi atuarfimmik nutaamik sanasoqarnissaanik,taamalu 

Inatsisartuugallaramali sektorplanemut ilaalersimagaluarluni. Atuarfik Kilaaseeraq tassaagamimi 

nunatsinni atuarfiit nutaannginnersariligaat. 

Ajoraluartumillu 2008-p kingorna pilersaarut inatsisartuniittoq peerneqarsimavoq. Allat 

oqunneragaallutik siuartinneqarmata Atuarfik Kilaaseeraq kinguartinneqartualerluni. Aammalu 

kingorna inatsisartuni Naalakkersuisunilu Atuarfiit Atuarfitsialammut naleqqussarneqarnissaannik 

isumaq peerneqarluinnarsimavoq kommunerujussuanngortitsinermi taamaallaat bloktilskude 

aqqutigalugu soorlu qeqqata kommnuniani ukiumut taamaalllaat 13 mio missaanik 

annertussusilimmik aningaasaliissuteqartoqartalerluni Atuarfimmik nutaamik sananissamut 

amigarluinnartunik. Tassa tamanna ajorluinnartumik kinguneqartitsisoq atuarfimmik nutaamik 

pilersitsisinnaaneq ilungersuunneqarunnarluinnarluni pisimammat. 

 

Maanna tassa qeqqani kommunalbestyrelsemi  siunnersuutigineqarpoq skolebygningsudvalgemik 

pilersitsisoqassasoq Atuarfimmik nutarsaanerup nalaani malinnaasussamik. Isumaqarpungali 

taamatut ataatsimiititaliamik siusinnerusukkulli pilersitsisoqarsimassagaluartoq nutarsaanerup 

qanoq iluseqartumik aallaqqaataaniit isummersoqataasussaagamik isummersuutit 

aallartereerneranniit peqataasariaqaramik. 

Taamaattumik skolebygningsudvalgep isummersoqataanissaa pisariaqarluinnarpoq tassani 

aporfissalersuineq pineqarnerunani atuarfiup pitsaanerpaamik iluseqarluni ingerlanneqarnissaa 

siunnerfigineqarluni piumaarnera takorloorluinnarakku. 

Oqaatigisannut ilaavoq aamma elværkip ukiorpassuarni silaannaluummik nipiliornermillu 

aniatitsiuartoq Atuarfiullu nutarsarnissaanut akornutaassasup piaarnerpaamik piiarneqarnissaa 

inatsisartunut saaffiginnissutigineqarnissaa Nukissiorfik peqatigalugu kommunalbestyrelsep 

ingerlatissagaa kissaatigilluinnakkannut ilaasoq pingaartilluinnarakku. 

Ullumikkut atuarneq anguniakkani pingaartinneqarluinnanera tamaginni anersaajusoq tamatta 

malittaraarput. Aamma ilinniartitsisussaaleqineq Atuarfik Kilaaseqqaami ukiorpassuarni 

ajornartorsiutaajuarpoq ullumikkut 12-t suli  amigaataapput. Qularutiginngilara Atuarfik nutarsagaq 

isikkorissoq suliffigissallugu atuarfigissallugulu kajungernartoq anguneqassasoq isumalluarnarmat 

skolebygningsudvage pilersinneqartup tamanna ilungersoruni angujumaaraa 

naatsorsuutigilluinnarakku taamaattumik nutarsaanissamut akuersaaqataallunga 

taaseqataaginnarpunga. 

 

 

Ilanngussat 

Imm. 07 Siunissami mittarfeqarfinni Kangerlussuup inissisimanissaa 

Journal nr. 24.10 

 

Tunuliaqutaq 

Qeqqata Kommuniani Kommunalbestyrelsi 2018-imi maajip 24-ani ataatsimiinnermini 

aalajangiivoq, 

- Sisimiuni kommunip talittarfiutaanit aamma Sermersuup Kellyvillellu akornanni Aqqusinermik 

aningaasalerneqartussamik angallannikkut selskabemik A/S Arctic Circle Traffic-imik 

pilersitsinissamut Aningaasaqarnermut ataatsimiititaliaq pisinnaatinneqassasoq 

- Sapinngisamik piaartumik Kangerlussuarmi mittarfik A/S Arctic Circle Traffic-imut/imi 

Namminersorlutik Oqartussat aningaasaliissasut tuniniarluguluunniit 

- A/S Arctic Circle Traffic-imi angallannikkut attaveqaqatigiinnermi atortulersuutit tamanit 

atorneqarsinnaasut tamarmik inissinneqarnissaat pillugu, Aningaasaqarnermut ataatsimiititaliaq 

Namminersorlutik Oqartussanik isumaqatiginninniarsinnaanermut pisinnaatinneqassasoq 

 

Tassunga atatillugu sulianik arlalinnik qullersaqarfik aallartitaqarnikuuvoq, taakkununnga ilaalluni 

kommunip eqqartuussisuserisua peqatigalugu selskabimik pilersitsisinnaanermut periarfissanik 

eqqartuineq aammalu Nuummi Ilulissanilu nutaanik mittarfittaarnikut siunissami mittarfeqarfiini 

Kangerlussuup inissisimanissaa nunani tamalaani timmisartunut ilisimasalinnit Integra Holding-imit 

misissortinnikuullugu. 

 

Kangerlussuup siunissaa pilllugu ataatsimoorussamik suleqatigiissitami sulinermi suleriaasissanik 

Naalakkersuisoq Karl Frederik Danielsen aamma borgmester Malik Berthelsen 2019-imi januaarip 

aqqarnani atsioqatigiipput. Suleqatigiissitaq januaarip naalernerani apriilillu aallartinnerani 

ataatsimiinnikuuvoq. 

Qallunaat ministeriunerata qallunaallu illersornissaqarfiata marsimi nalunaarutiginikuuaat, qallunaat 

aamma amerikamiut illersornissaqarfiisa Kangerlussuaq atorfissaqartikkaat. 

 

Umiarsuit takornariartaatit sisamararterutaannik piginnittuusoq aammalu Kalaallit Nunaanni 

umiarsualivinnut talittartuusoq Kangerlussuarmilu ilaasussaminik paarlaassisartuusoq, nunat 

tamalaat akornanni umiarsuarnik takornariartaatinik selskabiusoq Suntones, borgmester Malik 

Berthelsen-imut allagaqarluni, siunissami Kangerlussuarmi mittarfiup paariinnarneqarnissaata 

pingaaruteqarnera tikkuarnikuuaa.  Mittarfimmik 100 procentingajammik 

miffiujuaannarsinnaasumik mittarfimmik isumannaatsumik nunat tamalaat akornanni umiarsuarnik 

takornariartaatinut selskabit pinngitsuuisinnaannginnerat Suntones pingaartippaa. 

 

Maleruagassatigut tunngavigisaq 

Angallannermut attaveqaqatigiinneq Namminersorlutik Oqartussat akisussaaffigigaat 

ileqquunikuuvoq, ilusissanilli allannguiniarnermut kommunit akisussaanerulernissaat 

tunngaviunikuuvoq, ukiunilu tulliuttuni Namminersorlutik Oqartussaniit akisussaaffiit kommuninut 

tunniukkiartuuaarnissaat suliniutaanikuulluni. 

 

Pissutsit atuuttut 

Kommunip eqqartuussisuserisuata taakkartornikuuaa, attaveqaqatigiinnikkut selskabimik A/S 

Arctic Circle Traffic-imik pilersitsinissamut aporfissaqanngitsoq, tamannalu piffissaq sivikitsoq 

atorlugu pisinnaasoq. Namminersorlutik Oqartussat piginneqataarusunnersut imaluunniit 

Kangerlussuarmi Mittarfik kommunimit pigineqartumik piginneqatigiilluni selskabimut 

tunniukkusunneraa, tassungalu atatillugu Namminersorlutik Oqartussat sunik 

piumasaqaateqassanersut aalajangiisuussaaq. Tamanna Namminersorlutik Oqartussat kommunillu 

akornanni suleqatigiissitamit pilersinneqartumit misissorneqassaaq. 

 

Siunissami mittarfeqarfinni Kangerlussuup inissisimanissaa pillugu Integra Holding 

nalunaarusiamini inerniliuppaa: 

1. Tikikkuminassutsimik qulakkeerisarmat, nunap immikkoortuanik ineriartornermi mittarfiit 

pingaarutilimmik inissisimasut. Kangerlussuarmi mittarfik matuneqassappat 

qulimiguulinnulluunniit mittarfinngortinneqassappat, immikkoortup pigiinnarneqarnissaanut 

tunngavigisaq tammassasoq; 

2. Mittarfinnik naalakkersuineq piginnittulluunniit ilusaat annertuumik allannguuteqarsimasoq, 

taamaalillutik mittarfiit nuna tamakkerluguminngaaniit sumiiffinni illoqarfigisanut 

aalajangersimanerulersimasut. Kangerlussuup mittarfia eqqarsaatigalugu pimoorullugu 

eqqarsaatigineqartariaqaraluarpoq, sumiiffimmi illoqarfimmut kommunimilluunniit 

pigisassanngorlugu mittarfik tunniunneqarsinnaanersoq; 

3. Kalaallit Nunaanni mittarfeqarnikkut attaveqarnermi Kangerlussuarmi Mittarfik katersuuffiusoq 

pingaarutilimmillu inissisimasoq soorlu sakkutuunut mittarfittut, nassiussalerinermi 

qiterisaqarfittut, timmisartuusartarnermi qiterisaqarfittut aamma imaluunniit paarlaasinermut. 

Allattorsimaffik tamakkiisuunngilaq; 

4. Mittarfik ukiuni qaninnerusuni inissisimanernut pisariaqartitanullu nutaanut 

tulluarsartariaqassasoq. Taamaattumik Kangerlussuarmi Mittarfimmik ingerlatsineq selskabimut 

namminersortumut inissinneqarnissaa orniginarnerujussuussaaq, tassani mittarfik 

pisariaqartitaminik aallunneqarluni amerlaqutaasutullu isigineqarani. 

 

Integra Holding taakkartorpaa, inerniliinernut taakkununnga ilaatigut tunngaviusoq, 

A. Nunarsuaq tamakkerlugu ataatsimut isigalugu silaannakkut angallanneq siumukartoq 

B. Nunap immikkoortuisa ineriartornissaannut mittarfiit ingerlatsisuusut 

C. Mittarfiit attaveqarnermik eqqarsarnerusut, tassani takornarissat mittarfimmut 

timmissunneqariarlutik mittarfinnut nunanut allanut attavillit aqqutigalugit imaluunniit 

sumiiffimmi inuttaasunit arlaatigut anillariarlutik mittarfik nunanut allanut attavilik atorlugu 

angerlartarlutik. 

D. Mittarfimmik piginnittut mittarfimmut qaninnerusumi inissisimatillugit, ineriartorneq 

pitsaanerusarpoq. 

E. Danmarkimi kommunit mittarfii nalinginaalernikorujussuupput. 

F. Atuineq/pisariaqartitsineq apeqqutaalluni mittarfimmik pioreersumut ingerlatsineq 

aningaasartuutillu ammut qummullu uuttortarneqarsinnaasarlutik. 

 

Atuilluartuunissakkut kingunerisinnaasai 

Mittarfik ingerlalluartumik, Qeqqata Kommunianilu mittarfinni nunanut allanut attaveqaataasumik 

atorunnaarsitsineq naaliniinerluunniit atuilluartuunerunngilaq. Atuilluartumik ineriartornissamut 

mittarfinnik sumiiffimmi/kommuni piginnittuusinnaanernut (piginneqataasinaanernut) 

tunngaviuvoq. 

 

Aningaasaqarnikkut allaffissornikkullu kingunerisinnaasai 

Kangerlussuup Mittarfianik nutarsaanissamut Namminersorlutik Oqartussat konsulentinit 

nalunaarusiarititaani kingullermi annerpaamik 458 mio. koruunik aningaasartuuteqarnissaanik 

ilimasaarivoq, illuatungaani DTU-mi aamma AAU-mi professorit aningaasartuutit 100-200 mio. 

koruuniunissaat taakkartorpaat. 

Illersornissaqarfimmit, nunani tamalaani umiarsuarnik takornariartaatinit selskabinit, 

takorniariartitsisartunit, ETOPS timmisartuussisarneranit sumiiffimmiillu najugallit Kangerlussuup 

Mittarfianik atuineratigut isertitat eqqarsaatigalugit, missiliuutit taakku ernumananngillat. Kalaallit 

Nunaanni sumiiffinni allani mittarfiit nutaat sananeqarnissaat akisunerupput naannerullutillu kiisalu 

miffigineqarsinnaanerat sila apeqqutaalluni akuttunerulluni. 

 

Atuineq malillugu Kangerlussuarmi Mittarfik qaffatsinneqarsinnaallunilu 

appartinneqarsinnaammat, Kangerlussuarmi Mittarfimmik tamakkiisumik ilaannakortumilluunniit 

kommunimit tiguneqarnermi aningaasartuutaasut kommunip karsianut pisariaqanngitsumik 

navianartorsiortitsinavianngillat.  

 

Allaffeqarfiup naliliinera 

Allaffeqarfiup nalilerpaa, Qeqqata Kommuniata ineriartornissaanut periarfissanut Kangerlussuarmi 

Mittarfik aalajangiisuulluinnartoq. Qujanartumik nunani tamalaani atuisut soorlu qallunaat 

amerikamiullu illersornissaqarfiit kiisalu nunani tamalaani umiarsuarnik takornariartaatilerisut, 

Kangerlussuarmi Mittarfik imminnut pingaartutut nalilerpaat. 

 

Allaffeqarfiup nalilerpaa, Kalaallit Nunaanni mittarfiit anginerusut akornanni suleqatigiinnerup 

ingerlateqqinnerani Kalaallit Nunaanni inuussutissarsiornikkut takornariaqarnikkullu 

ineriartortitsinermut aalajangiisuusut, tassani minnerunngitsumik Kangerlussuarmi takornariaqarneq 

Qeqertarsuullu tunuani takornariaqarnermik suleqateqarneq Kalaallit Nunaanni takornarissanik 

ineriartortitsinermut aalajangeeqataasoq. Takornarissat annertunerusumik Sermersuaq pinngortitarlu 

takorusullugit Kalaallit Nunaannut itkittarput, tassani Kangerlussuarmiiit Sermersuarmut 

appakaassinnaaneq aammalu Sermersuup Davisstrædellu akornanni nunatarujussuaq 

takornarissanut nalissaqanngitsunik misigisassanik tunniussisarluni.  

 

Allaffeqarfiup innersuussutaa 

Aningaasaqarnermut ataatsimiititaliamut Kommunalbestyrelsimullu akuereqqullugu 

innersuussutigineqarpoq,  

 

-minnerpaamik Kangerlussuup Mittarfianik ilalerlugu A/S Arctic Circle Traffic pilersitsinissamik 

sulineq ingerlaqqissasoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap april 16-ani 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut akuereqqullugu innersuussutigivaa 

 

-minnerpaamik Kangerlussuup Mittarfianik ilalerlugu A/S Arctic Circle Traffic pilersitsinissamik 

sulineq ingerlaqqissasoq 

 

Aalajangiineq 

Innersuussut akuersissutigineqarpoq. 

Ilanngussat 

1.2018-imi maajip 24-ani Kommunalbestyrelsip ataatsimiinneranit imaqarniliaq imm. 10 

2. Kangerlussuup siunissaa pillugu Qeqqata Kommuniata aamma Ineqarnermut 

Attaveqaqatigiinnermullu Naalakkersuisoqarfiup akornanni suleqatigiissitamut suliassanut 

allattorsimaffik 

3. 2019-imi februaarip 27-ani Suntones CEO borgmester Malik Berthelsen-imut allagaa 

4. Siunissami mittarfeqarfinni Kangerlussuup inissisimanissaa pillugu Integra A/S 

nalunaarusiaa 2019-imi marsip 7-ianeersoq 

Imm. 08          Qeqqata Kommuniani bundgarnersorneq pillugu ileqqoreqqusaq 

   
Journalnr. 66.16  

Tunuliaqutaq 

Kommunit kattussuunerisa kingorna kommunini ileqqoreqqusat nutarterneqartussaapput 

kommunerujussuarmi atortuulersinneqassallutik.. 

Taakununnga ilaapput Sisimiut kommuniani bundgarnersornermi ileqqoreqqusaq 2000-meeraoq 

aamma Maniitsup kommuneqarfiani bundgarnersorneq pillugu malittarisassat 1962-meersut.. 

 

Maleruagassatigut tunngavissaq 

Aalisarneq pillugu Inatsisartut inatsisaat nr. 18, 31. oktober 1996-imeersoq, 

 

Pissutsit atuuttut 

Allaffeqarfiup suliarivaa Qeqqata Kommuniani bundgarnersorneq pillugu ileqqoreqqusamut 

siunnersuut. 

Qeqqata Kommuniani aalisartut peqatigiiffiinut ileqqoreqqusassamut siunnersuut 

tusarniutigineqarnikuuvoq aamma Maniitsumi aalisartut peqatigiiffiinik ataatsimeeqateqarnikkut 

uumatitsivit pillugit ileqqoreqqusami aalajangersagassat aalisartut kissaataat malillugit sanaajulluni. 

Kingullermik 26. september 2018 Maniitsumi, Kangaamiuni, Napasumi aamma Atammimmi 

aalisartut peqatigiffii tusarniaaffigineqarput. 

Sisimiut aqutsiviani tusarniaaneq aamma ingerlanneqarnikuuvoq. SAPP akissuteqarnikuuvoq 17. 

oktober 2018. SAPP-p akissuteqaatimini allappoq bundgarnersortarnerup killigititaa ukiup 

naaneranut atuutsinneqarnissaa siunnersuutigalugu. 

  

Atammimmi aalisartut peqatigiffiata oqaaseqaatimini 3. oktober 2018-meersumi imatut allappoq: 

” Siunnersuummut tunngavilersuutigaarput Niaqunngunaq imartaq annertuutut 

oqaatigineqarsinnaanngilaq isumaqaratta taamatut aalisarfigineqaleruni saarullinnut 

(uumatitsivilerlugu) malugalugu tassani pineqarmata uumatitsiviit piffissap sivikitsup ingerlanerani 

sukkasuumik aalisassutaasarmata  annertuumik aalisagaqassasusaa innarlerneqartussaasoq 

siunissamilu qularnarsissalluni aalisagaqartuaannarnissaa. Aalisartut tallimaannaalluunnit 

assersuutigalugu uumatitsivilerlutik aalisarpata tamarmillu 10-20-tons pisaqarpata 

takusinnaareerparput qanoq annertutigisumik aalisarneq sukkatigisumik ingerlalertussaasoq. 

Annertunerussaaq tallimanik amerlanerusut atuippata uumatitsivinnik ( uteqqippara tassani 

pigatsigit uumatitsiviit atorlugit aalisarneq ) 

Niaqunngunaq aalisartumut pingaaruteqarpoq pingaartumik Atammiup qanittuani alanngutsinni 

kujataatungitsinni Ammassivinni ukiarluartillugu aalisakkat akunnassisarput taava Niaqunngunaq 

isumalluutaalertarpoq aalisagaqarusaartarmat. Ukiuni kingullerni ningittakkat atorlualeqqavagut 

annertujunnaarnikuuvoq qassersorluni aalisarneq. Nalunngilarput aamma atammimmiuunngitsunik 

aalisariartoqartarpoq tassani takussutissaavoq aalisartumut qanoq pingaaruteqartigisoq 

Niaqunngunaq. 

Inussiarnersumik qinnuigaassi tapersersoqqulluta iluanaapallannissaq pinngilarput siunissaruna 

eqqarsaatigalugu siunnersuuteqartugut”. 

 

Napasumi aalisartut peqatigiiffiata oqaaseqaatimini 24.01.2019-meersumi nalunaarutigivaa 

Atammimmi aalisartut peqatigiiffiata kissaataa Niaqunngunami uumatitsiviit 

atorneqannginnginnissaannut tunngasoq. Napasumi aalisartut peqatigiiffianniik Atammimmi 

aalisartut peqatigiiffiata isumaa taperserpaat. Tassa uumatitsiviit Niaqunngunami 

atorneqassanngitsut.   

 

Maniitsumi aalisartut ukiakkut 2018 ataatsimiitinneranni Allaffeqarfiup saqqummiunnikuuvaa 

Niaqunngunami uumatitsivit atorneqannginissaannik Atammimmi aalisartut kissaataat. 

Ataatsimiinnermi Maniitsumi aalisartunit ajorineqanngilaq Niaqanngunami uumatitsiviit 

atorneqannginnissaannik ileqqoreqqusami  aalajangersagaliortoqassappat. 

 

Tamanna tunngavigalugu allaffeqarfiup ileqqoreqqusassamut siunersuummi ilannguppaa § 4, imm. 

2-mi Niaqunngunami uumatitsiviit atoqqusaannginnissaat. 

Ileqqoreqqusassamut siunnersuut Namminersorlutik Oqartussani inatsisilerituunit 

misissorneqarnikuuvoq tassanili misissorneqarnerani Niaqunngunami uunmatsiviit 

atorneqannginnissaannik aalajangersagassaq ilaanani. Atammimmiut kissaataat taanna aatsaat juli 

2018 APNA-p Atammimmi angalanerani Atammimmiunit saqqummiunneqarnikuummat. 

 

Allaffeqarfiup naliliinera 

Allaffeqarfiup nalilerpaa Ileqqoreqqusassaq Sisimiut kommuniani aamma Maniitsup kommuniani 

ileqqoreqqusatoqqanut sanilliullugu tunngaviatigut allaaneruvallaanngitsoq allaanerussutigigaali 

saarullinnik uumasunik tunioraanermi uumatitsiviit atorneqarnerannut tunngasut nutaatut 

ikkuneqarmata. 

Allaffeqarfiup nalilerpaa ileqqoreqqusassamut siunnersuut aalisartut peqatigiiffiinit 

ajorineqanngitsoq taamaammallu taamatut isikkoqartillugu akuerineqarsinnaasoq. 

Ileqqoreqqusassamut siunnersuummi § 7-mi allaqqavoq bundgarnit peerneqarsimassasut 

kingusinnerpaamik 15. december. SAPP-p tusarniaanermut akissuteqaatimini siunnersuutigivaa 

bundgarnit peerneqarsimassasut kingusinnerpaamik 31. december.Taanna pillugu Allaffeqarfiup 

nalilerpaa isummat assigiinngissinnaasut eqqartorneqarsinnaasorlu.       

 

Allaffeqarfip innersuussutaa 

Aalisarnermut Piniarnermut Nunaqarfiillu pillugit ataatsimiititaliamut innersuussutigineqarpoq 

akuersissutigeqqullugu, 

 

-ileqqoreqqusassamut siunnersuut taamatut isikoqartillugu akuersissutigineqassasoq 

 

Aalisarnermut Piniarnermut Nunaqarfiillu pillugit ataatsimiititaliap suliamik suliarinninnera 

Ataatsimiititaliap januaarip 29-ani 2019 ataatsimiinnerani innersuussut akuersissutigineqarpoq. 

 

Innersuussut 

Aalisarnermut Piniarnermut Nunaqarfiillu pillugit ataatsimiititaliap Kommunalbestyrelsimut 

innersuussutigivaa akuereqqullugu, 

 

-ileqqoreqqusassamut siunnersuut taamatut isikoqartillugu akuersissutigineqassasoq 

 

Aalajangiineq 

Innersuussut akuersissutigineqarpoq. 

Ilanngussat 

 

1. Qeqqata Kommuniani bundgarnersorneq pillugu ileqqoreqqusaq-mut missingiut 

2. Aalisarneq pillugu Inatsisartut inatsisaat nr. 18, 31. oktober 1996-imeersoq 

3. Sisimiut Kommunianni bundgarnersornermut ileqqoreqqusaq 1. september 2000. 

4. Maniitsup kommuneqarfiani bundgarnersorneq pillugu malittarisassat 14. maj 1962-meersut 

5. Atammimmi aalisartut piniartullu peqatigiffiata tusarniaanermut akissuteqaataa 3. oktober 

2018-meersoq 

6. Napasumi aalisartut piniartullu peqatigiffiata oqaaseqaataa 24.01.2019-meersoq 

7. SAPP-p tusarniaanermut akissuteqaataa 17.10.2018-meersoq. 

Imm. 09 Qeqqata Komminiani inuutissarsiutigalugu qaleralinniarneq pillugu 

ileqqoreqqusassaq 

 

Journalnr. 66.16  

 

Tunuliaqutaq 

Kangaamiuni aalisartut piniartullu peqatigiit aamma Kangaamiuni nunaqarfimmi aqutsisut 

kissaatigivaat  qassutit atorlugit qaleralinniarsinnaanermut kommuni ileqqoreqqusaqarnissaa. 

 

Maleruagassatigut tunngavissaq 

Aalisarneq pillugu Inatsisartut inatsisaat nr. 18, 31. oktober 1996-imeersoq. 

Sinerissap qanittuani qaleralinniarneq pillugu Namminersorlutik Oqartussat nalunaarutaat nr. 11, 

28. august 2014-meersoq. 

 

Sinerissap qanittuani qaleralinniarneq pillugu Namminersorlutik Oqartussat nalunaarutaat  

malillugu qaleraliniarnermi qassutit atoqqusaanngillat taamaattoq nalunaarummi §10, imm. 2.-mi 

aalajangersagaalluni Kommunit ileqqoreqqusaliaanni imm. 1-imi immikkut 

akuersissuteqarsinnaanermut malittarisassanik erseqqinnerusunik aalajangersaasoqarsinnaasoq, 

taamaalilluni aalisarfinni killilersorsimasuni qaasusersorluni aalisarnissaq akuerineqarsinnaatillugu. 

 

Pissutsit atuuttut 

Kangaamiuni aalisartut piniartullu peqatigiit kissaateqarnerat tunngavigalugu Qeqqata Kommuniani 

inuussutissarsiutigalugu qassusersorluni qaleralinniarneq pillugu  ileqqoreqqusamut siunnersuut 

suliarineqarpoq. Ileqqoreqqusassamut missingiut Namminersorlutik Oqartussani inatsisilerituunit 

misissugassangorlugu nassiunneqarnikuuvoq. 

 

Ileqqoreqqusassaq 2015-imili piareeqqanikuugaluarpoq Qeqqata Kommuniata akuersinissaa 

amigaataaginnarnikuulluni. Suliarli unitsikkallarneqarnikuulluni taamanikkut Kangaamiuni 

aalisartut piniartullu peqatigiiffiata ilisimatitsissutigimmagu peqatigiiffiup siulersuisuinit 

isumaqatigineqarunnaarsimanera. 

2017-imili Kangaamiuni aalisartut piniartullu peqatigiffianit suliap qaqeqqinneqarnissaa 

kissaatigineqarpoq Kangerlussuatsiami qaleralinniarnermi piffissami aalajangersimasumi qassutit 

atorneqarsinnaanissaat kissaatigineqarluni. Tamanna kissaat Kangaamiuni nunaqarfimmi 

aqutsisunit taperserneqarpoq.  

Ileqqoreqqusami qitiusumik inissisimavoq Kangerlussuatsiami piffissami 1. januar-imiit 31. marts 

ilanngullugu qassutit atorlugit qaleralinniarsinnaanerup ammaanneqarnissaa. 

 

Avannaani kommunit, Qaasuitsup kommunerisimasaaani,  ileqqoreqqusaqarpoq  2011-meersumik 

qassusersorluni qaleralinniarsinnaanermut tunngasut tassani aalajangersagaallutik. Qassusersorneq 

periarfissaalluni piffinnilu sumi qassutit atorlugit qaleralinniarneq inerteqqutaanersoq. 

 

Kommuneqarfik Sermersooq-mi ileqqoreqqusaqarpoq, taanna malilllugu taamaallaat Tunu-mi,  

qassusersorluni qaleralinniartoqarsinnaavoq. Assersuutigalugu Nuup kangerluani qaleralinniarnermi 

ningittakkat atorneqarput qassutillu atoqqusaanatik.   

 

Suliassaq 30. Januar 2018 aalisarnermut, Piniarnermut Nunaqarfiillu pillugit Ataatsimiititaliamut 

(APNA) saqqummiuteqqinneqarmat APNA aalajangiivoq suliaq kommunalbestyrelsimut 

ingerlatinneqassasoq, ataatsimiititaliap Kangaamiormiut aalisartut piniartullu peqatigiiffiata 

siunnersuutaa tapersinngilaa. 

Aalajangiinerup tamatuma kingorna Kangaamiuni aalisartut piniartullu peqatigiiffiat APNA-p 

suilittaasuanut allagaqarput 14.02.2018-meersumik. Allagaq ilaqartinneqarpoq atsiortitsinermi 

atsiornernik 24-nik, tassani ateq naggallu kisiat allanneqarsimapput. 

Allakkami ilaatigut erseqqissaatigineqarpoq: “Ukiukkuinnaq qaammatini 3-ni kivisittakkat atorlugit 

qaleralinniartarneq qangatut ingerlateqqikkumaneqartoq. Massakkut qassutit 95 mm. Helmaske 190 

mm.) akuerisaammata taakkualu atortillugit mikisunik qalluisoqassanani. Uffali ningittakkat 

atorlugit qarsorsat nr. 6-7 atorlugit qaleralinniarnermi mikisuaqqanut allaat qallorneqarmata 

Maniitsumullu tunitsivinni minnikoqaratik tigooraammata tamanna piujuaannartitsinermut 

naleqqutinngimmat”.   

Kangaamiuni nunaqarfimmi aqutsiut Kangaamiuni aalisartut peqatigiiffiata kissaataannut 

tapersiissummik kommunimut allagaqarput 14.02.2018-meersumik.. 

APNA Kangaamiunut angalanerani 25. juli 2018 pisumi Kangaamiuni aalisartut piniartullu 

peqatigiit (KAPP) ataatsimeeqatiginerani Kangaamiuni aalisartut kingumut saqqummiuppaat 

ileqqoreqqusamik kissaateqarnertik ataatsimiititaliamullu nassuiaassipput tunngavilersuutiminnik. 

Ataatsimiinnermi KAPP qinnuvigineqarpoq kommunimut allagaqassasoq tunngavilersuutilimmik. 

Kangaamiuni aalisartut piniartullu peqatigiit siulittaasuata Jens Meeraq Lyberth-ip 07.08.2018 

allagaani imatut Qeqqata Kommunianut allagaqaateqarput: 

“Ungasinngitsumi Qeqqata kummuneani aalisarnermut nunaqarfinnullu ataatsimiititaliaq KAPP-lu 

ataatatsimeeqatigiimmata neriorsuutigisara natsunnguamik ingerlatippara. 

Siullermik Kangerlussuatsiami qaleralinniartarneq pillugu. 

Ukioq mannamut qassutinik qaammatini pingasuni Kangaamiuni aalisartut qaleralinniarumallutik 

kissaatigisaraluat itigartitarsi pillugu, Tassagooq nungusaataavallaassammata kivisittakkat. 

Ataatsimeeqatigiinnermi tunngavilersuutigut uteqqinngikkaluarlugit  tassalu qaammatini pingasuni 

imaakkajunnikuuvoq  januar-marts KAPP-imiit qinnutigineqartartoq ukiut tamaasa 

akuerineqartarnikoq. Aammalu kingullermi eqqaamasakka malillugit januar-ip qeqqaniit april-ip 

qeqqata tungaanut ingerlanneqarnikoq apeqqutaalluni aalisartut piffissaq suna qinnutigineraat. 

OQAATIGISARIAQARPORLU illersugatuarsi aatsaat taama nungusaataatigisunik takuvugut, 

Tassalu ningittakkat amitsunnguit kittorajaqisut minnerunngitsumik qarsorsaaqqat nr. 6 

qaleraleeraaraaqqanik qalluinermi atorneqaleqqammat, Maniitsumi tunitsiviit marluusut 500 

grammit tigoorarmatigit. Taama ataatsimeeqatigiikkatta oqaatsigut  naalisarlugit”. 

 

KAPP-mi siulittaasoq Jens Meeraq Lyberth oqarasuaatikkut ulloq 1. november 2018 

oqaloqatigineqarnerani naqissuserpaa ileqqoreqqusassamut siunnersuummi angallatit 16 meter 

tikillugu takissusillit periarfissaqarnissaat peqatigiiffimmit kissaatigineqartoq. Ilanngullugu aamma 

erseqqissaatigineqarluni Kangerlussuatsiaq tamaat pineqartoq imaangitsoq ilaannaa.  

Kangerluup paavaniit qinnguanut qassutit atorlugit qaamatini 3-ni qaleralinniarfiusinnaanissaa 

kissaatigineqarpoq. 

Maniitsumi aalisartut piniartullu peqatigiit (MAPP) tusarniaanermut akissuteqaatiminni 01.11.2018-

meersumi imatut allapput: 

“Maanngaaniik suli aaliangiusimavarput qassuserlorluni qaleralinniarnerup sukannersumik 

inerteqqutigineqarnissaa, tunngavigaarput kangerluit nerukimmata qaleraleqarnerallu 

annertunngimmat, taamaaliortoqarniarpat ukiut taamannat utaqqisariaqalertussaammat 

pineqqinnissaa, misilittakkat aallaavigalugit qassusersorneq ingerlatereernerani qaleralik 

pisassaajunnaajusarluinnartarmat kangerlunni, qularnanngimmallu angallatit qassuterpassuarnik 

nassarlutik kangerlussuatsiaq pulaavigissagaat, taamaattumik navianartutut isigalutigu 

qaleraleqaannarnissaa eqqarsaatigalugu qassusersornerup akerlerinera nalunaarutigaarput”. 

Napasumi aalisartut piniartullu peqatigiit tusarniaanermut akissuteqaatiminni 29.10.2018-meersumi 

imatut allapput: 

“Qaleralinniarnermut sinerissami sumiiffippassuarni qassusersorluni aalisarneq 

inerteqqutaalernikuusoq nalunngilarput. Assersuutigisinnaavarput 1970-ikkut ingerlanerani 

kangerlutsinni “Kangia”-ni qassutit kivisittakkat atorlugit angallaterpassuit saarullinniartarput 

upernaakkut. Tamatuma kingunerisaanik qassutaarsiuterpassuit takornartaajunnaarsimapput, 

ningittakkanik aalisarnermut ajoqutaasut misilittagaqarfigaarput!  

Una ileqqoreqqusamut siunnersuut ajunngikkaluarpoq, kisiannni ukiuunerani pisartussaammat 

uatsinnut ungasikkaluaq siunnersuut inassutiginngilarput. Assersuut: Sikuaq sikullu puttaqutinik 

kisaatinillu aqqusaartuiuassapput allaat piniutaarsernermik kingunilimmik”.  

   

Atammimmi aalisartut piniartullu peqatigiiffianit akissuteqartoqanngilaq. 

 

Allaffeqarfiup Royal Greenland A/S aperinikuuvaa qaleralinnik qassutinik pisanik pisisarnersoq.  

RG-p akissutaani 01.02.2018-meersumi imatut akipput: 

“Qassutinik pisat tigusinnaavagut, qassutit unnuisiinnarlugit pisat, qassutinik 

napitissimanertaqanngitsut, soorngunami aamma atorneqassallutik qassutit, ileqqoreqqusami 

atorneqartussatut allassimasut kisimik, kapisilinnut qassutaanngitsut” 

Ulloq 1. november 2018 Allaffeqarfiup RG aperivaa suli tigusisinnaanersut qassutinik pisanik 

ammaasoqaraluarpat. Maannamut suli akissuteqanngillat. 

Oqarasuaatikkut 01.11.2018 Maniitsoq Fish ApS aperineqarpoq akippullu taamatut 

ammaasoqassagaluarpat qassutiniik pisanik tigusisinnaajumaarlutik.  
 

Allaffeqarfiup KNAPK suliamut tunngatillugu oqaaseqaateqartippaa. 

Oqaaseqaammi 01.11.2018-meersumi allapput:   

“Siullermik assut taavanimiut nersorpassi Kangerlussuatsiaq eqqarsaatigalugu qaleralinniarnermi 

aquutissamik sananiarassi. Siunissami qularnanngilaq aqutsinissamik pilersaarut (forvaltningsplan) 

eqqunneqarumaartoq taamanikkussamullu suliarsi toqqammaviit ilagissajunnarsivaat.  

Avoqqaarinnissagutta imaluunniit immaqa eqqornerusumik mianersoqqusissagutta angallatit 

angissusaannut taanna tunngassuteqarpoq. 

Naluneqanngitsutuut sinerissap qanittuani aalisarsinnaapput angallatit annerpaamik 80 BRT-it.  

Taava tamassumunnga atatillugu avannaani aqutsiveqarfiit pingasuni qaleralinniarnermi immikkut 

aalajangeeqqinnikuupput tassalu angallat annerpaamik 19.99 BRT-jussasoq.  

Maniitsup eqqaani aquutissamik qassutit sammineqarnerini angissutsimik eqqartuineq 

mianersoqqussutigaarput. Angallatit ilaat mattunneqartussaassapput, allanut ammatitsisoqassalluni, 

taamalu aaqqiagiinnginnermik pilersitsisoqarnissaa ilimanarsisivillugu. Ajornannginnerluni 

Avannaanisuulli 19.99 BRT malinneqarnissaa imaluunniit minnerpaamik isummersorfiginissaa? 

(mikivallaaratarsinnaammat)  

Naggataatigut kajumissaarusuppassi tunitsivinnut tunngasut qularnaarniaqqullugit. Maani 

ilisimavarput qalerallit qassutinit pisat, qaleralinnik pisisartut ilaannit tunuarsimaarfigineqartartut, 

uani nerpiup pitsaassusaa tunngavilersuutaasarluni, taamaattumik taannartaa eqqumaffigineqalaarili.  

Suliniarnersi nersualaaqqipparput, suliaq naammassilluarilitoq”. 

--------------------------------------------------------------------------------------------------------------------- 

Ileqqoreqqusassamut missingiut Namminersorlutik Oqartussani inatsisilerituunut Allaffeqarfiup 

misissortinnikuuvaa. Misissorneqarnera tiguvarput 10.01.2019. Taanna tunngavigalugu 

ileqqorerqqusamut siunnersuut taamatut isikkulik matumuuna saqqummiunneqarluni.  

 

 

Allaffeqarfiup naliliinera: 

Kommunit pisussaaffeqarput innuttaasunik assigiinngisitsinnginnissamik taamaammaat imatut 

aalajangiisoqarsinnaanani ileqqoreqqusaq akuerineqassagaluarpat Kangerlussuatsiami qassutit 

atorlugit qaleralinniarsinnaaneq kangaamiormiuinnarnut atortinneqassasoq. Tamanna inatsisitigut 

periarfissaanngitsoq Allafeqarfiup nalilerpaa. Taamaammaat ileqqoreqqusaq 

akuerineqassagaluarpat tamanut, tassa umiatsiaaqqaniit angallatinut 16 meter tikillugu 

takissusilinnut ammaassisussaavoq 

Kangerluk tamaat qassusersorfiusinnaassalluni, Taamaassappallu nalunarluni qanoq 

annertutigisumik aalisartoqalissanersoq.  Angallatit qanoq amerlatigisut qanorlu angissusilli (max 

16 meter) qassusersorlutik qaleralinnialernissaat nalunarluni. 

KAPP-p tunngavilersuutigivaa matumani taamaallaat pineqarmat ukiuunerani qaammatini 3-ni 

qassutit atorlugit qaleralinnik aalisarsinnaaneq saarulliit tammakaqqaneranni. Ukiuunerani 

isertitaqarniarnerminni tapertaralugu qassutinik qaleralinniarsinnaaneq Kangaamiuni aalisartunit 

pisariaqartinneqartoq. 

KAPP-mit tunngavilersuutigineqarpoq qassusersorluni qaleralinniarnermi qassutini 

nigartaqqortussutsimut 190 mm-it minnerpaaffissatut atuummata, taamaammallu qalerallit 

mikisuaqqat qassutinik pisarineqartassanngitsut. Ningittakkalli atorlugit aalisarnermi qarsorsat nr. 

6-it qaleraleeraaqqanik qalluinermi atorneqaleqqammata. Tamannalu piujuartitsinissamik 

siunertaqarnermut naleqqutinngitsoq. 

 

Periarfissaasinnaassagaluarpoq piffissami sivikinnerusumi kangerluup ilaannaani qassusersorluni 

qaleralinniarfiusinnaanissaa aamma taamaallaat umiatsiaaqqanut atuutissasoq. Tamannali 

Kangaamiuni aalisartut peqatigiffianit kissaatigineqanngilaq. Kissaatigineqarpoq ileqqoreqqusamut 

siunnersuutaasut aalajangiiffigineqarnissaat. 

 

Ukiuni amerlasuuni Aalisarnermut Naalakkersuisumit akuersinikkut Kangerlussuatsiami qassutit 

atorlugit qaleralinniarneq ukiuunerani qaammatini 3-4-ni ingerlanneqartarnikuuvoq, ukiumiit 

ukiumut akuersisoqartarluni. Ukiunili kingullerni naalakkersuisoqarfimmit piumasaqaataalerami 

qassutit atorlugit qaleralinniartoqassappat tamanna aatsaat pisinnaasoq kommunip 

ileqqoreqqusaliorneratigut,  

Allaffeqarfiup nalilerpaa tamanna aamma naliliinermi isiginiarneqarsinnaasoq. Taamatut 

Naalakkersuisumit akuersissuteqartarsimaneq kommunip ileqqoreqqusaatigut 

ingerlateqqinneqaannarsinnaanera periarfissaasinnaasoq. 

Ileqqoreqqusaq akuerineqassappat piumasarineqarsinnaavoq Kangerlussuatsiamut tunngatillugu 

aqutsinissamik pilersaarummik (forvaltningsplan) pilersitsisoqarnissaa sulissutigineqalissasoq 

Namminersorlutik Oqartussat, Pinngortitaleriffik, KNAPK aamma Qeqqata Kommunia 

suleqatigiinnerisigut pilersinneqartussamik.  

Tassani Kangerlussuatsiami qaleralinnik iluaquteqarneq erseqqinnerusumik 

aalajangersaaffigineqassaaq, Pinngortitaleriffimmit Kangerlussuatsiami qaleraleqassuseq 

misissuiffigineqaqqaassaaq aamma pisassiissuteqartarnerit (kvote) eqqunneqassanersut 

aalajangiiffigineqartussaassalluni, soorlu aamma Nuup kangerluanut aqutsinissamik pilersaarut 

atuutilernikuusoq. 

Aamma piumasaqaatigineqarsinnaavoq sulissutigineqasssasoq kangerluit qaleraleqarfiit immap 

naqqi qassutikunik salinneqarnissaat. 

Taakkununngali tunngatillugu qaqugu piviusunngortinneqarsinnaanerat nalileruminaappoq 

maannakkuutillugu qaqugu piviusunngortinneqarsinnaanerat oqaatigineqarsinnaanani. 

 

Allaffeqarfiup nalilerpaa suliami uani isummat assigiinnginnerat akerliusoqarneralu pissutigalugit 

aamma Kangaamiuni aalisartut peqatigiit ileqqoreqqusap taamatut isikkoqartillugu 

akuerineqarnissaanik kissaateqarnerat tunngavigalugu periarfissat marluinnaasut tassalu 

ileqqoreqqusamut siunnersuut itigartinneqassasoq imaluunnit akuerineqassasoq. 

Itigartinneqassappat Qeqqata Kommunia qaleralinniarneq pillugu ileqqoreqqusamik 

atuutilersitsissanngilaq taamaalillugu Qeqqata Kommuniani tamarmi qassutit atorlugit 

qaleralinniarneq inerteqqutaassalluni. 

 

Allaffeqarfiup innersuussutaa 

Innersuussutigineqarpoq Aalisarnermut, Piniarnermut Nunaqarfiillu pillugit Ataatsimiititaliap 

eqqartussagaa aalajangiiffigalugulu. 

 

Aalisarnermut, Piniarnermut Nunaqarfiillu pillugit Ataatsimiititaliap suliamik suliarinninnera 

Ataatsimiititaliap januaarip 29-ani 2019 ataatsimiinnerani misilittakkat aallaavigalugit 

Kangaamiormiut Kangerlussuatsiami qaleralinniarluni qassusersorsinnaanissamut kissaataat 

itigartitsissutigineqarpoq. Qaleraleqassutsip qanoq annertutiginera aamma ilisimaneqanngilaq.  

 

Innersuussut 

Aalisarnermut, Piniarnermut Nunaqarfiillu pillugit Ataatsimiititaliap Kommunalbestyrelsimut 

innersuussutigivaa akuereqqullugu, 

 

- Kangaamiormiut Kangerlussuatsiami qaleralinniarluni qassusersorsinnaanissamut kissaataat 

itigartitsissutigineqassasoq 

 

Aalajangiineq 

Innersuussut akuersissutigineqarpoq. Maleruaqqusiliortoqassanngitsoq aalajangiunneqarpoq. 

 

Ilanngussat 

1. Qeqqata Kommuniani inuussutissarsiutigalugu qassusersorluni qaleralinniarneq pillugu  

ileqqoreqqusamut missingiut. 

2. Sinerissap qanittuani qaleralinniarneq pillugu Namminersorlutik Oqartussat nalunaarutaat 

nr. 11, 28. august 2014-meersoq. 

3. Tusarniaanermi akissteqaatit. 

Imm. 10 Qeqqata Komminiani inuutissarsiutigalugu qassutit kivisittakkat atorlugit 

pillugu ileqqoreqqusassaq 

 

Journalnr.66.16  

 

Tunuliaqutaq 

Kommunit kattussuunerisa kingorna kommunini ileqqoreqqusat nutarterneqartussaapput 

kommunerujussuarmi atortuulersinneqassallutik.. 

Taakununnga ilaavoq Sisimiut kommuniani qassutit kivisittakkat atorlugit aalisarnermik 

killilersuineq pillugu ileqqoreqqusaq 23. oktober 2006-meersoq. 

Maniitsup komunerisimasaani qassutit kivisittakkat pillugit ileqqoreqqusaqanngilaq. 

 

Maleruagassatigut tunngavissaq 

Aalisarneq pillugu Inatsisartut inatsisaat nr. 18, 31. oktober 1996-imeersoq, 

 

Pissutsit atuuttut 

Allaffeqarfiup suliarivaa Qeqqata Kommuniani qassutit kivisittakkat atorlugit aalisarneq pillugu  

ileqqoreqqusamut siunnersuut. 

 

Ileqqoreqqusamut siunnersuummi pineqarpoq kommunimut qinnuteqarluni immikkut 

akuerisaanikkut qassutit kivisittakkat atorlugit saarullinnik suluppaakkanillu piffissami 1. 

oktoberimiit 30. april ilanngullugu aalisartoqarsinnaasoq. Taamaattoq kangerlummi Maniitsup 

avannaa-tungaaniittumi Sermilinnguaq-mi qassutit kivisittakkat atorlugit saarullinnik 

suluppaakkanillu aalisarneq inerteqqutaassasoq. Tamatumunna tunngaviusoq Maniitsumi aalisartut 

piniartullu peqatigiit kissaatigimmassuk ningittagarsorluni qaleralinniarfiusoq Sermilinnguaq 

qasssutit atorlugit aalisarfiussanngitsoq. Maniitsumi aalisartut piniartullu peqatigiffiata ilanngullugu 

kissaatigivaa Kangerlussuatsiami aamma inerteqqutaassasoq qassutit kivisittakkat atorlugit 

saarullinik suluppaakkanillu aalisarneq. Kangaamiuni aalisartut piniartullu peqatigiit kissaatigivaat 

Kangerlussuatsiami qassutit kivisittakkat atorlugit saarullinnik suluppaakkanillu 

aalisarsinnaanissartik. 

Tamanna tunngavigalugu ileqqoreqqusamut siunnersuummi uani Kangerlussuatsiaq ilanngunnagu 

Sermilinnguaq kisiat qassutit kivisittakkat atorlugit aalisarfigeqqusaannginissaa 

aalajangersagaavoq. 

 

Qeqqata Kommuniani aalisartut peqatigiiffiinut ileqqoreqqusassamut siunnersuut 

tusarniutigineqarnikuuvoq. 

 

Maniitsumi aalisartut piniartullu peqatigiit akissuteqaatiminni 1. november 2018 imatut allaput: 

“Qassuserlorluni saarullinniarneq piffissap taamaalinerani ajoriffissaqartinngilarput, una 

eqqarsaatigaarput qaleraleqarfiit minillugit qassusersortoqarsinnaanera, suluppaakkanulli 

qassusersorneq aamma aappaatigooqartillugu, tassami aalisagaq itisoormiummat 

qaleraleqarfimmilu uumasuulluni, oqaannaraanni suluppaagarniarneq neqitsiullugu 

qaleralinniartoqariaannaavoq. Kangerluilli pineqartut avataatigut, tassalu (Kangerlussuatsiaq 

sermilinnguarlu) taakku avataasigut piniarneqarnissaa kissaatigissavarput” 

Kangaamiuni aalisartut piniartullu peqatigiit akissuteqaatiminni 31.10.2018-meersumi allapput: 

“§ 3-mi oktoberip aallaqqaataaniit aallartittartussatut allaqqasoq pillugu: Septemberip 

aallaaqqaataaninngortinneqarsinaappat maannganiit siunnersuutigneqarpoq”. 

Napasumi aalisartut piniartullu peqatigiiffiat akissuteqaatiminni 29.10.2018-meersumi imatut 

allapput: 

“Qaleralinniarnermut: Sinerissami sumiiffippassuarni qassusersorluni aalisarneq 

inerteqqutaalernikuusoq nalunngilarput. Assersutigalugu 1970-ikkut ingerlaneranni kangerlutsinni 

“Kangia”-ni qassutit kivisittakkat atorlugit angallaterpassuit saarullinniartarput upernaakkut. 

Tamatuma kingunerisaanik qassutaarsiuterpassuit takornartaajunnaarsimapput, ningittakkanik 

aalisarnermut ajoqutaasut misilittagaqarfigaarput! Una ileqqoreqqusamut siunnersuut 

ajunngikkaluarpoq, kisianni ukiuunerani pisartussaammat uatsinnut ungasikkaluaq siunnersuut 

inassutiginngilarput. Assersuut: Sikuaq sikullu puttaqutinik kisaatinillu aqqusaartuijuassapput allaat 

piniutaarsernermik kingunilimmik. Saarulliit: Saarullinnut tunngatillugu aamma assipaluanik 

isumaqartoqarpoq. Tassa itisuumi qassutaarsernissaq ikkattumi qassutaarsernissamik ajorneruvoq, 

ikkattumi soorlu nunap qanittuani qassutaarseraanni naatinnissai ajornannginneerarsuuvoq”.  

Sisimiuni aalisartut piniartullu peqatigiiffiata akissuterqaatimini 17.oktober 2018 imatut allappoq: 

“Qasutinik kivisittakkanik ilaasortatsinnik siunnersuuteqartoqanngimmat taamak isikkoqartillugu 

akueraarput”. 

 

Allaffeqarfiup naliliinera 

Allaffeqarfiup nalilerpaa Ileqqoreqqusassaq amerlanernit tamaat isigissagaani ajorineqanngitsoq 

taamaattoq Napasumi aalisartut peqatigiiffiata tapersinngikkaa nalilerneqarsinnaasoq; aamma 

Maniitsumi aalisartut peqatigiiffiata ileqqoreqqusassap sinnera ajorinagu taamaattoq 

Sermilinnguami Kangerlussuatsiaamilu qassutit atorlugit aalisarneq inerteqqutaanissa kissaatigigaat 

kangerluit taakku ningittakkat atorlugit qaleralinniarfiummata. 

Kangaamiuni aalisartut peqatigiffiata kissaatigaa Kangerlussuatsiami qassutit kivisittakkat atorlugit 

saarullinnik suluppaakkanillu aalisarsinnanissartik. 

Sisimiuni aalisartut peqatigiiffiata ileqqoreqqusassaq taamak isikkoqartillugu akuerigaat. 

Allaffeqarfiup nalilerpaa Maniitsumi aalisartut kissaataat  Sermilinnguamut tunngasoq malillugu 

aalajangersagaliortoqarsinnaasoq taamaalillugu sermilinnguami qassutit atorlugit aalisarneq 

inerteqqutaatillugu. Taamaattoq kangaamiormiut Kangerlussuatsiamut tunngatillugu kissaataat 

illua-tungileruminaatsoq. Kangerlussuatsiami qassutit atorlugit saarullinnik suluppaakkanillu 

aalisarsinnaanissaq inerteqqutaalissappat tamanna kommunimi inoqarfinnut allanut sanilliullugu 

Kangaamiuni aalisartunut annertuvallaamik killiliinerussasoq Allafeqarfiup nalilermagu.   

 

Allaffeqarfiup innersuussutaa 

Innersuussutigineqarpoq ileqqoreqqusassamut siunnersuut taamatut isikkoqartillugu 

akuerineqarnissaa Aalisarnermut, Piniarnemut Nunaqarfiillu pillugit Ataatsimititaliap  

kommunalbestyrelsemut innersuussutigissagaa. 

 

Aalisarnermut, Piniarnemut Nunaqarfiillu pillugit Ataatsimititaliap suliamik suliarinninnera  

Ataatsimiititaliap januaarip 29-ani 2019 ataaatsimiinnerani ileqqoreqqusaq Qeqqata Kommunia 

tamakkerlugu assigiimmik atuutsinneqassasoq piffinni tamani aalajangiunneqarpoq. §4 aamma §5 

peerneqassapput. 

 

Innersuussut 

Aalisarnermut, Piniarnemut Nuinaqarfiillu pillugit Ataatsimititaliap  Kommunalbestyrelsimut 

innersuussutigivaa akuereqqullugu, 

 

- ileqqoreqqusassamut siunnersuut taamatut isikkoqartillugu akuerineqassasoq aammalu  

-§4 aamma §5 peerneqassasut 

 

Aalajangiineq 

Innersuussut akuersissutigineqarpoq.  

 

Ilanngussat 

1. Qeqqata Kommuniani qassutit kivisittakkat atorlugit aalsiarneq pillugu ileqqoreqqusaq-mut 

missingiut 

2. Aalisarneq pillugu Inatsisartut inatsisaat nr. 18, 31. oktober 1996-imeersoq 

3. MAPP-p tusarniaanermut akissuteqaataa 1.11.2018-meersoq 

4. Kangaamiuni aalisartut piniartullu peqatigiit akissuteqaataat 31.10.2018-meersoq 

5. Napasumi aalisartut piniartullu peqatigiffiata akissuteqaataa 29.10.2018-meersoq 

6. Sisimiuni aalisartut piniartullu peqatigiiffiata akissuteqaataa 17.10.2018-meersoq 

Imm. 11 Oqaluuserisassatut siunnersuut - Ukiunut qulinut ataavartumik 

pilersaarusiorneq Qeqqata Kommuniani umimmaat pillugit 

 

Journalnr.: 72.01.01.03 

 

Tunuliaqut 

Kommunalbestyrelsimi ilaasortaq Malene Ingemann mail-ikkut aprilip sisamaani 2019 

siunnersuuteqarpoq Qeqqata Kommuniani umimmaat pillugit ukiunut qulinut ataavartumik 

pilersaarusiornissamik  

 

2019-imi ukiuunerani piniarneq ingattajaarfiusimavoq, annertuumillu unioqqutitsinernik 

inuulluataaginnarfiulluni. Kommunimi uumasut 23.000 toqorarneqartussatut kisitsisit 

saqqummiunneqarput (allaanngilaq matunnginnerani kingullerpaajusoq). Ajuusaarnaqaaq uumasut 

qulit toqoriarlugit amiiaannariarlugit (15.000 kr.-ninik iluanaaruteqarneq) neqetaat maangaannaq 

qimanneqarsimammata. IL.IL.,IL.IL., IL.IL. Immikkoortuni piniarfiunngitsuni pisariinnerusumik 

sunngiffimmi piniartut annertoorujussuarmik unioqqutitsillutik piniarnerinik kinguneqarpoq. 

Piniarnermut nakkutilliisoq piniarnermik nakkutilliisinnaanani tunniutiinnarpoq. Tusakkat 

naapertorlugit, piniartoq pisaminik useqartoq piniarnermut nakkutilliisumit unitsinneqarsimavoq 

aperineqarlunilu, ‘qassinik pisaqarpit sumilu pisaraagit’. Akissut: ‘Sussagakku’, 

ingerlaqqiinnarlunilu. Arlalipparujussuillu salluliorlutik unioqqutitsillutik piniarput, sunngiffimmilu 

piniartut inuussutissarsiutigalugu piniartutut pissusilersorlutik. Tamanit takuneqarsinnaavoq, 

iliuuseqarfigineqanngilarli. 

 

Tamatta nalunngilarput Maniitsup tungaanut sermersuup sinaani tikikkuminaatsumi umimmaat 

amerlanerit katersuuttartut. Ukioq mannali sumiiffinni orniginarnerusuni umimmaat 

ikilisangaatsiarneqarput. Tupinnaqaaq, naalli pilersaarut? Naak politikerit iliuuseqarfigisaat, naak 

politikerit nipaat, politikkikkummi eqqarsartariaqarpugut iliuuseqarlutalu: Immikkuk 

akuersissuteqarfiusussanik aqqaneq-marlunnik pilersitsinikuuvugut, immikkoortuni nunatani 

aqqaneq-marluusuni umimmaqarluarnissaata qulakkeernissaa politikkikkut akisussaaffiuvoq. 

Tamatuma saniatigut ukiup tulliani piniartut piniarnissaannut, qiviunik nioqqusiornissamut, 

assiliisaarluni angalaarnissamut il.il. inissaqqartussaasariaqarluni. Ukioq 2019 siullerpaamik 

takornarissat tammajuitsussarsiorlutik piniarnerminni susaarfiuvoq, tassali immikkoortumi 

annertoorujussuarmi umimmaqanngimmat. 

 

Politikeritut taamaattumik akisussaaffigaarput, uumasoqarnermik ingerlatsineq inummik ataatsimit 

suliariumannittussarsiuutissagipput, politikkikkut suliaqanngitsumut kisialli suliassamut 

atorfinitsitsilluta (politikeritummi akisussaaffipput eqqummaariffiginngilarput imaluunniit ukiut 

sisamakkaartumik qinersissoqartarneranik suliamik ingerlatsinissamut ajorsartugut, politikerillu 

amerlanerit qinersisartumi kissaataannik ajoraluartumik illuatungiliinissaminnut sapiuttarput). 

Imaluunniit politikeritut piniarneq pillugu ukiunut qulinut politikkikkut pilersaarusiussasugut, 

taannalu ukiut tamaasa nutarterneqartassalluni, taannalu ukiunut qulinut tulliuttunut pilersaarummik 

imaqartassalluni. Taamaaliornikkummi siunissamut ungasinnerusumut atasinnaasumik 

aaqqiissummik qulakkeerisinnaalluta. Pilersaarummi tassani immikkut akuersissuteqarfiusuni 

aqqaneq-marluusuni atuisuusut ilisimasaat atorluarneqarsinnaapput. Piniartarnerullu 

annertussussaanut atatillugu ersarinnerusunik immikkuualuttoqarsinnaavoq, taamaaliluni 

immikkoortuni uumasoqarfiuvallaartuni piniarneq ingerlanneqartalerluni. 

Siunnersuutitigut tulliuttumut tapersersorneqarnissaq neriuutigaara: 

A. Ukiunut qulinut ataavartumik pilersaarusiussasugut, taannalu ukiut tamaasa 

nutarterneqartassasoq, taamaalilluta Qeqqata Kommuniani tulliuttunut 

umimmaqarluarnissaq qulakkiissallutigu: Qeqqata Kommunianut umimmak 

`allanngujuitsuutinniarlugu`, uumasunik nujuartanik assiliisaqattarluni angalaneq, piniartut 

piniarnerat tammajuitsussarsisitsiniarlunilu piniartitsinermut, qiviunik nioqqusiorneq. 

imaluunniit 

B. Arlaannaanulluunniit attuumassuteqanngitsumut suliaq suliariumannittussarsiussallugu, taannalu 

piniartunik, takornariaqarnermik immikkut akuersissuteqartunik, innuttaasunik il.il tusarniaasussaq, 

tamatumalu kingorna ukiuni tulliuttuni qulini atuilluartumik pilersaarummi allassimasussamik 

aalajangiissalluni. 

 

Nalunngilara Q.K. kisimi aalajangiisinnaanngitsoq, aammali Namminersorlutik Oqartussat 

Naalakkersuisullu oqartussaassuseqartut, UaguLLI siunissamut ungasinnerusumut pilersaarummik 

qulakkeerinissamut imaluunniit immikkoortumik suliariumannittussarsiuussinissamik 

kaammattuisinnaavugut, illoqarfimmimi pingaarnerusumi politikerit kissaateqarlutik ima 

“Pisiffimmi Brugsenimiluunniit nillataartitsivimmi neqinik pisisinnaanissaq torraassagaluarpoq”-

mik (atuilluartuugaluarpat atuilluartuunngikkaluarpalluunniit) oqariartuuteqartarneq tunngavigalugu 

akisussaassuseqanngitsumik aalajangiisarnerit ataasiaannarata takusarpagut. 

 

Pingaarnerpaali tassaavoq, Kalaallit Nunaanni Kangerlussuaq umimmaqarfittut, 

aningaasarsiorluarfiusinnaasoq, pingaarnertut inissisimatinnissaa kissaatigigutsigu, 

susoqarnissaanik politikerit aalajangiisariaqalerput. Kangerlussuarmi mittarfiup 

annanniarneqarnera, illoqarfimmiit/mittarfimmut aqqusinermik attaviliiniarnerput ilutigalugit, 

‘umimmaap angalanera imaannaanngitsoq’ annanniarlugu, aalajangiisoqarnissaa 

pingaaruteqarluinnartuuvoq. Umimmak qangaaneersoq taamaattussaannartut ajoraluartumik 

isigaarput, politikkikkullu uumasunik ingerlatsineq ajoraluartumik ingerlatsisoqarsinnaanngimmat, 

Q.K.-mi maannakkumiit annertuumik ajornartorsiuleriartorpoq. 

 

Maleruagassatigut tunngavissat  

Namminersorlutik Oqartussat nalunaarutaat nr. 8 umimmaat illersugaanerat piniagaanerallu pillugit 

27. juni 2013-imeersoq.  

 

Pissutsit piviusut: 

Umimmaat amiiginnakkat pillugit suliaq Aalisarnermut, Piniarnermut Nunalerinermullu 

Naalakkersuisoqarfimmut(APNN) allaffeqarfiup apeqqutigimmagu naalakkersuisoqarfik 15. april 

2019 akissuteqarpoq Politiit nalunaartut misissuinermik aallartitsiniarnatik takunnissimasunik 

aamma uppernarsaatinik erseqqissunik amigaateqarneq peqqutigalugu. 

Kisianni APNN aamma Nakkutilliisut iluminni suliartik unitsiinnarnaviarnagu nalunaarput, 

maannamut suliami ilisimasatik tunngavigalugit. 

 

2019-imi ukiuunerani umimmanniarnermi unioqqutitsisimanerit aamma piniarnermut nakkutilliisut 

pillugit siunnersuuteqartumit saqqummiunneqartut pillugit Sisimiut aqutsiviani piniarnermut 

nakkutilliisoq aamma Maniitsup aqutsiviani piniarnermut nakkutilliisoq Allaffeqarfimmit 

oqaloqatigineqarput ulloq 15. april 2019. 

Nakkutilliisut nassuiaatigaat suliatik pillugit siunnersuuteqartumit saqqummiunneqartut 

ilisarisinnaanagit pingaartumik nakkutilliinerminnik tunniutiinnarsimanerarneqarnertik 

ilisarisinnaangilaat.  Nakkutilliisut oqaatigivaat  nakkutilliinerminni tunniutiinnartoqarneq ajortoq.  

Sapinngisartik naapertorlugu nakkutilliiniartarput. Nunarujussuaq marluinnaallutik 

nakkutiginiartussaallugu imaannanngitsuusimavoq. 

Aamma ilisarinngilaat piniartoq unitsinneqartoq nakkutilliisunut oqarsimasoq”sussagakku” 

ingerlaqqiinnarsimallunilu. Taanna pisimasoq aamma nakkutilliisunit ilisarineqanngilaq. 

Nakkutilleereerlutik tikikkaangamik unnussuarmut allaat umimmaniartut tikikaaneri naapertorlugit 

misissuiffigisarpaat. 

Ilaquttamik toqusaqarnera pissutigalugu nakkutilliisup aappaa umimmanniarnerup nalaani 

11.02.2019 aallartariaqarsimavoq. Nakkutilliisoq ataasiinnanngorluni taannalu piffissap ilaani 

sillimaniarneq pissutigalugu nunami annertoqisumi  kisimiilluni angalalluni 

nakkutilliisinnaasimanngilaq taamaammat tikittut aallartullu nakkutiginerusimallugit 

kisimiinnermini. 

Nakkutilliisut malugivaat sunngiffimmi pinialuttartut ukiuunerani umimmanniartut 

amerlasigaluttuinnartut, piumasaat annertusiartortut taamaammallu aamma nakkutigisassat 

amerliartortut. 

 

Nakkutilliisut pisortaminnut piumasarisimavaat tullianik ukiuunerani Kangerlussuarmi  

umimmaniartoqalerpat nakkutilliisut 6-iusariaqartut. Naammaginartumik nakkutilliisoqassappat 

nakkutilliisut akornanni suliassat agguataarneqartariaqarmata. Marluk kangimut nakkutilliisut, 

marluk kujammut nakkutilliisut marlullu aallartunik tikittunillu nakkutilliisut. 

2019-imi ukiuunerani umimmanniarnermi nakkutilliisut marluinnaapput. Nunarujussuaq ullormut 

200 km. angalasarlugu.  

Inuussutissarsiutigalugu aamma sunngiffimmi piniartut piniarnerat naammassereersoq nakkutilliisut 

piniarfimmik misissuinerminni paasisimavaat piniarnerup nalaani umimmaat kangimut sermip 

tunngaanut ungasissumut qimarrassimasut. 

Ungasissoq umimmaqarnerusoq. Tamanna tammajuitsussarsiorluni umimmanniartitsisartut 

iluatsitsinnginnerusimanerannut pissutaasimassasoq. 

Siunnersuuteqartup siunnersuutigivaa: 

a) umimmaat pillugit ukiunut qulinut ataavartumik kommuni pilersaarusiussasoq taannalu ukiut 

tamaasa nutarterneqartassasoq imaluunniit: 

b) arlaannaanulluunniit attuumassuseqanngitsumut pilersaarusiornermik suliaq 

suliariumannittussarsiuuneqassasoq(out source), taannalu piniartunik, takornariaqarnermik 

immikkut akuersissuteqartunik, innuttaasunik il.il. tusarniaasassasoq tamatumalu kingorna ukiuni 

tulliuttuni qulini atuiilluartumik pilersaarummi allassimasussamik ingerlaavartumik 

aalajangiisassalluni.   

 

Piniarnermut aallaaniarnermullu inatsimmi kommunit, kommunalbestyrelset, kisimik taaneqaramik 

sulianik tigumminnissinnaasutut. Allat suliffeqarfiit privat-illuunniit inatsimmi taaneqaratik.   

Qeqqata Kommunia suliamut allamut tunnngatillugu 2013-imi Naalakkersuisoqarfimmut 

paasiniaammat tamanna uppernarsineqarpoq inatsisit naapertorlugit kommunit kisimik 

sullissisinnaasut. Siunnersuummi matumani allaqqagami inuk suliassinneqartoq aamma 

aalajangiisinnaasuussasoq. Allaffeqarfiup nalilerpaa massakkut inatsit atuuttoq tunngavigalugu inuk 

ataaseq sulisillugu aalajangiisinnaasillugulu maannakkut inatsisitigut periarfissaqanngitsoq.  

Siunnersuutip aappaa tassaavoq ukiunut 10-nut atuuttussamik nutartertagassamik pilersaarumik 

pilersitsisoqarnissaa. 

Taanna pillugu Umimmaat illersugaanerat piniagaanerallu pillugit Nalunaarut 2013-meersumi 

aalajangersagaqarpoq Kommunit sukkut aalajangiisinnaassuseqarnersut. 

Innersuussutigineqassaaq nalunaarummi § 18-mi kommunit ileqqoreqqusaliorsinnaanerannut 

aalajangersakkat aamma § 19-mi Najukkami aqutsineq pillugu aalajangersagaq. 

 

Kommunip ileqqoreqqusaanut tunngatillugu kommunip nammineerluni aalajangersarsinnaasaai 

annikitsuinnaapput uungalu siunnersuummut tunngatillugu § 18 tuunngavigissallugu amigarluni. 

§ 10-imi Najukkami aqutsinermut tunngatillugu taanna misissorneqarsinnaassaaq taamaattoq 

nalilerparput apeqquserneqarsinnaasoq Kangerluussuarmi umimmaat amerlassusaat aamma nunap 

annertussusaa soqutigisaqaqatigiillu umimmannik iluaquteqartut amerlassusaat eqqarsaatigalugit 

Najukkami aqutsineq  akuerineqarsinnaassanersoq.  

Ivittuuni atorneqarpoq tassanili nuna annikinneerarsuaq aamma umimmaat ikinneerarsuit (miss. 

500) Najukkami aqutsinikkut aqunneqarlutik. 

 

Periarfissaavoq Kangerlussuarmi umimmannut aqutsinissamik pilersaarummik (forvaltningsplan-

imik) pilersitsisoqarnissaa tassanilu Qeqqata Kommunia, Nammminersorlutik Oqartussat aamma 

Pinngortitaleriffik suleqatigiillutik aqutsinissamik pilersaarummik pilersitsisinnaapput. 

 

Oqaatigineqarsinnaasut ilagaat maannakkut tusarniaassutaammat Piniarneq aallaaniarnerlu pillugit 

inatsisisssaq nutaaq. Tassaani siunertarineqarpoq nakkutilliineq maannakkornik sukumiinerusumik 

periarfissaqarnerusumillu inatsisitigut aalajangersaaffigineqarnissaa. 

Inatsisartut inatsisaata inatsisissatut siunnersuut pillugu ilanngullugu ilisimatitsissutigineqarpoq 

inatsisissatut siunnersuut Inatsisartut ukiakkut  ataatsimiinnissaannut  suliassanngorlugu 

saqqummiunneqassasoq.  

 

Allaffeqarfiup naliliinera 

Sunngiffimmi piniarnermik allagartallit ukiuunerani umimmanniartartut amerlasigaluttuinnarnerat 

piniarnermut nakkutilliisunit maluginiarneqarpoq. Allaffeqarfiup nalilerpaa tamanna  

pisassaqarnikkut(kvote), nuna piniarfiusoq aamma piffissaq piniarfiusoq eqqarsaatigalugu 

iliuuseqarfigineqarnissaat pisariaqalersimasoq kiisalu nakkutilliinikkut annertunerusumik 

eqqumaffigineqalernissaat pisariaqartoq. 

Allaffeqarfiup nalilerpaa sunngiffimmi allagartallit aalajangersimasumik amerlassusilinnik 

pisassineqartalernissaat periarfissaasinnaasoq(kvote). Maannakkut piniarfik 1-mi 

ammasumik(qumut amerlassusilernagit) piniarsinnaapput taamaattoq motorillit tassani 

atoqqusaanatik. 

Aalangersimasumik amerlassusilinnik sunngiffimmi allagartallit pisassiineqarpata allaffeqarfiup 

nalilerpaa tamanna aqutsinermut iluaqutaasinnaasoq. 

Maannakkut piniarfik 1 sunngiffimmi piniarnermut allagartallit amerlasuut katersuuffigaat.  

Ukiuunerani umimnanniartartut taamaalillugu amerlanerulersimasut allaffeqarfiup nalilerpaa. 

Tamatuma kingunerissavaa nakkutilliisutigut nukiit amerlanerusut atorfissaqartinneqalersimasut 

tamannalu naalakkersuinikkut aaqqivigineqartariaqartoq allaffeqarfiup nalilerpaa. 

 

Allaffeqarfiup nalilerpaa Kangerlussuarmi umimmannik aqutsinissamut 

pilersaarummik(forvaltningsplan) pilersitsisoqarnissaa pisariaqalersoq tamatumalu suliap 

naalakkersuisoqarfik suleqatigalugu aallartinneqarnissaa matumuuna siinnersuutigalugu, 

naalakkersuisunut inassutigineqassasoq. Tassani aamma siunertaassalluni umimmaat 

tikikkuminaatsumittut iluaqutigineqalernissaat taamatullu aamma soqutigisaqaqatigit assigiinngitsut 

eqqarsaatigalugit sapinngisamik tamanut pitsaasumik aqutsinissamik pilersaarummik 

pilersitsisoqarnissa sulissutigneqalissasoq. 

 

Innersuussut 

Inersuussutigineqarpoq siunnersuut eqqartorneqassasoq, Aalisarnermut Piniarnermut 

Nunaqarfinnullu Ataatsimiititaliamut ingerlateqqinneqassasoq. 

   

Aalajangiineq 

Innersuussut akuersissutigineqarpoq. 

 

Ilanngussat 

1. Malene Ingemann-ip ulloq 4. April 2019-imeersoq 

2. Namminersorlutik Oqartussat nalunaarutaat nr. 8 umimmaat illersugaanerat piniagaanerallu 

pillugit 27. juni 2013-imeersoq.  

Imm. 12 Oqaluuserisassatut siunnersuut - Illoqarfiup killeqafiata iluani motorilinnut 

angalanermut ingerlaarfissatut pilersaaruteqartoqartariaqarnera  
 

Journalnr.: 25.02 

 

Tunuliaqutaq 

Imeqarfiup killeqarfiata iluani unioqqutitsilluni motorilinnik angalasarneq pillugu 

kommunalbestyrelsimut siunnersuummik kommunalbestyrelsimi ilaasortaq Malene Ingemann 

nassiussaqarpoq.  

 

Sisimut eqqaani imeqarfiup killeqarfiata iluani unioqqutitsilluni motorilinnik annertuumik 

ingerlasoqartarnera, illoqarfiup killeqafiata iluani motorilinnut angalanermut ingerlaarfissatut 

pilersaaruteqartoqartariaqarnera, kiisalu illinernik allagartalersuinissaq siunnersuummik 

taaneqarpoq, imeqarfiup killeqarfiata iluani aqqut akuerisaasoq inuit atortariaqarpaat, angallanneq 

kræfteqalersinnaanermut attuumassuteqartoq, kiisalu illoqarfiup iluani ingerlaarfiit akuerisaasut 

pillugit titartakkatut atortussat qamuteralannik angalasartunut tamanut agguaarnneqartariaqartut. 

 

Maleruagassatigut tunngavigssat 

Avatangiisit innarlitsaaliorneqarnissaanik Inatsisartut inatsisaat nr. 9, 22. november 2011-meersoq. 

Imeqarfissatut isumalluutinik mingutsitsinaveersaarnissaq imerineqartussamillu imeqarfiliorneq 

pillugit Namminersornerullutik Oqartussat nalunaarutaat nr. 9 15. aprilimeersoq 

Erngup imigassap pitsaassusia aamma imermik pilersuiviit nakkutigineqarnerat pillugit 

Namminersornerullutik Oqartussat nalunaarutaat nr. 7, 17. marts 2008-meersoq. 

Sisimiut eqqaanni imeqarfiup killeqarfilerneqarneranut immikkut ittumik maleruagassat pillugit 

Namminersorlutik Oqartussat nalunaarutaat normu 9 ulloq apriili 30-iat 2015-imeersoq 

Sisimiut Kommuneani illoqarfiup nunaqarfiillu killeqarfiisa iluini qamuteralannik sulinermut 

atatillugu nalinginnaasumillu angallartarnermut maleruaqqusaq (27. januar 1998).  

Assartuutit motoorinik ingerlatillit atorneqarneri pillugit Namminersorlutik Oqartussat 

nalunaarutaat nr. 10, 10. oktober 2013-imeersoq  

Namminersorlutik Oqartussat nalunaarutaat nr. 7 tuttut nujuartat illersugaanerat piniagaanerallu 

pillugit 27. juni 2013-imeersoq 

Umimmanik illersuineq piniarnerlu pillugu Namminersorlutik Oqartussat nalunaarutaat nr. 8, 27. 

juni 2013-imeersoq 

Imermut imigassamut avatangiisinullu Naalakkersuisut qitiusumik oqartussaapput. 

Imeqarfiup killeqarfianik kommuni nakkutilliisussaatitaavoq illoqarfimmilu avatangiisinut 

oqartussaalluni. 

Politiit malittarisassanik malitsitsisussaapput. 

 

Pissutsit atuuttut 

Sammineqartut KB 04/2018-imi eqqartorneqarput. Tassani Nukissiorfiit nittartagaanni imeqarfinnit 

imermik tigusilluni misissuinermit inernernerit (takuneqarsinnaanerannut periarfissaq) 

nassuiarneqarpoq. Inerninni taakkunani pujoorfinnit akuutissat annertussusaat killissarititaasup 

ataaniittoq takuneqarsinnaavoq. Taamaalilluni peqqinnissaq eqqarsaatigalugu killissap 

annertussusissaa sinnerlugu pujoorfinnit akuutissat qaffasissusaannut uppernarsaatissaqanngilaq. 

Bakteriat silaannarmut teqqalanissaanut periarfissap annertunerulertarnera pissutaalluni, 

aasaanerani ATV-nik sisamanillu assakaasulinnik angallanneq erngup pitsaassusaanut 

navianartorsiortitsinerusarpoq, tasssani sananeeqqat minnerit alannguanni bakteriat 

inissisimatillutik imeqarfip sukujuujaataa UV-usoq ingerlaffigisinnaammagu.  Kisianni ukiuunerani 

ingerlanerup ajutoorsinnaanermut orsussanillu aniasoorsinnaanermut navianartorsiorneq 

annerulersittarpaa. 

” Sisimiut eqqaanni imeqarfiup killeqarfilerneqarneranut immikkut ittumik maleruagassat pillugit 

Namminersorlutik Oqartussat nalunaarutaat normu 9 ulloq apriili 30-iat 2015-imeersoq”-sumi 

qamuteralannut aqqutissaq akuerisaasoq takuneqarsinnaavoq. 

”Assartuutit motoorinik ingerlatillit atorneqarneri pillugit Namminersorlutik Oqartussat 

nalunaarutaat nr. 10, 10. oktober 2013-imeersoq”-mut tunngatillugu illoqarfiup nunaqarfiillu 

killeqarfiisa avataanni immikkut akuersissutaasut takkuneqarsinnaapput. 

Aqqutit akuerisaasunik quppersagaaqqamik kommuni siusinnerusukkut saqqummersitsinikuvoq 

(takuuk iilanngussaq 1). Taanna agguaateqqinneqarsinnaavoq Sivdlek-ulluuniit 

naqinneqarsinnaavoq. Kingullermi ilaatigut agguaassiffigineqarput: Qamuteralattartut peqatigiiffiat, 

atuarfiit (suugaluartulluunniit), suliffeqarfiit annerusut, kommunip isaariaa, atuakkanik 

atorniartarfik il.il.. 

Illoqarfiup killeqarfiani angallannermut sumiiffimmut pilersaarummi titartakkamik amigaateqartoq 

Malene Ingemann eqqaavaa. Illoqarfiup killeqarfiata siluani qamuteralaffissanik immikkoortitsineq 

illoqarfimmik pilersaarusiornerup ataaniippoq, pilersaarusiornermut pisortaq. 

Malene Ingemann siunnersuutaasut apummi titartaalluni allagartalersuineq, allagartaanik 

akulikitsumik allaqqiisarnissamik piumasaqaatitaqarpoq, taannalu suliassaangaatsiarpoq. Tamatuma 

saniatigut qalipaatit imermik ajoquserneqarsinnaanngitsut atortariaqassapput, imeqarfiup 

killeqarfiani atoqqusaanngitsut. 

Piniarneq angallannerlu pillugit, tuttunik umimmannillu nujuartanik illersuineq pillugu 

Namminersorlutik Oqartussat nalunaarutaat nr. 7 aamma nr. 8, 27.juni 2013-imeersut 

innersuussutigineqarput. Nalunaarutiniit maleruaqqusanik sukannernerusumik  aamma 

unioqqutitsilluni piniarnermut sumiiffimmi politiit ilanngutsinneqarsinnaanerannut kommunit 

namminneq suliaqarsinnaanerannut nalunaarutit taakku marluusut periarfissiipput. Kommunip 

toqqorsiviini ujaasinikkut, taamatut maleruaqqusamut siunnersuummik nutaanngitsumik 

ataasiinnarmik nassaartoqarnikuuvoq, kisianni maleruaqqusanik akuerisaasunik atuuttunillu 

nassaartoqanngilaq. Maleruaqqusaq taamaattoq suliarineqarsinnaavoq Kangerlussuarmilu politiit 

akulerutsinneqarsinnaanerinut periarfissamik ammaassaaq.   

Piniarnermut nakkutilliisup suliaa pillugu (Malene Ingemann aamma eqqaasaa), piniarnermut 

nakkutilliisoq Namminersorlutik Oqartussat ataanniippoq. Taamaattumik piniarnermut 

nakkutilliisup suliaminik ingerlatsinermini amigaataasinnaasut pillugit apeqqummi, 

Namminersorlutik Oqartussanut innersuussisoqarpoq. 

 

Atuilluartuunissakkut kingunerisinnaasai 

Erngup imertakkap pitsaasusaata qulakkeerneqarnissaa, kiisalu sumi angalasoqarsinnaanera pillugu 

aalajangikkanut tunngatillugu imeqarfiup killeqarfiata iluanli avataanilu angallannerup 

aqunneqarnerata iluatsinnissaa atuilluartuuneruvoq. 

 

Aningaasaqarnikkut allaffissornikkullu kingunerisinnaasai 

Allagaqartalersuineq ingerlatsinermut atuiffiup ataaniippoq. Allagartat pitsaanerusut, amerlanerusut 

anginerusullu kiisalu paasissutissiiviit 30.000 - 100.000 koruunit missaani akeqassapput. 

Annertussutsit angissutillu aamma aqqusinermiit qanoq ungasitsigisumut inissinneqarnissaannik 

toqqaanissaq apeqqutaassaaq. 

Quppersagaaq paasissutissiissut naammassivoq amerlassutsinut pisariaqartunut 1000 koruunit 

ataallugit kommunip nammineq printerneratigut anillatsinneqarsinnaavoq. 

Allaffeqarfiup naliliinera 

Imeqarfiup killeqarfiata iluani angallanneq pillugu allagartalersuineq suli naammanngilaq aammalu 

allagartat amerlanerusut anginerusullu atorlugit pitsanngorsartariaqaraluarluni.  Aammalu allagartat 

mattusuut. Inerteqquteqarluni allagartat marloriaammik angissusillit pineqarsinnaapput, "imeqarfiup 

killeqarfia, motorilinnik angallassissutinik angalanissaq inerteqqutaavoq"-mik nalunaartumik 

atorneqarsinnaasunik. Allagartat nunamut/qaqqamut qajannaatsumik ikkunneqartariaqarput 

aammalu nappaarissumik inissinneqarlutik. Allagartaq uingalaartoq ataqqineqarpiarneq ajorput. 

Paasissutissiilluni takussutissiat 4-6 m annertussusilerlugit ikkunneqartariaqaraluarput, kiisalu 

kaaluakkanik qajannaatsunik niululerlugit ikkunneqarlutik. 

Imeqarfiup killeqarfiani aqqutit pillugit quppersagaq agguaateqqinneqartariaqaraluarpoq aammalu 

kommunip quppersagaateqarfiani tigoriaannaasariaqaraluarpoq. 

 

Nunaannarmi angallanneq pillugu kommunip maleruaqqusassaa suliarineqarpoq. Kangerlussuup 

eqqaa ilanngullugu nunaannarmi angallanneq pillugu paasissutissiisarnermi amigaataasumut 

maleruaqqusaq naammassisaq iluaqutaassaaq. 

Ujakkaarnermut illerinernik eqqortumik atuinissaq pillugu, illinernik atuineq pillugu sisorarnermut 

peqatigiiffiit paasissutissiinissamut akisussaasuussanersut eqqarsaatigineqarsinnaavoq. 

 

Innersuussut 

Teknikkimut Avatangiisinullu immikkoortortaqarfiup Kommunalbestyrelsimut innersuussutigaa, 

 

-suliaq paasissutissatut tiguneqassasoq 

 

-allagartanik immikkut angissusilinnik aamma paasissutissiilluni takussutissanik amerlanerusunik 

pisisoqassanersoq amerlanerpaamik 100.000 koruuninik aningaasartalerlugu aalajangiunneqassasoq 

 

Aalajangiineq 

Suliaq Teknikkeqarnermut, Aatsitassarsiornermut Avatangiisunullu ataatsimiititaliamut 

ingerlateqqinneqarpoq ataatsimiititaliamik pilersitsisoqarnissaa siunertaralugu. 

 

Ilanngussat 

1. Quppersagaq ”Imeqarfiup killeqarfia”. 

Imm. 13 Oqaluuserisassatut siunnersuut - Paasissutissiissuteqarnermut eqaallisaaneq   
 

Journalnr: 12.00 

 

Tunuliaqutaq 

Innuttaasunik paasissutissiisarnerup pitsanngorsarneqarnissaa pillugu Kommunalbestyrelsimi 

ilaasortaq Juliane Enoksen 2019-imi marsip 19-iani maileruteqarluni siunnersuuteqarpoq. 

 

Tusarniarnernik innuttaasunut nassiussisoqaraangat, tusarniaanerit innuttaasunut tamanut 

apuussimannginnera ilaatigut naammagittaalliuutigineqartarpoq. 

 

Juliane Enoksen isumaqarpoq, innuttasunut sammisumik APP-imik Qeqqata Kommunia 

ineriartortitsippat, tamanna aaqqinneqarsinnaasoq. APP atorlugu pisinnaappat, tusarniaanerni 

ajornannginnerusumik malinnaasinnaalissagatta. 

 

Maleruagassatigut tunngavigissaq 

Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Pissutsit atuuttut 

Tusarniaanerit innuttaasunut nassiunneqartunut tunngatillugu, innuttaasut 

http://www.qeqqata.gl 
aamma http://www.qeqqata.odeum.com atorlugit paasissutissanik aallersinnaapput, 

soorluttaaq illoqutigiinnut tamanut agguaanneqartunik Sivdlek aamma NipiAvis aqqutigalugit 

naqitikkanik 

saqqummiisoqartartoq.\\qeqqata.local\Common\Direktionen\Kommunaldirektør\Møder - 

Qeqqata Kommunia\Kommunalbestyrelsen - møder\2019\02 - 25.04.2019\ 

\\qeqqata.local\Common\Direktionen\Kommunaldirektør\Møder - Qeqqata 

Kommunia\Kommunalbestyrelsen - møder\2019\02 - 25.04.2019\  Soorluttaaq nutaatut 

kommunip Facebook-imi qupperneranihttp://www.facebook.com/qeqqata 

 

Atuilluartuunissakkut kingunerisinnaasai 

Tusarniaanerni atuarneqanngitsoortuni anguniagaqarfinnulluunniit anngutinngitsoortuni, 

atuilluartuunissakkut kinguneqarsinnaavoq. Kisianni pissutsit atuuttuni nassuiaatigineqartutut 

tusarniaanerit ingerlateqqinneqartarnissaanut tamaviaartoqarpoq. 

 

Aningaasaqarnikkut allaffissornikkullu kingunerisinnaasai 

Nunani allani maanilu nunami tusarniaanerpianut atugassanik APP-inik 

ineriartortitsisoqarnikuunngilaq. Taamaattumik Kommunimit nassiunneqartunik tusarniaanernut 

anguniagalimmik Qeqqata Kommunianut APP-imik ineriartortitsinissamut aningasaqarnikkut 

kinguneqarsinnaavoq. APP-imik ineriartortitsinissamut annertuumik misissuinissamik 

piumaqaatitaqasssaaq, aammalu annertussusissaanut qanorlu akeqarnissaanut allaffeqarfik 

ilisimasaqanngilaq. 

 

Allaffeqarfiup naliliinera 

Allaffeqarfik naliliivoq, tusarniaanerit nassisunneqartut, assigiinngitsuni soorlu 

nittartakkami/facebook-imi illoqarfinnilu aviiseeqqani assigiinngitsuni nassaassaasut. 

Tusagassiorfinni naqiteriffiusuni soorlu sumiiffinni aviiseeqqani innuttaasunut/peqatigiiffinnut 

http://www.qeqqata.gl/
http://www.qeqqata.odeum.com/
file://///qeqqata.local/Common/Direktionen/Kommunaldirektør/Møder%20-%20Qeqqata%20Kommunia/Kommunalbestyrelsen%20-%20møder/2019/02%20-%2025.04.2019/%20
file://///qeqqata.local/Common/Direktionen/Kommunaldirektør/Møder%20-%20Qeqqata%20Kommunia/Kommunalbestyrelsen%20-%20møder/2019/02%20-%2025.04.2019/%20
file://///qeqqata.local/Common/Direktionen/Kommunaldirektør/Møder%20-%20Qeqqata%20Kommunia/Kommunalbestyrelsen%20-%20møder/2019/02%20-%2025.04.2019/%20
file://///qeqqata.local/Common/Direktionen/Kommunaldirektør/Møder%20-%20Qeqqata%20Kommunia/Kommunalbestyrelsen%20-%20møder/2019/02%20-%2025.04.2019/%20
file://///qeqqata.local/Common/Direktionen/Kommunaldirektør/Møder%20-%20Qeqqata%20Kommunia/Kommunalbestyrelsen%20-%20møder/2019/02%20-%2025.04.2019/%20

anngunnersut uuttorneqarsinnanangilaq, illuatungaatigulli nittartakkami/facebook-imi 

uuttorneqarsinnaallutillu kisinneqarsinnaapput.  Taamaattumik APP-imik sanasoqaraluarpalluunniit 

tusarniaanernut nassiunneqartunut innuttaasut namminneerlutik maluginiartussaavaat. 

Taamaattumik tusarniutaasut peqatigiiffiit e-mail-iannut siunertalimmik nassiunneqartarnissat 

innersuussutigineqarpoq, soorluttaaq Sisimiuni Maniitsumilu najukkami ataatsimiititaliassat 

tusarniaanernut ingerlatsisussaasut innuttaasunullu annguttarnissaat qulakkeertartussaallugu. 

 

Innersuussut 

Kommunalbestyrelsimut innersuussutigineqarpoq, 

- suliaq eqqartorneqassasoq tusaatissatullu tiguneqassasoq 

 

Aalajangiineq 

Tusaatissatut tiguneqarpoq. 

 

Ilanngussat 

Imm. 14  Meeqqerivinni utoqqarnilu isumaginninnermi siunnersortinik 

atorfinitsitsinissamik siunnersuut 

Journal nr. 03.00 
 

Tunuliaqutaq 

Meeqqerivinni utoqqarnilu isumaginninnermi siunnersortinik atorfinitsitsinissaq pillugu 

oqaluuserisassatut siunnersuut, kommmunalbestyrelsimi ilaasortap Evelyn Frederiksen-ip 2019-imi 

marsip 22-ani nassiuppaa. Siunnersuummut Evelyn Frederiksen tulliuttutigut tunngavilersuivoq: 

 

”Qeqqata Kommuniani meeqqat inuusuttullu immikkut pisariaqartitsisut amerligaluttuinnartut 

kingunerisaanik atuarfinni inunnik isumaginninnermi siunnersortinik atorfinitsitisoqarpoq, taakkua 

iluaqutaalereersutut oqaatigineqartut kinguneqarluassasut neriuutigeqaarput. Ajoraluartumik 

pisariaqartitsineq aamma meeqqerivinni atuuppoq meeqat immikkut pisariaqatsitisut siusinaartumik 

iliuuseqarnissami pingaaruteqarluinnarmat immikkut iliuuseqarfigineqarnissaat kissaatiginarpoq 

Ullumikkut perorsaarsut atorfeqartitagut agguaqatigiissillugu ukiut 7-it sinnilaarlugit Sisimiuni 

atorfeqartarput, Maniitsumi ukiut 7-it inulaarlugit Taamaattumik taakua sivisunerusumik 

pigissagutsigit immikkut iliuuseqarnissarput pisariaqarpoq MISI-p saniatigut Kiisalu  Utoqqaat 

aamma taama pisariaqartitsipput kanunga allaffimmut inniminniinikkut kisimi periarfissaq 

aqqutaasariaqanngilaq. Illoqarfitsinni utoqqaat ornillugit pisariaqartitaanik kiisalu 

siunnersorneqarnissamik pisariaqartitsinerat takussaammat immikkut aamma taakkununnga 

sullissisussaq pisariaqarluinnarpoq.” 

 

Maleruagassatigut tunngavigissaq 

Qeqqata Kommunianut karseqarnermut naatsorsuuserinermullu malittarisassat. 

 

Pissutsit atuuttut 

2018-imut missingersuutit aallarnerfigalugit isumaginninnermi siunnersortinik amerlanerusunik 

atorfinitsitsinissaq, matumanilu isumaginninnermi siunnersortit marluk atuarfinniinnissaannik 

kommunalbestyrelsi aalajangiivoq. Suliniut taanna nalilersorneqarnerani nalilerneqarpoq, atuarfinni 

isumaginninnermi siunnersorteqartitsineq/sullissisoqartitsineq pissusissamut alloriaataasoq, 

taamaakkaluartorli atuarfinni isumaginninnikkut unammillernartunut tamanut tamanna 

aaqqiissutissaanngilaq, atuarfinnilu isumaginninnermi 

siunnersorteqartitsinermi/sullissisoqartitsinermi pitsaasumik sunniutaasunik Ilaqutariinnermut 

Immikkoortortap takunnilersinnaanissaanut piffisangaatsiaq ingerlasussaavoq. 

 

Isumaginninnermi siunnersorti atuarfimmi ataatsimi sulippat, meeqqat isumaginninnermi 

siunnersortimut/sullissisumut tatiginnikkiartulersinnaapput, tamatumalu kingunerisaanik meeqqat 

ajornartorsiuteqaraangamik namminneq saaffiginnissinnaalerlutillu, saaffiginninnerminni 

ammanerusumik oqaluttuarsinnaassallutik. Klassini atuartunut initoorujussuullutik immikkut 

sammineqarnissaminnik pisariaqartitsisunut isumaginninnermi siunnersortit/sullissisut aamma 

ikiuutaasinnaapput. 

 

Ilinniartitsisut piffissaqarfiginngisaannik nukissaqarfiginngisaannillu atuartunik atuarfimmi 

isumaginninnermi siunnersorti/sullissisoq suliaqarsinnaavoq. Tamanna meeqqanut eqqugaasunut 

angajoqqaavinullu siusissukkut iliuutinik aallartitsinissamut periarfissiivoq. 

MIO nalunaarusiaanut malitseqartitsinermut atatillugu, meeqqeriveqarnermut tunngatillugu 

pitsanngorsaanissamut periarfissat akimortumik suleqatigiissitap misissorpai. Atuarfinni 

isumaginninnermi siunnersorteqartitsineq assigalugu meeqqerivinni pingasunik isumaginninnermi 

siunnersorteqartitsinissamut periarfissaq suleqatigiissitap ilaatigut tikkuarpaa. 

Ulluunerani neqeroorutini isumaginninnermi siunnersorteqartitsinermi, meeqqerivinni sulisunut 

angajoqqaanullu siunnersuinissaminnik siunnersioqatigiinnissamillu isumaginninnermi siunnersortit 

neqeroorutigineqarsinnaassapput. Akimortumtik suleqatigiinnerup siuarsarnissaa, taamaalillunilu 

meeqqanut eqqugaasimasunut tunngatillugu siusissumik malussarsinnaalernissaq, siusissumillu 

iliuuseqarnissap siuarsarnissaa meeqqerivinni isumaginninnermi siunnersortit suliassarissavaat. 

Taamaalilluni meeqqeriviit kiisalu Ilaqutariinnermut Immikkoortortap akornanni 

attaveqaqatigiinnermik pilersitsissallutik isumaginninnermi siunnersortit suliassaraat. 

Pinaveersaartitsinermik suliaqarnerup annertusarneqarnissaani, isumaginninnikkullu suliniarnerup 

qulakkeerneqarnissaani pitsanngorsarneqarnissaanilu siusissumik iliuuseqartarnissaq 

pingaaruteqarpoq. Angajoqqaanik suleqateqarnermi saaffiginnissutit piaartumik 

kinguneqartussamillu qisuariarfigineqartarnerinik, pisariaqarfiinilu akuliuttoqartarnerinik 

angajoqqaat nalinginnaamik misigissapput. 

Meeraq ernumagineqartillugu meeqqeriviit suleqatigiinnissaq pillugu ataatsimiittarput. 

Angajoqqaanik suleqatigiinnissamik ataatsimiinnerni, angajoqqaat ilitsersorneqarnissminik 

pisariaqartitsisut nalilerneqartillugit sullissisut aamma aggersarneqartarput. Ernumanaateqarnermut 

uuttuut naapertorlugu meeqqeriviit sulisarput. 

Aaqqiissutissat, aalajangiinissat ikiorsiissutissallu suleqatigiinniarlugu ataatsimiinnerni 

isiginiarneqartarput. Ataatsimeeqataasut aaqqiissutissanik siunnersuuteqarlutillu, aaqqiissutissanik 

eqqartueqatigiittarput. Suleqatigiinniarluni ataatsimiinneq aqqutigalugu inissisimaffik allatut 

isiginiarneqarnissaanut, ajornartorsiutaasullu aaqqinniarneqarnissaani nutaanik 

periarfissarsiornissaq periarfissaasarpoq. Akuusut akunnerminni suleqatigiinnissaannut 

suleqatigiinniarluni ataatsimiinneq siuarsaataassaaq. Suleqatigiittariaqartoqartoq nalilerneqaraangat, 

meeqqamullu ernumasoqartillugu suleqatigiinniarluni ataatsimiittoqartarpoq. 

København Kommunep misissuinermini angusimasani nittartakkamut ikkussimasaata takutippaa, 

ulluunerani neqeroorutini isumaginninnermi siunnersorteqartitsinermi København Kommunemi 

angusat isumalluarnartut. Ulluunerani neqeroorutit kiisalu kommunini meeqqanut ilaqutariinnullu 

immikkoortortaqarfiit akornanni ineriartortitsiniarluni suliniuterpaalunnut aaqqiinerit pineqartut 

annertusaaqataapput, meeqqanullu ernumanartumik atugaqartunut tunngatillug perorsaasut 

ukkataqarnissaannut qulakkeerinneqartaalluni. Tamatuma saniatigut perorsaasut ilaqutariinnut 

tunngatillugu qanoq iliuuseqarnissaannut, qanorlu tapersersuinissaannut aaqqiinerit taakku 

nukittorsaaqataasinnaapput. Isumaginninnermi siunnersorti suleqataatillugu pinaveersaartitsinerni 

malugineqarpoq, suliniuteqarnerup ingerlanerani meeqqanut ernumanaatit annikilliartuinnartartut. 

Ilaqutariinnermut Immikkoortortoaq Utoqqarnut Immikkoortortaqarfimmi marlunnik 

sullissisoqarpoq. Sullissisut taakku innuttaasunut toqqaannartumik attaveqarput, innuttaasorlu 

qitiutillugu utoqqaat pitsaanerpaamik sullitissallugit. 

Sullissisup innuttaasut naapillugit oqaloqatigisarpai, aammali oqarasuaatikkut saaffiginnitsillugit 

oqaloqatigisarlugit. 

Tamatuma saniatigut innuttaasoqarpoq kommunimut saaffiginninnissaminnut 

periarfissaqanngitsunik, taamatullu pisoqartillugu sullissisut innuttaasut 

angerlarsimaffiinukartarlutik. 

Sullissisut innuttaasunut siunnersuillutillu ilitsersuisarput, qaammammullu sullissimasatik 

nalunaarusiortarlutik. 
 
Utoqqarnut Immikkoortortaqarfimmi atorfinni taakkunani marluusuni overassistentit 

sulisorineqarnikuupput, piffissalli ingerlanerani atorfiit sullissisunik inuttalerneqarnikuullutik. 

 

Ilaqutariinnermut Immikkoortortami atorfiit inuerutsillugit, isumaginninnermi siunnersortinik / 

sullissisunik atorfinittoqarnissaa kissaatigalugu atorfiit inuttassarsiuunneqartassapput. 

 

Atuilluartuunissakkut kingunerisinnaasai 

Ilinniartitaanermut Immikkoortortap kiisalu Ilaqutariinnermut immikkoortortap nalilerpaat, 

meeqqeriveqarnerup isumaginninnerullu iluani akimortumik suleqatigiinnissaq 

ukkatarineqartuaruni atuilluartuunerusoq. 

Akimortumik suleqatigiinnermi suliamut akuusut tamarmik oqaloqatigiittarput, meeqqamullu 

imaluunniit utoqqarmut aaqqiissutissaq pitsaanerpaaq oqaloqatigiinnerni ujartorneqartarluni. 

 

Aningaasaqarnikkut allaffissornikkullu kingunerisinnaasai 

Isumaginninnermi siunnersortinik amerlanerusunik atorfinitsitsineq, isumaginninnermi 

siunnersortimut ataatsimut ukiumut aningaasartuutissat 400.000 koruunit missaanniissapput. 

 

Allaffeqarfiup naliliinera 

Ilinniartitaanermut Immikkoortortap kiisalu Ilaqutariinnermut immikkoortortap nalilerpaat, 

meeqqerivinni utoqqarnilu isumaginninnermi siunnersorteqartitsinissaq aaqqiissutissatsialaasoq. 

Suleqatigiinnikkut unammillernartunut aaqqiissutaasinnaasut ukkatarineqartarput, suleqatigiillu 

suleqatigiilluartut meeqqerivinni meeqqat ilinniarnissaannut annertusaaqataasinnaavoq, soorluttaaq 

meeqqerivinni kiisalu Utoqqanut Immikkoortortaqarfimmi sulisut atugaat ukkatarineqarsinnaasut. 

 

Suleqatigiinnermi qanimut suleqatigiittoqarnissaa pingaartitat ilagaat. Suleqatigiit imminnut 

aquttutut ingerlasinnaanerat, pingaarnersartut aamma taaneqarsinnaavoq. Pineqartuni taakkunani 

marluusuni sulisut inooqataanikkut piginnaasaannut, meeqqaerivimmilu meeqqanut 

tunngavissiinissamut piginnaasaannut kiisalu sulisut akornanni aamma Utoqqanut 

Immikkoortortaqarfiup akornanni suleqatigiilluarnermik pilersitsinissamik piumasaqaateqarpoq. 

 

Tamatuma saniatigut meeqqerivinni aamma Utoqqanut Immikkoortortaqarfimmi akimortumik 

suleqatigiinnissaq annnertuumik ukkatarineqassaaq, matumanimi immikkoortortat namminneq 

suliniuteqaratik akimortumik suleqatigiinnissaq anguniarneqarmat. 

 

Innersuussut 

Allaffeqarfiup Kommunalbestyrelsimut innersuussutigaa 

- meeqqerivinni kiisalu utoqqarnut immikkoortortaqarfimmi isumaginninnermi 

siunnersortinik atorfinitsitsinissamik sunnersuut 2020-mut missingersuutissanut 

siunnersuutitut tunniunneqarnissaa siunertaralugu, siunnersuut Ilaqutariinnermut 

Isumaginninnermullu ataatsimiititaliamut ingerlatinneqassasoq 

Aalajangiineq 

Innersuussut akuersissutigineqarpoq.  

Malene Ingemann-ip oqaaseqaataa: Periarfissami matumani katsorsaasunik/terapeutinik aamma 

akuutitsisoqassasoq innersuussutigaa. Meeqqanut ilaqutariinnullu suliniutini kikkut tamat 

ikiuutaasinnaasut atorfissaqartippagut. Isumaginninnermi siunnersortit annertuumik amigaatigaagut, 

taamaattumillu QK-mi meerartatta pitsaanerusumik atugaqalernissaannut ikiuutaasinnaasut tamaasa 

ammaffiginissaat pingaaruteqarpoq. Taamaattumik meeqqat atuarfiini 

katsorsaasoqartitsinissami/terapeut-eqartitsinissami meeqqeriviit aamma akuutinneqarnissaat 

kaammattuutigaara. 

 

Ilanngussat 

1. 2019-imi marsip 22-ani Evelyn Frederiksen-i  

Imm. 15  Qeqqata Kommuniani angerlarsimaffeqanngitsut ornittagassaannik/-

unnuisarfissaannik sanaartortoqarnissamut siunnersuut 

Journal nr. 44.18 

 

Tunuliaqutaq 

2019-imi apriilip aappaani Kommunalbestyrelsimi ilaasortaq Evelyn Frederiksen 

angerlarsimaffeqanngitsut pillugit Kommunalbestyrelsimut siunnersuuteqarpoq. 

 

Evelyn Frederiksen ima allappoq: 

 

”Nalunnginnakku suliaqartoqartoq Sisimiuni angerlarsimaffeqanngitsut pillugit, inuit nammineq 

kajumissutsiminnik suliaqartut. Qeqqata Kommuniani inunnik isumaginnittoqarnermut 

ataatsimiititaliamik allattoqarfimmillu ataatsimeeqateqarnikut ilisimagakku aammalu 

paasissutissanik misissorsimasaminnik tunniussaqarnikuusut, suliap killiffianik 

paasisaqanngikkaluarlunga.  Ukuli aporfiunerarneqartut pilersitsiniartut aporfigisaat, nunatsinni 

Servicelov-eqannginnera, aningaasaliisussaqaraluartoq suliaq uninngammat 

utaqqiinnarsinnaannginnatsigu. 

 

Matumuuna siunnersuutigaara Qeqqata Kommuniani Sisimiuni angerlarsimaffeqanngitsut 

iserfissaqarlutillu siniffissaqarniarnissaat siunertaralugu pilersitsissasugut. Nuna inuuffipput 

issittartorsuummat naakkitsaatsorsuusinnaammallu, nunami maani najugalik kinaluunnit 

iserfissaqartariaqarmat piaartumik Kommunal bestyrelse Angerlarsimaffeqanngitsut 

iserfissaanik/unnuiffigisinnaasaanik/najugaqarfigigallarsinnaasaanik suliaqarnissaanik 

siunnersuuteqarpunga. Angerlarsimaffeqanngitsut imminnut pilerrsorsinnaanissaannik 

siunnersorneqatigalutik akunniffissaat pilersissagipput siunnersuutigaara. 

 

Sunaluunniit inatsimmik atuuttumik soqanngikkaangat, aallaavittut qallunaat inatsisaat 

atuutsinneqartarmat, taamaattumik Serviceloven qallunaat inatsisaat malinneqarsinnaanersoq 

qitiusumut misissorneqartariaqarpoq. 

 

Nammineq kajumissutsiminnik suliaqartut iluatinnarmata, nunatsinni herberg-iqarneranik 

allaanerusumik suliaqarnerat. Aningaasaliisussanik misissuisimanerat tapersersorneqarnerallu 

iluatinnaateqarmata, Qeqqata Kommunia-ta ingerlatsinermut aningaasartuutinik matussusiinissaq 

kisiat aningaasartuutigisinnaammagu, kissaatiginarpoq suliaqartut Kommunal Bestyrelse-mut 

saqqummiisinneqassasut.” 

 

Maleruagassatigut tunngavissaq 

Kommunimut pisinnaatitsineq. 

 

Pissutsit atuuttut 

Kommunalbestyrelsip siusinnerusukkut suliariaqarnikuuvoq kommunalbestyrelsimi ilaasortap 

Malene Ingemann-ip februarip aallaqqaataani 2016 e-mailikkut kommunitsinni 

angerlarsimaffeqanngitsut qassiunersut kommunip ilisimanerai pillugu siunnersuut aammalu 

kommunalbestyrelsimi ilaasortap Hans Frederik Olsen-ip februarip aappaani 2016-imi kommuni 

angerlarsimaffeqanngitsut pillugit oqaluuserineqarnissaanik siunnersuut. Taamatullu 2018-imi 

aggustip 30-ani Frederik Olsenip oqaluuserisassatut siunnersuutaa. 

Angerlarsimaffeqanngitsut pillugit eqqartuineq kingulleq 2019-imi januaarip 23-ani 

Ilaqutariinnermut Isumaginninnermullu ataatsimiititaliami suliarineqarpoq. Ilanngussaq 2 takuuk. 

Aalajangiunneqarporlu, Sisimiuni nammineq kajumissutsiminnik suleqatigiissitat suliaat 

tapersersorlugu kommuni suleqateqarnermik pilersitsissasoq, tamannalu kingusinnerusukkut 

Maniitsumut siammartinneqassalluni kiisalu containerinik inissanik angerlarsimaffeqanngitsunit 

inigineqarsinnaanersut pillugit misissuineq ingerlanneqaqqissasoq. Pisortat sulisuini sulisunik 

amigaateqarneq patsisaalluni, suliap ingerlateqqissinnaanissaanut atorfinitsitsinissaq 

utaqqimaarneqarmat, piffissami matumani suliaq uninngagallarpoq. Tamanna nammineq 

kajumissutsiminnik suleqatigiissitamut 2. april 2019-imi nalunaarutigineqarnikuuvoq. 

 

Atuilluartuunissakkut kingunerisinnaasai 

Innuttaasugut imminnut isumagisinnaanissaat kiisalu pisariaqartitanik nalinginnaasunik, soorlu 

najugaqarnissamik naammassinnissinnaagunik atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Maannakkut ilisimaneqanngilaq. 

 

Allaffeqarfiup naliliinera 

Suna tamarmi misissorneqareerpat piareerneqareerlunilu, suliniutip atuutilersinneqarnissaa 

Kommunalbestyrelsip kissaatigippagu, missingersuutitigut aningaasaliissutissanik 

qinnuteqartoqassaaq. Taamaattumik allaffeqarfimmit innersuussutigineqassaaq, Qeqqata 

Kommuniani angerlarsimaffeqanngitsunut, imminnut pilersorsinnaanissamik 

ilitsersorneqarsinnaallutik, ornittakkamik/unnuisarfimmik sanaartortoqarnissamut kissaat, 

missingersuutitigut kissaataasariaqartoq. 

 

Innersuussut 

Kommunalbestyrelsimit akuereqqullugu allaffeqarfimmit innersuussutigineqarpoq: 

- Qeqqata Kommuniani angerlarsimaffeqanngitsut ornittagaannik /unnuisarfissaannik 

sanaartornissamut kissaat, missingersuutitigut suliassanngorlugu missingersuutitigut 

kissaatitut ingerlateqqinneqassasoq 

- Kommunalbestyrelsip maj-imi ataatsimiinissaanut nammineq kajumissutsiminnik 

suleqatigiissitat saqqummeeqqullugit aggersarneqassasut 

 

Aalajangiineq 

Innersuussutit akuerssisutigineqarput.  

 

Ilanngussat 

1. 2019-imi apriilip aappaani Evelyn Frederiksen-imit siunnersuut maililu 

2. 2019-imi januaarip 23-anit Ilaqutariinnermut Isumaginninnermullu ataatsimiititaliap 

ataatsimiinneranit imaqarniliaq ilanngussarlu. 

Imm. 16  Inunnik isumaginnitseqarfimmi sulisut soraartartut 

Journalnr.: 03.00 

 

Tunuliaqutaq 

Kommunalbestyresimi ilaasortaq Emilie Olsen mail-ikkut februaarip 13-iani 2019 nassiussivoq 

inunnik isumaginnitseqarfimmi sulisut soraartarnerat akiorniarnissaa pillugu. 

 

Kommunimi sulisut  inunnik isumaginnittoqarfimmi sulisut ineqarniarnermikkut 

ajornartorsiuteqarlutik soraarartut arlallit Emilie Olsen-ip tusartarnerarpaa tamanna  akiorniarlugu   

pingaaruteqarpoq suleqatigiissutigalugu qaangiiniassalluta, tassami inunnik isumaginnittoqarfimmi 

sulisussaaleqineq annertuvoq. 

 

Inigisaminni soorlu sullitamik akornanni najugaqaraangamik ilungersunartorsiortarput, allaat 

nunagisartik aamma suliffitsik nuannarisatik qimallugit aalllartariaqartaleraangamik 

(ikiorneqanngittarneq) pissutigalugu. 

 

Maleruagassatigut tunngavissat 

Inissianik attartortitsisarneq pillugu Inatsisartut peqqussutaat nr. 2, 12. maj 2005-imeersoq. 

 

Pissutsit atuuttut 

Siusinnerusukkut ingammik ukioq 2016, 2017 aamma 2018 piffissap ilaatigut inimik A/S INI 

tunniussineratigut narroqqusaanngilluinnarneq pissutigalugu, Qeqqata Kommuniani sulisut ininik 

ilaatigut pitsaanngilluinnartunik A/S INI-miit tunniusisariaqartarpoq.  

 

Tamanna A/S INI-miit tunngavigitinneqarpoq, Inissianik attartortitsisarneq pillugu Inatsisartut 

peqqussutaat nr. 2, 12. maj 2005-imeersoq: 

“§ 20. Sulisunut, tak. §§ 11, 12, 15, 16 aamma 17, inissiamik innersuunneqarsinnaa-

titaallutik atorfinitsitaasimasunut atuutissapput: 1) Atorfeqartoq pisussaavoq sulisunut 

inissiaq innersuuneqartoq tigussallugu. 2) Sulisoq sulisunut inissiamik innersuunne-

qartumik tigusiumanngitsoq inissiamik allamik innersuunneqarnissamik pisinnaati-

taaffeqanngilaq.” 

 

Qeqqata Kommunia kiisalu A/S INI piffissami sivisuumi oktober 2018-miit pitsaasumik 

suleqatigiinnissamik anguniagaqarlutik isumaqatigiinniarput. Naggataatigut isumaqatigiinniarnerup 

kingunerisimavaa A/S INI aqqutigalugu Kommunip iniutai A/S INI-mit aqunneqarlutik 

inuttassarsiuunneqartut, inuerunnerini Qeqqata Kommunia siullertut  aperineqaqqaartassasoq. 

Tamannalu atuutilerpoq marts 2019-imiit.  

 

Kingunerivaa sulisut Qeqqata Kommuniani (Isumaginninnermi immikkortoramiinnaanngitsoq) 

sorlermiluunniit atorfinittut HR-mi immikkoortortaq aqqutigalugu inimik tunineqartussat 

pitsaanerusumik ineqalernissamut sullinneqarnerat aqqutissiunneqarsinnaalermat. 

 

Innersuussut 

Allaffeqarfiup Kommunalbestyrelsimut innersuussutigivaa akuereqqullugu, 

-paasissutissiissut tusaatissatut tigneqassasoq 

Aalajangiineq 

Immikkoortup pineqarnerani Emilie Olsen ingerlavoq (Imm. 14 aamma 15 qaangerlugit 

immikkoortoq oqaluuserineqarpoq). 

Immikkoortoq maannassimmat Gideon Lyberth aamma Karl Lyberth peqataajunnaarput. 

Sofie Dorthe R. Olsen attuumassuteqarnini pissutigalugu immikkoortumi peqataanngilaq. 

Paasissutissiissut tusaatissatut tiguneqarpoq. 

 

Bilag 

1. Inissianik attartortitsisarneq pillugu Inatsisartut peqqussutaat nr. 2, 12. maj 2005-imeersoq 

Imm. 17 Umimmaat ukiuunerani piniarneqartarnerisa unitsikkallarneqarnissaat 

 

Journalnr.: 72.01.01.03 

 

Tunuliaqutaq 

Kommunalbestyrelsimi ilaasortaq Gideon Lyberth oktobarip pingajuani 2018 mail-ikkut 

siunnersuuteqarpoq umimmaat ukiuunerani piniarneqarnerisa ukiuni tallimani 

unitsikkallarnissaannik. 

 

Ukiuni kingullerni arlaqalersuni Maniitsumi Kangaamiunilu piniartuniit Gideon Lyberth 

saaffigineqartarsimavoq ukiuunerani ummmaat piniarneqartarneri unitsikkallaqqullugit. Umimmaat 

ukiuni kingullerni ukiukkut qamuteralannik qimussinillu piniarneqartarnertik peqqutigalugu 

aasaanerani pisariniarneri ajornarsiartuvinnavissimavoq, qangatut inigisaminniikkunnaarlutik 

pavungarsuaq qummut, ilaatigut ullut arlerlugit atsaat piniaqqaarlugit pisarineqartalersimallutik. 

 

Tassunga ilanngullugu Kommunalbestyrelse Kangaamiuni ataatsimiimmat aalisartunik 

piumaffigineqarpugut ukiuunerani umimmanniarneq unitsikkallarneqaqqullugu annertuumik 

kaammattuisunik. 

 

Kangaamiuni aalisartut piumasaqaataat tusareerassigit Gideon Lyberth annerusumik 

nassuiaateqarnani siunnersuutigivaa kommunalbestyrelse-p Namminersorlutik oqartussanut 

innersuussutigissagaa Kangerlussuarmi ukiuunerani umimmanniartarneq ukiuni tallimaagallartuni 

unitsinneqaqqullugu. 

 

Maleruagassatigut tunngavissaq 

Namminersorlutik Oqartussat nalunaarutaat nr. 8 umimmaat illersugaanerat piniagaanerallu pillugit 

27. juni 2013-imeersoq. 

 

Pisassiissutit, piffissat piniarfiusussat kiisalu piniarfiusussat 

Pisassiissutinik aalajangersaaneq aamma agguaassineq 

 

§ 3.  Uumassusilinnik misissuisunik siunnersuuteqareernerup kingorna Piniarnermut 

Naalakkersuisoq umimmannik piniarsinnaanermut pisassiissutinik aalajangersaassaaq. 

Imm. 2.  Piniarnermut Naalakkersuisoq nunap ilaanut pisassiissutinik aalajangersakkanik 

agguaassissaaq.  

Imm. 3.  Piniarneq pillugu Siunnersuisoqatigiit aamma Kattuffiit allat suliamut attuumassuteqartut 

apeqqutini imm. 1-mut 2-mullu tunngassuteqartuni tusarniarneqassapput. 

Imm. 4.  Sumiiffinni umimmannik pisassiissutinik agguaassinermi aqutsiveqarfinni pineqartuni 

Kattuffiit attuumassutillit tusarniarneri kommunimi oqartussat ingerlattarpaat. 

Imm. 5.  Kommunimi oqartussat Piniarnermut Naalakkersuisoqarfimmut pisassiissutinik 

agguaassinermi angusat inerneri pillugit imm. 4 naapertorlugu allakkatigut nalunaaruteqassapput. 

Piniarfiussussanik aalajangersaaneq  

§ 5.  Uumassusilinnik misissuisunik siunnersuuteqareernerup kingorna Piniarnermut 

Naalakkersuisoq sumiiffinnik piniarfiusussanik killilersukkamik umimmanniarfiusussanik 

aalajangersassaaq. 

Imm. 2.  Piniarneq pillugu Siunnersuisoqatigiit aamma Kattuffiit allat suliamut tunngassuteqartunut 

attuumassuteqartut apeqqutit imm. 1-mi pineqartuni tusarniarneqassapput. 

Imm. 3.  Sumiiffinni ataasiakkaani umimmanut sumiiffinnik piniarfiusussat aqutsiveqarfimmi 

pineqartumi Kattuffiit attuumassutillit tusarniarneri kommunimi oqartussat  ingerlattarpaat. 

Imm. 4.  Kommunimi oqartussat Piniarnermut Naalakkersuisoqarfimmut sumiiffiit piniarfiusussat 

aalajangersaaneri pillugit imm. 3 naapertorlugu allakkatigut nalunaaruteqassapput 

Pissutsit piviusut 

Namminersorlutik Oqartussat nalunaarutaat nr. 8 umimmaat illersugaanerat piniagaanerallu pillugit 

27. juni 2013-imeersumi kapitel 3-mi aalajangersaaffigineqarput pisassiissutit, piffissat 

piniarfiusussat kiisalu piniarfiusussat qanoq kikkunniillu aalajangiiffigineqassanersut. 

Uani suliassami pineqarpoq Pisassiissutinik aamma Piniarfiusussanik aalajangersaaneq. Tassunga 

tunngasut Nalunaarummi § 3-mi aamma § 5-imi aalajangersagaapput. 

Taakkunani takuneqarsinnaavoq Piniarnermut naalakkersuisoq nunap ilaanut pisassiissutinik 

aalajangersakkanik agguaassissasoq Piniarneq pillugu Siunnersuisoqatigiit aamma Kattuffiit allat 

suliamut attuumassuteqartut tusarniaaffigereerlugit. 

 

Kangerlussuarmi piniarfik immikkoortunut 3-nut agguagaavoq. Piniarfik 1, 2 aamma 3 -mut 

agguataagaalluni. 

Gedion Lyberth-ip siunnersuutaani aalajangersimasumik taaneqanngilaq piniarfiit tamarmik 

pineqarnersut imaluunniit piniarfik aalajangersimasoq pineqarnersoq. Tamannalu tunngavigalugu 

naatsorsuutigisariaqarluni piniarfiit pingasuusut tamarmik siunnersuummi pineqartut. 

Kangerlussuarmi ukiuunerani 2018-imi umimmanniarnissamut aalisarnermut Piniarnermullu 

Naalakkersuisoqarfimmiit tulliuttut aalajangiunneqarput:  

Piniarfik 1-imi inuutissarsiutigalugu sunngiffimmilu umimmanniarneq 10. januarimiit 15. februar 

ilanngullugu piniarneq ingerlassasoq. Piniarfik1-imi umimmattassiissutit ammaannarput 

motorilinnillu ingerlaartoqaqqusaanani.  

Piniarfik 2 matoqqavoq. 

Piniarfik 3-imi inuutissarsiutigalugu piniartut 10. januarimiit 15. februar ilanngullugu piniarneq 

ingerlassasoq. Piniarfik 3-mi umimmattassiissutit 800-iuupput, angutivissat 480-t arnavissallu 320-

t. Piniarfik  3-mi motorilinnik pisanik assartuisoqarsinnaavoq. Piniarfik 3-mi piniartut Qeqqata 

Kommunianeersut aammalu Sermersuup Komunianeersut piniarsinnaatitaapput. Piniarfik 3-mi 

qamuteralannik ATV-nillu atuinermi Qeqqata Kommuniata ileqqoreqqusaa malinneqassaaq. 

Qamuteralaat ATV-llu umimmannik malersuinermi piniutigissallugilluunniit inerteqqutaavoq.  

Sisimiut aqutsiveqarfianiit Piniarfik 3-mut piniartut 42-t qinnuteqarput, Piniarfik 1-mullu 

sunngiffimmi allagartallit pinialuttartut 52-it qinnuteqarlutik.  

Ukiuunerani umimmanniarnermi Sisimiut aqutsiveqarfianniit qimussimik, ATV-nik qamuteralaallu 

atorlugit piniarneq ingerlanneqarpoq. 

  

Allaffeqarfiup naliliinera 

Allaffeqarfiup nalilerpaa pineqartoq Aalisarnermut, Piniarnermut Nunalerinermullu 

Naalakkersuisup aalajangiiffigisassarigaa. 

Aalisarnermut, Piniarnermut Nunalerinermullu nalakkersuisoqarfik ukiakkut tusarniaasarpoq ukiup 

tulliani ukiuunerani umimmanniartoqarnissaanut tunngasunik. Tassanilu tusarniaanermi kommuni 

akissuteqaateqartarpoq.  

Allaffeqarfiup nalilerpaa piniarfiit 1, 2 aamma 3 immikkkoortinneqarsinnaasut taamaalillugu 

assersuutigalugu periarfissaasinnaasoq piniarfik 1 aamma 2 ammatillugu taavalu piniarfik 3 ukiuni 

aalajangersimasuni matugallarlugu. Imaluunniit periarfissaasinnaasoq piniarfik 1 aamma 2 

ammatillugu taavalu piniarfik 3-mi pisassat ikilillugit. 

Aamma tammajuuitsussarsiorluni piniartitsisarneq matumani eqqorneqartariaqanngitsoq 

Allaffeqarfiup nalilerpaa.  

Iliuuseqartoqassappat periarfissat arlaqarsinnaasut Allaffeqarfip nalilerpaat.   

Allaffeqarfiup nalilerpaa pisariaqartoq Qeqqata Kommuniani  ukiuunerani umimmaniarnermut 

tunngatillugu soqutigisaqaqatigiit tamaasa sukumiisumik tusarniaaffigineqarnissaat taamatullu 

aamma aasaanerani Kangerlussuarmi umimmannik atuisut, piniartartut, soqutigisaqaqatigiit 

sukumiisumik tusarniaffigineqarnissaat pisariaqartoq Qeqqata Kommuniata suliamut 

isummernissaanut Naalakkersuisumullu qanoq inassuteqarnissaannut tunngatillugu. 

Pisariaqarpoq aamma Aalisarnermut, Piniarnermut Nunalerinermullu Naalakkersuisoqarfik 

matumani siunnersuummut tunngatillugu oqaaseqaateqartinnissaa. 

Piniarnermut pisortaqarfimmiit ilisimatitsissutit umimmaat ukiuunerani pinigaajunnaarallassappata: 

Allannguutissatut siunnersuutigineqartoq annertuvoq, taamaallaallu susassaqartut peqatigalugit 

nalilersueqqaartoqartariaqarpoq. Tassani peqataasussaasariaqassapput: 

- Inuussutissarsiutigalugu piniartut (KNAPK). 

- Sunngiffimmi piniartartut. 

- Akiliisitsilluni piniartitsisartut, koncessioneqartitsilersimaneq eqqarsaatigalugu. 

- Moskussafari. 

- Assassortartut; qiviulerisut, amilerisut, nassulerisut, kukiffalerisut. 

- Tunngaviusumillu neqissaqarniarneq. 

- Pinngortitaleriffik. 

- Pinngortitamut Avatangiisinullu Naalakkersuisoqarfik. 

 

Allaffeqarfiup innersuussutaa 

Allaffeqarfiup innersuussutigivaa,  

 

-Kangerlussuarmi umimmannik atuisut, soqutigisaqaqatigiit, assigiinngitsut tusarniaaffigineqassasut 

suliarlu Aalisarnermut Piniarnermut Nunaqarfiillu pillugit ataatsimiititaliamut 

ingerlateqqinneqassasoq 

 

Kommunalbestyrelsip suliamik suliarinninnera 

Kommunalbestyrelsip oktobarip 25-iani 2018 ataatsimiinnerani innersuussut 

akuersissutigineqarpoq. 

 

SULIAP INGERLAQQINNERA 

2019-imi ukiuunerani Kangerlussuarmi umimmaniarnissamut piffissaliussat pisasiissutillu pillugit 

tusarnianermut atatillugu telefonikkut ataatsimiinneq ulloq 10. januar 2019. 

Ataatsimiinnermi peqataapput: 

Nuka Møller Lund – NML, APNN 

Frans Petersen - FP, piniartoq, Maniitsoq 

Pavia Jakobsen - PJ, piniartoq, Maniitsoq 

Morthen Lyberth - ML, piniarnermut nakkutilliisoq, Maniitsoq 

Iver Lyberth - IL, siunnersorti, Qeqqata Kommunia, Maniitsoq 

Mathias Ingemann -MI, piniartoq, Sisimiut 

Noah Enoksen - NE, piniartoq, Sisimiut 

Karsten Lings -KL, piniartoq, Kangerlussuaq 

Hanseeraq Mølgaard - HM, piniarnermut nakkutilliisoq, Sisimiut 

Otto Berthelsen - OB, siunnersorti, Qeqqata Kommunia, Sisimiut 

 

Kisitsinerup takutippaa Maniitsup aqutsiviani umimmappassuaqartoq 20.000 sinnerlugit 

amerlatigisut. 

Sisimiut aqutsiviani 2.500 missaat. 

 

Piniarnermut pisortaqarfimmiit Nuka Møller Lund-ip nassuiaatigivai ukiut siuliinut sanilliullugu 

allannguutissat. 

Piniarfik 4-mik pilersitsisoqarnissaa naalakkersuisoqarfimmit siunnersuutigineqartoq.   

Piniarneq sivikinnerusumik ingerlanneqassasoq motorilinnik akornusiinerup millisinneqarnissaa 

pissutigalugu. 

Marts 2018-mi kisitsinerup takutippaa killilimmik pisassiinissaq tunngavissaqangitsoq. Maniitsup 

aqutsiveqarfiani umimmaat amerlapput. Amerlanerit tikinneqarneq ajortumiipput Piniarfik 3-mi 

pissutsit taamaalernikuupput. Kisitsinermi helikopteri atorneqarpoq 30 meter portutigisumit 

kisitsisoqarluni. 

Piniarfiup kangiani/kujataani umimaat amerlapput. 

 

Umimmaat ukiuunerani pitsaanerupput, qiviui neqaalu.  

Kisianni aamma aasaanerani iluaqutigineqarpoq tikinneqarsinnaasunilu umimmaqarluarnissaa 

pingaartinneqarpoq. 

Kisitsinerup takutippaa motorilinnik atuineq maannamut kinguneqartoq. Piniarnermi periuseq 

allangortissinnaagutsigu. Umimmaat qinngutinik takusarpagut tassanilu piniarnertavia 

aallartissinnaagutsigu qamutit motorillit piniarnertaviani atornagit. Taamatut ilisinnaasuuppata 

umimmannut pitsaassaaq amerlanerusunillu pisaqarsinnaanermik kinguneqassalluni. Tassa 

qimaatinngikkaluarlugit piniarneq. 

 

Allaffeqarfiup innersuussutaa 

Aalisarnermut Piniarnermut Nunaqarfiillu pillugit ataatsimiititaliamut innersuussutigineqarpoq, 

 

-Kangerlussuarmi ukiuni tallimani umimmanniarnerup unitsikkallarnissaanik siunnersuut 

itigartitsissutigineqassasoq 

 

-Umimmaat kujasinerusumiittut qanoq iliorluni iluaqutigineqalersinnaanerat misissorneqassasoq 

 

Aalisarnermut Piniarnermut Nunaqarfiillu pillugit ataatsimiititaliap suliamik suliarinninnera 

Ataatsimiititaliap januaarip 29-ani 2019 ataatsimiinnerani innersuussutit akuersissutigineqarput. 

 

Innersuussut 

Aalisarnermut Piniarnermut Nunaqarfiillu pillugit ataatsimiititaliap Kommunalbestyrelsimut 

innersuussutigivaa akuereqqullugu, 

 

-Kangerlussuarmi ukiuni tallimani umimmanniarnerup unitsikkallarnissaanik siunnersuut 

itigartitsissutigineqassasoq 

 

-Umimmaat kujasinerusumiittut qanoq iliorluni iluaqutigineqalersinnaanerat misissorneqassasoq 

Aalajangiineq 

Immikkoortumi Malene Ingemann peqataanngilaq attuumassuteqarnini pissutigalugu. 

Innersuussut akuersissutigineqarpoq. 

Ilanngussat 

1. Gideon Lyberth-ip mailia 3.10.2018 

2. Namminersorlutik Oqartussat nalunaarutaat nr. 8 umimmaat illersugaanerat piniagaanerallu 

pillugit 27. juni 2013-imeersoq 

3. Tusarniaaneq pillugu telefon-ikkut ataatsimiinnermiit allattukkat 

Imm. 18  Kommunalbestyrelsip malittarisassaatut siunnersuut 

 

Journalnr.: 01.01.00 

 

Tunuliaqutaq 

Kommunalbestyrelsimut malittarisassanik suliaqartoqarnissaa pillugu Ruth Heilmann aamma 

borgmester Malik Berthelsen siunnersuutaat 2019-imi februaarip 28-ani Kommunalbestyrelsip 

eqqartorpaa. Ammanerunissaq ilanngunneqarluni malittarisassatut siunnersuummik 

saqqummiisoqassasoq aalajangiunneqarnikuuvoq. 

 

Maleruagassatigut tunngavigissaq  

Malittarisassanik suliaqartoqarnissaa kommunalbestyrelsip nammineq aalajangigassarivaa. 

 

Pissutsit atuuttut 

Politikkikkut pitsaasumik aqutsineq sulinermi pitsaasunik atugassaqartitaanermik 

piumasaqaatitaqarpoq. Sulinermi atugassarititaasut pitsaasut ilaatigut ilagivaat, 

kommunalbestyrelsimi ilaasortatut kommunalbestyrelsimi suleqatigisanik plitsaasumik 

suleqateqarnermik misigisimaneq, ataatsimiinnerit pissarsiffiulluartut kinguneqarluartullu, kiisalu 

kikkut tamarmik akornanni pitsaasumik nipeqarneq kiisalu allaffeqarfimmik suleqateqarneq 

pitsaasoq, tamatumani imminnut ataqqeqaqitigiittoqarluni. 

 

Malittarisassat taamaalillutik suleqatigiinnermut isumaqatigiissutaapajaarput politikkikkullu 

pitsaasumik aqutsinermut oqariartuutaallutik, taamaalillutillu kommunalbestyrelsip sulineranut 

pingaarutilittut toqqammavileeqataasuussallutik. 

Pitsaasumik politikkikkut aqutsinissamut innersuussutaasut arfiniliusut pingaarnertut 

immikkoortunut pingasunut agguataarneqarsinnaapput: 

 

Kommunalbestyrelsip iluani sulineq sunniivigeqatigiittarnerlu 

1. Politikkit aalajangersariikkat malillugit sulivugut aamma periusissiat ineriartornerlu 

ukkatarivarput 

2. Anguniakkat anguneqarsinnaasut ersarissut malillugit suleqatigiippugut malitsigisaanillu 

malitseqartitsisarluta  

3. Aalajangeriikkanut akisussaaffik nassuiaateqarnissarlu tiguarput 

Kommunalbestyrelsip avammut sammisunut suliassai avatitsinnillu suleqateqarneq 

4. Kommunip ineriartornissaanut siunissaanullu tunniusseqataasut kikkut tamaasa 

suleqatigivagut. 

5. Ammasuunermik, ersarinnermik, oqaloqatigiinnermik akuutitsinermillu suliaqarpugut 

 

Kommunalbestyrelsip allaffeqarfiullu akornanni suleqatigiinneq. 

6. Allaffeqarfimmik tatigeqatigiilluta ataqqeqatigiillutalu suleqatigiippugut 

Innersuussut 

Kommunalbestyrelsip malittarisassat eqqartussagai aammalu ilassutissanik allannguutissanilluunniit 

takkussaqassasut innersuussutigineqarpoq 

Aalajangiineq 

Siunnersuuteqartutut allaqqasumi  Ruth Heilmann aamma ilaassaaq. 

Siunnersuutigineqartoq taamatut isikkoqartilluni akuersissutigineqarpoq. 

 

Ilanngussat 

1. Kommunalbestyrelsimut malittarisassatut siunnersuut 

2. 2019-imi februaarip 28-ani kommunalbestyrelsip ataatsimiinneranit imaqarniliaq 

Imm. 19  Oqaluuserisassatut siunnersuut - Sisimiuni sulisunut inissiassanik 32-nik 

sanaartorneq allaniillu aningaasaliinissamik periarfissaq 

Journal nr. 31.01.02 
 

Tunuliaqutaq 

Kommunalbestyrelsimi ilaasortaq Frederik Olsen, 2019-imi apriilip tallimaani maileruteqarluni, 

Sisimiuni sulisunut inissiassanik 32-nik sanaartorneq allaniillu aningaasaliinissamik periarfissaq 

pillugu oqaluuserisassatut siunnersuummik ima oqaasertalerlugu nassitsivoq: 
"Sulisunik piginnaasaqarluartunik sulisorinniinnarnissamut, sulisunut inissiat pingaaruteqarluinnartuupput. 

Sulisut kommunimi Kalaallit Nunaannilu inuiaqatigiinni pingaaruteqartunik ineriartortitseqataanissaminnut 

ingerlatsinissaminnullu, imminerminnut ilaquttaminnullu toqqissisimanartunik peqqinnartunillu 

sinaakkuteqarnissaq kissaatigisaraat. 

Sulisoqarpoq angusaqarluartunik atorfeqarnissaminnut suliatigut tunngaviliinissamut, suliffimmi ukiuni 

pingasuni - tallimani sulinissaminnik kissaateqartut, kommunimilu sivisuallaanngitsumik sulinissaminnik 

naatsorsuuteqartillugit, nammineq angerlarsimaffissamut avataanit aningaasaliisoqarnissaa 

naatsorsuutigisinnaanngilarput. Kommuni Kalaallit Nunaannilu inuiaqatigiinni piginnaasaqarluartunik 

sulisoqarnissaq pisariaqartinneqarpoq, sulisunullu inissiat ullutsinnut naapertuutinngitsut patsisaallutik, 

sulisunik piginnaasaqarluartunik orniginarsaanissatsinnut uammilernartoqarpugut. Sulisunut inissiat 

ullutsinnut naleqqutinngitsut kiisalu naapertuutinngitsut patsisaallutik, sulisut pikkorissut 

piginnaasaqarluartullu allamut ingerlaqqittalersut maannakkut takussaalerput. 

Qeqqata Kommunia suliffeqarfiillumi aamma allat, assersuutigalugu ukiuni 30-ni inissianik 

attartugassaateqarsinnaanermik qulakkeerisinnaagunik, allanit aningaasaliisoqarsinnaaneranik 

periarfissaqartoq isumaqarpunga. 

Ineriartornermut Kommunalbestyrelsi sinaakkuseerusuppoq, Saviminilerinermik ilinniarfiup Sisimiunut 

nuunnissaa kissaatigaarput, takornariaqarneq nioqqusiornerlu ineriartortikkusuppagut, suliffeqarfitsinni 

piginnaasaqarluartunik amerlanerusunik sulisoqalerusuppugut, taamaattumik pilersitsinissatsinnut 

pingaarutilimmillu ingerlatitseqqinnissatsinnut sinaakkutissat eqqortut pigalutigit qulakkeertariaqarparput." 

 

Maleruagassatigut tunngavigissaq 

Illuliortiternernut aningaasalersuineq pillugu Inatsisartut inatsisaat nr. 39, 23. november 2017-

imeersoq 

Inissiat attartortittakkat pillugit Inatsisartut peqqussutaat nr. 2, 12. maj 2005-imeersoq  

Inissiaatileqatigiiffimmik pilersitsinissaq pillugu Inatsisartut peqqussutaat nr. 12, 28. oktober 1993-

imeersoq, Inissiaatileqatigiiffimmik pilersitsinissaq pillugu Inatsisartut peqqussutaata 

allanngortinneqarneranik Inatsisartut peqqussutaat nr. 6, 2. maj 1996-imeersutigut 

allanngortinneqartoq. 

 

Pissutsit atuuttut 

Kalaallit Nunaanni inissialiorneq pisortanit annertuumik tapiiffigineqartarpoq, tamatumalu 

kingunerisaanik tapiiffigineqarani sanaartortitsinissamut sanilliullugu illuliornernut/inissialiornernut 

pisortanit tapiissutinik pissarsisoqartarneratigut, illut/inissiat qaffasissumik pitsaassuseqarlutik. 

Tamatuma kingunerisaanik pisortat inissiaataanni ininik nutaanerusunik pissarsinissamut utaqqisut 

amerlasoorujussuusarlutik, taamaattumillu illoqarfiit tamangajammik inissamik utaqqisoqarlutik. 

 

Illuliornermut/inissialiornermut taamak annertutigisumik tapiiffigineqartarnerup kingunerisaanik, 

illut/inissiat tamakkingajavillugit pisortanit tapiiffigineqartarput. Taamaalilluni Namminersorlutik 

Oqartussat selskabiutaa Illuut A/S, realkredit-imut taarsigassarsiaqarani, Namminersorlutik 

Oqartussanut akiitsoqarpoq. 

 

Naalakkersuisoqarfinnit arlalinnit ilaasortalerlugu, kommunillu tamaasa sinniisoqartillugit, 

Naalakkersuisut kommunillu ineqarneq pillugu suleqatigiissitamik 2017-imi pilersitsipput. 

Namminersorlutik Oqartussat inissiaataat kommuninit tiguneqarnissaat pillugu, suleqatigiissitaq 

pilersinneqarpoq. "A/S Inissiaatileqatigiiffik INI kiisalu Namminersorlutik Oqartussat siunissami 

allaffissornikkut ingerlatsivia kiisalu Illuut A/S pillugu piginnittuunissamut tunngasoq" 

suleqatigiissitap aamma isiginiassavaa. Suleqatigiissitaq ukioq ataaseq uninngareerluni 

aallarteqqippoq. 

 

A/S Inissiaatileqatigiiffik INI ataasiaannarani allannguutissatut siunnersuusiornikuuvoq, 

taamaalilluni illunik piginnittuunermi aamma/imaluunniit illunik/inissianik nutaanik 

aningaasalersuinermi selskabit pappiaqqatigut nalilinnik pigisaannut ilanngutsillugit. 

Taamaattoqassappalli selskabip aaqqissuussaanera allanngortinneqartariaqarpoq, tamannalu 

suleqatigiissitap sulinermini ilanngutissagaa naatsorsuutigineqarluni. 

 

Atuilluartuunissakkut kingunerisinnaasai 

Atuilluartuuneq eqqarsaatigalugu ineqarneq pillugu politikki arlalitsigut imminut assortorluni 

ilungersunartorujussuuvoq. 

Siunissaq ungasinnerusoq eqqarsaatigalugu ineqarnermut tapiissutit atuilluartuunerussanngillat. 

Siunissaq qaninnerusoq eqqarsaatigalugu innuttaasut namminneq akissarsiatik atorlugit pitsaasunik 

ineqarnissaminnut periarfissaqannginnerat eqqarsaatigalugu, pitsaanerusunik ineqarnerat arlalitsigut 

iluaqutissartaqarsinnaavoq. 

Innuttaasut amerlanerusut namminneq illuuteqarunik atuilluarnerussaaq, taamaakkaluartorli pisortat 

pitsaasunik akisunngitsunillu inissiaateqarnerisigut, innuttaasut namminneq illutaarnissaminnut 

soqutiginninnerat annikinnerussaaq. 

Innuttaasut namminneq illuliortitsinissaannut tapiissutit pingaartumik aningaasaateqarluartunut 

tunniunneqartarput, tamannalu atuilluartutut isigineqanngilaq. 

 

Aningaasaqarnikkut allaffissornikkullu kingunerisinnaasai 

Kalaallit Nunaanni illuliassap aningaasalersorneqarnissaannut tapiissutit annertupput, innuttaasullu 

namminneq illuliortiternerini illumut ataatsimut 1,4 mio. koruunit tikillugit kommunit 

tapiissanerlutik, 2018-imilu januaarip aallaqqaataa aallarnerfigalugu namminneerlutik 

aalajangertassavaat. Ilutigalugu namminneq illuutillit illuminnik nutarternissaanut 

tapiissuteqarnissamut akisussaaffik, Namminersorlutik oqartussat 2018-imi januaarip aallaqqaataani 

kommuninut tunniuppaa. 1. Namminersorlutik Oqartussat inissaataat 2020-mi imaluunniit 2021-mi 

januaarimi kommuninut tunniunneqassasut naatsorsuutigineqarpoq. 

 

Privatit pisortalluunniit aktieselskabiutaat pisortanit tapiiffigineqaratik inissialiortitsissappata, 

inimut ataatsimut akigititaq qaffasissangaarmat, ineqarnermut akiliutissaq innuttaasunut 

annertuallaassaaq. Kommuni inissialiortitsissaguni, Inissianik attartortitsisarneq pillugu Inatsisartut 

peqqussutaat nr 2, 12 maj 2005-imeersoq naapertorlugu aningaasaaliissutinit iluanaarutit 

ilanngullugit ingerlatsinermi aningaasartuutitut ineqarnermut akiliutissaq aalajangersarneqassaaq, 

sanaartortitsinermilu aningaasartuutit qassiugaluarpataluunniit kvadratmeterimut annerpaamik 

15.000 koruuninik akeqartitsineq naapertorlugu, aningaasaliissutaasunit iluanaarut 1,5 procentitut 

naatsorsorneqartarluni. Sanaartortitsinermi aningaasartuutit kvadratmeterimut 15.000 koruuninik 

annertunerummat aningaasaliissutinit iluanaarut 1,5 procentimik minnerussaaq, tamannalu 

tunuliaqutaralugu taarsigassarsisoqarsinnaanani. 

 

Inissinianik amerlanerusunik sanaartortoqassappat sanaartortitsinissamut inissianillu 

ingerlatsinissamut kommunip missingersuutaani aningaasanik amerlanerusunik 

immikkoortitsisoqartariaqarpoq. Aningaasaliisoqartinnagu inissianut 

aningaasalersuisoqarsinnaanngilaq. Kommuninut taarsigassarsiassat Namminersorlutik Oqartussanit 

akuerineqartarput. Ukiut siuliini sinneqartooruteqartarneq patsisaalluni, matumani innuttaasut 

namminneq illuliornissaminnut tapiiffigineqarnissaminnik qinnuteqartartut 

amerlagisassaannginnerisa aamma kingunerisaanik, massakkut kommuni aningaasarissaarpoq. 

Aningaasat taakku illuliortiternernut, sanaartukkanut allanut imaluunniit ingerlatsinermi suliniutinut 

allanut atorneqassanersut politikkikkut aalajangigassaavoq. 

 

Qeqqata Kommuniani Kommunalbestyrelsi 2019-imut missingersuutitigut, Maniitsumi sulisunut 

inissialiortitsinissamut aningaasanik immikkoortitsivoq, aningaasalli taakku Sisimiuni sulisunut, 

inissianillu nalinginnaasunik sanaartortitsinissamut atugassiaagatik. 

 

Allaffeqarfiup naliliinera 

Allaffeqarfiup nalilerpaa, A/S Inissiaatileqatigiiffik INI inissialiortitsinissaminut 

periarfissaqartillugu kommunit inissianik tigusissappata piginneqataalissappalluunniit, Qeqqata 

Kommunia imaluunniit A/S Inissiaatileqatigiiffik INI, kommunimi inissiassanut toqqaannartumik 

aningaasaliigunik pitsaanerpaassasoq. 

 

Allaffeqarfiup nalilerpaa, inuinnaat illuliornissaminni appasissumik ernialinnik kommunimit 

taarsigassarsitinneqarnissaminnik ujartuisut ullutsinni killeqartut, taamaattumillu manna tikillugu 

annertunerusumik kommuni inissialiornissanut aningaasalersuiguni pitsaanerussasoq. 

 

Innersuussut 

Allaffeqarfiup kommunalbestyrelsimit akuereqqullugu innersuussutigaa, 

 

inissialiornerit, matumani Sisimiuni sulisunut inissiat ilanngullugit, missingersuutissat pillugit 

isumasioqatigiinnissami eqqartorneqassasut, 2020-mullu missingersuusiornissamut 

ilanngunneqarlutik 

 

Aalajangiineq 

Innersuussut akuersissutigineqarpoq. 

Suleqatigiissut partiit Siumut, IA aamma Naleraq inassutigaat misissorneqassasoq 

ukiamut ukiunut tulliuttunut sanaartugassanut missingersuusiornissamut atatillugu 

misissorneqassasoq sulisut inissiassaannut namminersortut aningaasaleeqataasinnaaneri qanoq 

periarfissaqarnersut, aammalu  misissorneqassasoq attartortunut huslejep sanaartuukkani 

taamaattuni qanoq qaffasitsigisinnaasarnera, sanaartortoq soorlu ukiuni 30-ni 

aningaasalersuinerminut atatillugu taarsigassarsisimassappat. 

 

Ilanngussat 

1. 2018-imi maajip 24-ani Kommunalbestyrelsip ataatsimiinneranit imaqarniliaq imm. 11 

Imm. 20    Saqqummiussinikkut inatsisit nutaat, allannguutillu saqqummiunneqartarnerat 

pillugu suleriaaseq nutaaq  

Journal nr 00.04.00 

 

Tunuliaqutaq 

Kommunalbestyrelsip 2018-imi februaarip 22-ani siullermeertumik ileqquusumik 

ataatsimiinnermini, saqqummiussinikkut inatsisit nutaat, allannguutillu saqqummiunneqartarnerat 

pillugu, inatsisillu nutaat allannguutillu kommunip ingerlatsineranut, aningaasaqarneranut 

politikkiinullu qanoq kinguneqassanersut, qanorlu nutaamik periarfissiisarnersut pillugit nutaamik 

suleriaasissiortoqarnissaa pillugu innersuussut kommunalbestyrelsip akuersissutigaa. 

 

Maleruagassatigut tunngavigisat 

Inatsit nutaaq allannguulluunniit kommune-p aningaasaqarneranut kinguneqassappat, kommunimi 

(allaffissortut) pisussaapput ataavartumik ataatsimiititalianut ilisimatitsissallutik allamut 

aningaasanik inissiinermi imaluuunniit tapiliussatut aningaasaliissutinik. 

Taamaattumik inatsisit nutaat kommunimut pingaarutillit/eqquisussat – imaluunniit pinngitsoorani 

inatsisip kingunissai - ataavartumik ataatsimiititalianut saqqummiutissallugit immikkoortortat 

pisussaaffeqarput. 

 

Pissutsit atuuttut 

Inatsisartut inatsisaannik, nalunaarutaannik, kommunillu ileqqoreqqusaannik tamanut 

saqqummiussisarnerni, tamanut saqqummiusseriaaseq naapertorlugu uani saqqummiunneqartarput: 

naalakkersuisut gl/da/imaluunniit grl. Tamanut saqqummiussinerit, takuuk Inatsisartut 

Naalakkersuisullu pillugit Inatsisartut inatsisaat nr. 26, 18. november 2010-meersumi § 31-mi imm. 

1: Inatsisartut inatsisaat aamma Namminersorlutik Oqartussat nalunaarutaat, taakku allaasumik 

aalajangiinngippata, ullup unnuallu tamanut saqqummiunneqarfimmik kingornatigut ullup unnuallu 

tulliuttup aallartinnerani aammalu Inatsisartut inatsisaata imaluunniit Namminersorlutik Oqartussat 

nalunaarutaata tamanut saqqummiunneranni www.nanoq.gl-ikkut atortuulertassapput. 

www.nanoq.gl-ikkut ilanngussinerit tamarmik tamanut saqqummiussinerup ulloq suna 

pisimanera pillugu paasissutissamik imaqartassapput. 

 

Tamanut saqqummiussineq: Namminersorlutik Oqartussat inatsisaat, Naalakkersuisut 

nittartagaanni inatsisit pillugit quppersagaani tamanut saqqummiunnissaat Naalakkersuisut 

Siulittaasuata Naalakkersuisoqarfiata qulakkeertarpaa: Naalakkersuisut gl/ lovgivning/ukioq 

il.il. 
 

Kommunalbestyrelsimi ilaasortatut internetsimut iserfissaqanngikkaanni, imaluunniit inatsisit 

nutaat sumi tamanut saqqummiunneqartarnersut ilisimanngikkaanni, inatsisit nutaat allannguutillu 

Namminersorlutik Oqartussat ilisimatitsissutigisaat saqqummiussaallu pillugit paasisaqarnissaq 

killeqarpoq. Inatsisit nutaat allannguutillu pillugit kommunalbestyrelsimi ilaasortanut 

paasissutissiisarnermi, Qeqqata Kommuniani qanoq suleriaaseqarpa? Inatsisit nutaat allannguutillu 

tamanut saqqummiunneqartut pinnagit, Inatsisissatut siunnersuutit imaluunniit allannguutissatut 

siunnersuutit kisimik kommunalbestyrelsimi ilaasortanut paasissutissiissutigineqartarpat/ 

ilaatinneqartarpat? 

 

 

 



Kommunalbestyrelsip aprilip 25-ani 2019-imi ileqquusumik ataatsimiinnerata 02/2019 

imaqarniliornera 

 

 

73 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

Atuilluartuunissakkut kingunerisinnaasai 

Inuiaqatigiinnut inatsisit nutaat, allannguutillu pillugit kommunalbestyrelsimi ilaasortat, 

ataatsimiititaliani ilaasortat, allaffeqarfimmilu aqutsisut siumut iliuuseqarnermikkut, innuttaasut 

atorfillillu pisinnaatitaaffiinik pisussaaffiinillu qinikkat allaffeqarfimmilu aqutsisut 

paasisitsinissaminnut pitsaanerulersinnaapput, minnerunngitsumillu inatsisit nutaat allannguutillu 

kingunissaannik nutaanillu periarfissiissutaannik siumut takunnissinnaalissallutik. 

 

Aningaasaqarnikkut allaffissornikkullu kingunerisinnaasai 

Inatsisit nutaat allannguutillu kingunissaat takusinnaaqqullugit, suliassap allaffissornikkut suliarine-

qarnissaani immikkut sulisoqartariaqarpoq. Suliassami tassani, suut peqqussaanersut, suut 

inatsisitigut unioqqutitsinnginnersut unioqqutitsinerunersulluunniit aalajangersaasoqassappat 

imaluunniit periarfissat nutaat pitsanngorsaatilluunniit kommunimut aningaasaqarnikkut 

kingunissaasa naatsorsorneqarnissaanni, immikkoortortani aqutsisut, aningaasaqarnermullu pisortap 

kommunimut aningaasaqarnikkut kingunissaanik naatsorsuillutik suliamik tigusissapput. 

 

Allaffeqarfiup naliliinera 

Inatsisit nutaat allannguutillu, kommunalbestyrelsip ileqquusumik ataatsimiinnerini 

saqqummiunneqartarsinnaapput. 

Qaammatip siuliani inatsisit nutaat allannguutillu tamanut saqqummiunneqartut kingulliit, inatsisip 

nutaap allannguutilluunniit Qeqqata Kommunianut sutigut kinguneqassanersoq, periarfissallu nutaat 

sunit nassataqarnersut killilimmik saqqummiunneqartarsinnaapput. 

 

Innersuussut 

Allaffeqarfiup kommunalbestyrelsimut akuereqqullugu allaffeqarfiup innersuussutigaa: 

- Nutaamik inatsiseqalersillugu, saqqummiussinikkut inatsisit nutaat, allannguutillu 

saqqummiunneqartarnerat pillugu suleriaaseq 

 

Aalajangiineq 

Innersuussut akuersissutigineqarpoq. 

 

Ilanngussat 

 

1. Nutaamik inatsiseqalersillugu, allannguutillu saqqummiunneqartarnerat pillugu suleriaaseq 

2. Assersuut piviusoq Inatsisartut inatsisaat  

3. Assersuut piviusoq Nalunaarut - Nipisat-Aasivissuit 
Ilanngussaq 1 nunap assinga Nipisat – Aasivissuit  

Ilanngussaq 2 Nipisat – Aasivissuit inissisimaffiata killingi. 

Imm. 21 Ilaqutariinnut inerisaavik nutaaq, Maniitsoq missiliuut B 

Journal nr. 06.01.03 

 

Tunuliaqutaq 

Sanaartornissamut missingersuutinut Maniitsumi Ilaqutariinnut inerisaaviup illutassaanik nutaamik 

sanaartornissamut 10 mio. koruunit immikkoortinneqarnikuupput. Suliniummut siunnersuummik 

missiliuummik B-mik, 12,4 mio. koruuninik naleqartumik suliaqartoqarnikuuvoq. Tamatuma 

saniatigut pequtit 200.000 koruuninik naleqarlutik, tamaalilluni katillugit 2,6 mio. koruunit 

amigaatigineqarput. 

 

Maleruagassatigut tunngavissaq  

Missingersuutaasunit missiliuut annertuneruppat, immikkut aningaasaliisoqartinnagu 

allaffeqarfimmit sanaartortitsinermik aallartitsisoqarsinnaanngilaq. 

 

Pissutsit atuuttut 

2017-imi sanaartornermut missingersuutinut Ilaqutariinnut inerisaaviup illutassaa nutaaq 

ilanngunneqarpoq. Ukiut siulii assigalugit, 2017-imi annertuumik sanaartortitsinissamut 

kissaateqartoqarpoq, tamannalu tunngavigalugu kissaatigisanut tamanut missiliuummik 

suliaqarnissamik allaffeqarfimmit angummaffigineqarsinnaasimanani. M2-imut akit 

misilittagarineqartut atorlugit, m2-imut pisariaqartinneqartut aallaavigalugit 

missiliuuteqaqqaarnikkut, Ilaqutariinnut inerisaavik missingersuutinut ilanngunneqarpoq, missiliuut 

10 mio. koruunimiilluni. 

 

Sanaartugassap pilersaarusiorneqarnerani Ilaqutariinnermut immikkoortortaqarfik 

peqataatinneqarpoq, tassanilu pisariaqartinneqartut tunngavilersorluarneqarlutik, tamannalu 

tunngavigalugu pilersaarutissatut siunnersuut illu quleriiulluni 400 m2-it missaanik 

annertussuseqarpoq, taannalu Majoriap Elisibannguullu akornanni inissisimassalluni. Illu sulisunut 

aqqaneq-marlunnut inissaqartitsissaaq, allaffiit ataasiuttarissanut marluuttarissanullu, sulisut 

ineeraannut/igaffimmut, ataatsimiittarfimmut angisuumut kiisalu meeqqanut 

sammisassaqartitsivimmut agguataarneqarlutik. 

 

Pequtit ilanngullugit, missiliuut B missingersuutaasunit ajoraluartumik 2,6 mio. koruuninik 

qaangiivoq. Naliliinermi illup oqorsarluarsimanera pineqarpoq, tassani sanaartornermut 

piumasaqaataasunit oqorsaatit issussusaat annertunerungaatsiarmat. Tamatuma saniatigut illup 

silaannarissarfii kissamik atoqqiisutut ilaapput. Systemi taamaattoq 1 mio. koruunit missaanik 

akeqarput, oqorsarluarsimaneratigulli illup iluani silaannaq pitsaalluinnartuullunilu kiassarnermut 

annikitsuinnarmik atuisuussaaq. 

 

Atuilluartuunissakkut kingunerisinnaasai 

Oqorsarluarneq silaannarissarfiillu kissamik atueqqittut, kiassarnermik annikinnerusumik 

atuinermik kinguneqartitsissapput, taamaalillunilu sanaartornerup atuilluartuuneranik 

annertusaaqataassallutik. 

Aningaasaqarnikkut allaffissornikkullu kingunerisinnaasai 

 
Atuiffiup normua Atuiffiup taaguutaa Aningaasaliissutit Tapiliussat Aningaasaliissut 

nutaaq 

     

74-20-20 Ilaqutariinnut 

inerisaavik Man. 

10.000 2.600  12.600 

     

 Katillugit 10.000 2.600  12.600 

 

Allaffeqarfiup naliliinera 

Silaannarissarfimmut systemip peerneqarneratigut 1 mio. koruunit missaat sanaartornermut 

aningaasartuutinit sipaarutigineqarsinnaavoq, tamannali kiassarnermut aningaasartuutinut 

qaffassaataasinnaallunilu illup iluani silaannalunnermik kinguneqarsinnaavoq, taamaattumillu 

tamanna innersuussutigineqarsinnaanani. 

 

Erngup kiassarnermullu attaveqaatit allanngortinneqarnerisigut sipaaruteqartoqarsinnaanersoq 

misissorneqassaaq, tamannali missiliuummik B-mik annertunerusumik allannguiffiussanngilaq. 

 

Allaffeqarfiup innersuussutaa 

Teknikkeqarnermut, Aatsitassarsiornermut Avatangiisinullu ataatsimiititalianut, 

Aningaasaqarnermut ataatsimiititalianut kiisalu Kommunalbestyrelsimit pilersaarusiornermut 

siunnersuut akuereqqullugu kiisalu sanaartornissamut immikkut aningaasaliissutissatut 2,6 mio. 

koruuninik aningaasaliisoqarnissaanik innersuussutigineqarpoq. 

 

Teknikkeqarnermut, Aatsitassarsiornermut Avatangiisinullu ataatsimiititaliap suliamik 

suliarinninnera 

Ataatsimiititaliap marsip 12-ani 2019 ataatsimiinnermini innersuussut akuersissutigivaa. 

Misissorneqassaaq kørestol-imik atuisut pitsorlulluttullu qanoq periarfissaqarnersut. 

 

Innersuussut 

Teknikkeqarnermut, Aatsitassarsiornermut Avatangiisinullu ataatsimiititaliap Aningaasaqarnermut 

ataatsimiititaliamut Kommunalbestyrelsimullu innersuussutigivaa akuereqqullugu, 

 

-pilersaarusiornermut siunnersuut akuereqqullugu kiisalu sanaartornissamut immikkut 

aningaasaliissutissatut 2,6 mio. koruuninik aningaasaliisoqarnissaanik innersuussutigineqarpoq 

 

Aningaasaqarnermut ataatsimiititaliap suliamik suliarinninnera 

Ataatsimiititaliap 19. marts 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap Kommunalbestyrelsimut innersuussutigivaa akuereqqullugu, 

 

-pilersaarusiornermut siunnersuut akuereqqullugu kiisalu sanaartornissamut immikkut 

aningaasaliissutissatut 2,6 mio. koruuninik aningaasaliisoqassasoq 

Aalajangiineq 

Immikkoortumi Emilie Olsen peqataaqqilerpoq. 

Paasissutissiissut tusaatissatut tiguneqarpoq.  

Ilanngussaq 

1. Missiliuut B ullulerneqartoq 18.01.2019 

2. Pequtinut akit 

3. Pissutsinut pilersaarut 

4. Quleriinni allermut pilersaarut 

5. Quleriinni qullermut pilersaarut 

6. 3D takussutissaq 

Imm. 22 Paasissutissiissut - 2020-mut missingersuusiornissamut, ukiunullu 2021-miit 2023 

tikillugu missiliuusiornissamut killiliussassatut siunnersuut 

Journalnr.06.01.01/2010  

 

Tunuliaqutaq 

2020-mut missingersuusiornissamut, ukiunullu 2021-miit 2023 tikillugu missiliuusiornissamut 

killiliussassatut siunnersuut pisortaqatigiit saqqummiuppaat. 

 

Maleruagassatigut tunngavissat 

Aqutsinermut inatsisip § 40 naapertorlugu, minnerpaamik ukiunut tulliuttunut pingasunut 

atuuttussamik missingersuutitigut siunnersuummik, aningaasaqarnermut ataatsimiititaliaq 

kommunalbestyrelsimut siunnersuusiussaaq. 

 

Pissutsit atuuttut 

2020-mit 2023 tikillugu missiliuuteqarfiusussanut missingersuutitigut killiliussassatut 

siunnersuusiami, 2019-imi missingersuutitigut suliassat akuerisaasut ingerlateqqinnissaat 

aallaavigineqarpoq. 

 

Ataasiartumik aningaasartuutitigut, ilassutitullu aningaasaliissutit akuersisutigineqarsimasutitigut 

ingerlatsineq aaqqiivigineqarpoq. Tamanna aallaavigalugu akissarsianut 1,93 procentit 

ingerlatsinermullu sinnerinut 1,93 procentit qaffaatissatut nalunaarsorneqarlutik.  

 

Sanaartornermut tunngasut 2019-imi missingersuutitigut ilanngunneqareernikut, ukiunut 2020-mit 

2023 tikillugu missiliuuteqarfiusunut ilanngunneqarput.  

 

Isertitat tassaapput 2019-imi missingersuutinut ilanngunneqareersut. 

 

Inissanut kiisalu piginneqatigiilluni inissianut aningaasaliissuteqartarnermi 50/30/30/100-nik 

killiffimmi nikingassutaasuni tassaapput kommunip akiligallarnikuusai.  
 

 
 

Siuliani takuneqarsinnaasutut ukiup aallartinnerani karsimi uninngasuutissat, 2019-imi qaammatit 

siulliit pingasut qaangiunnerini aningaasaqarnermik malinnaatitsineq kiisalu sanaartornissamut 

Atuiffiup taaguutaa B 2020 B 2021 B 2022 B 2023

Allaffissornermut tunngasut 111,233     111,233     111,233     111,233     

Teknikkimut tunngasut 43,309       43,309       43,309       43,309       

Suliffeqarneq inuutissarsiornerlu 28,853       28,853       28,853       28,853       

Isumaginninnermut tunngasut 256,443     256,443     256,443     256,443     

Ilinniartitaanermut kulturimullu tunngasut 241,127     241,127     241,127     241,127     

Pilersuineq 4,309         4,309         4,309         4,309         

Ingerlatsineq katillugit 685,274     685,274     685,274     685,274     

Sanaartukkat katillugit 142,947     107,212     107,212     107,212     

Aningaasartuutit katillugit 828,221     792,486     792,486     792,486     

Isertitat 792,756-     792,756-     792,756-     792,756-     

Ingerlatsinermi inernerit 35,465       270-            270-            270-            

Nikingassutit 18,769 18,769 18,769 18,769

Oqimaaqatigiinneq 54,234                    18,499                    18,499                    18,499                    

Aallartinnerani uninngasuutit 260,466 206,232 187,733 169,234

Naanerani uninngasuutit 206,232 187,733 169,234 150,735



Kommunalbestyrelsip aprilip 25-ani 2019-imi ileqquusumik ataatsimiinnerata 02/2019 

imaqarniliornera 

 

 

78 

QEQQATA KOMMUNIA 

www.qeqqata.gl 

Telefon 70 21 00 

Telefax 70 21 77 
qeqqata@qeqqata.gl 

2018-imut aningaasaliissutit atunngitsuukkat il.il. 2019-imut nuunneqarneri aallaavigalugit, karsimi 

uninngasuutissat naatsorsorneqarput. 

 

Atuilluartuunissakkut kingunerisinnaasai 

Missingersuutit oqimaaqatigiikkunik tamanna aningaasaqarnikkut atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Naak Nakkutilliisoqarfiup kommunimi ingerlatsinikkut sanaartugassatigullu aningaasartuutissat 

tamarmiusut missingersuusiornerup naanerani minnerpaamik 5 pro-centimik 

karsimiittuuteqarnissamik piumasaqaateqarunnaaraluaq, suli erngumananngitsumik 

karsimiittuuteqarnissaq pissusissamisuussaaq.  

 

Taamaalilluni 2020-p naanerani karsimi uninngasuutit 41,4 mio. koruunit missaaniissagaluarput, 

siunnersuulli aallaavigalugu 206 mio. koruuniussalluni. 

 

Tamannali sanaartornermut missingersuutinik tamakkiisumik atuinissamik naatsorsuuteqarnissamik 

aallaveqarpoq, nalinginnaasumillu sanaartornermut aningaasaliissutini atuinngitsuuisoqartarpoq.  

 

Allaffeqarfiup naliliinera 

Allaffeqarfiup nalilerpaa, kommunip aningaasaqarnera pitsaasumik inissisimaannassappat, 

aningaasaqarnikkut sukangasuumik aqutsinissaq suli pisariaqartoq. 

 

Allaffeqarfiup innersuussutaa 

Aningaasaqarnermut ataatsimiititaliamit siunnersuut akuereqqullugu innersuussutigineqarpoq, 

 

-2020-mit 2023 tikillugu missingersuusiornissamut missiliuusiornissamullu siunnersuut 

akuersissutigineqassasoq nalunaarutigineqarlunilu 

 

Aningaasaqarnermut ataatsimiititaliap suliamik suliarinninnera 

Ataatsimiitaliap april-ip 16-ani 2019 ataatsimiinnermini innersuussut akuersissutigivaa. 

 

Innersuussut 

Aningaasaqarnermut ataatsimiititaliap kommunalbestyrelsimut innersuussutigivaa suliaq 

tusaatissatut tigussagaa. 

 

Aalajangiineq 

Paasissutissiissut tusaatissatut tiguneqarpoq. 

  

Ilanngussaq 

Soqanngilaq 

Imm. 23 Borgmesterip nalunaarutaa 

 

Borgmesterip nalunaarutaa oqaaseqaatit ilanngullugit tusaatissatut tiguneqarpoq.  

Imm. 24 Ataatsimiititaliap siulittaasuisa nalunaarutaat 

 

Ilaqutariinnermut Isumaginninnermullu ataatsimiititaliami siulittaasoq nalunaaruteqarpoq. 

Inuussutissarsiutinut Takornariaqarnermullu ataatsimiititaliami siulittaasoq nalunaaruteqarpoq. 

Teknikkeqarnermut Aatsitassarsiornermut Avatangiisinullu ataatsimiititaliap siulittaasua 

nalunaaruteqarpoq. 

Ilinniartitaanermut Peqqinnermut Sunngiffimmi sammisanut Kultureqarnermullu ataatsimiititaliap 

siulittaasua nalunaaruteqarpoq. 

Siulittaasut nalunaarutaat oqaaseqaatit ilanngullugit tusaatissatut tiguneqarput. 

Imm. 25 Arctic Circle Race-mut siulersuisunut ilaasortassamik nutaamik qinersineq 

Arctic Circle Race-ip malittarisassaani § 8 imm. 1 malillugu siulersuisunut ilaasortaq ataaseq 

kommunalbestyrelsip toqqassavaa. Siulersuisuni toqqagaasimasoq Axel Lund Olsen tunuarmat 

nutaamik qinersisoqassaaq. 

 

Aalajangiineq 

Taasineq Anders Stenbakken ilaasortatut Niels Chemnitz sinniisussaralugu: 

Akuersisut: 9  JE, ALO, MB, EF, RH, FO, HFO, JO 

Akerliusoq: 1  EO 

Taaseqataanngitsut: 3  AKH, KD, SDRO 

Anders Stenbakken toqqagaavoq sinniisussaralugu Niels Chemnitz. 

Ilanngussaq 

1. Arctic Circle Race-ip ileqqoreqqusai (qallunaatuinnaq) 

2. Axel Lund Olsen-ip email-ia ACR siulersuisuiniit tunuarnerminut 

Imm. 26 Tamalaat 

 

Jakob Olsen aarrinut apeqqutaanut piniarnermut siunnersortimit Otto Berthelsen-imit akineqarpoq. 

Jakob Olsen-ip plastik-inut tunngasoq borgmesterimit akineqarpoq. 

Emilie Olsen-ip nalunngisaata Erfalimmi illuaralioqqusaannginnera pillugu apeqqutaanut 

pisortaanerup tullianiit akineqarpoq. Misissorneqassaaq Erfalimmi illuaraliortoqarnissamutr ilumut 

itigartitsisoqarsimanersoq koncession-eqarnera pissutigalugu. Aamma kommunip illuaraataanut 

malitassat qanoq isikkoqarnersut piumasaqaatitaqarnersullu. 

Emilie Olsen-ip umimmanniarnermut tunngasoq apeqqutaanut borgmesterimiit akineqarpoq. 

Karl Davidsen-ip apeqqutaa borgmesterip tullersortaa siulleq qanoq atorneqarsinnaaneranut 

pisortaanermit borgmesterimillu akissuteqarpoq. 

Malene Ingemann-i ilisimatitsivoq maannakkumiit politikkimiit tunuarluni tamanullu 

qujassuteqarluni suleqatigiissimanermut. 

Timersoqatigiit Kattuffiat attavigineqarsimanersoq paasiniassaaq periusisssiaminnik Sisimiunisuulli 

Maniitsumi saqqummiinissartik pilersaarutigineraat pillugu. 

 


